
Salam olsun, Azərbaycanın ilk hibrid jurnalı olan “Yazarlar”ın çox 
dəyərli yazarları və oxucuları!  Bizim yalnız bir məqsədimiz  var ki, 
o da “Yaradıcı uşaq - gәnclәrin dövrü mәtbuatda çıxışını asanlaşdırmaq , 
onların tanınmasına kömәklik göstәrmәk” olmaqla məramnaməmizdə  
aydın şəkildə qeyd olumuşdur. Aylıq ədəbi-bədii, elmi jurnal olan 
“Yazarlar” kitabxanalar üçün ənənəvi qaydada  məhdud sayda nəşr 
olunur və elektron formatda bir neçə sabit,  dayanıqlı, təhlükəsiz 
platformadan PULSUZ olaraq yayımlanır. Jurnalın bu günə qədər 
çap olunmuş bütün nömrələrini “YAZARLAR” dan sifariş yolu ilə 

əldə edə bilərsiniz. Mobil telefonla əlaqə: (+994) 70-390-39-93  
“YAZARLAR, ANCAQ YAZARLAR…”  © YAZARLAR      
                                                                             

https://yazarlar.az/yazarlar-jurnalinin-pdf-arxivi/

    Zaur USTAC 

  

                        BAŞ REDAKTORDAN 
Salam olsun, dəyərli oxucular!  

Jurnalımızın 46-ci sayı  ilə görüşünüzə gəlmişik. 

Əziz oxucular, 2024-cü ilin oktyabr (46) sayında ənənəvi 
müəllif yazıları ilə yanaşı Ayətxan Ziyad (İsgənədov)ın 
məqaləsi və  Zəhra  xanımın multikulturalizm anlayışı haqında 
yazısı   yer alıb.  

                  “TƏRCÜMAN” RUBRİKASI ilk dəfə yayımlanır. 
 Qeyd edim ki, jurnalımızı elektron qaydada müxtəlif 
platformalardan oxumaqla yanaşı arzu edən müəllif və 
oxucular Bakı şəhəri 28 may metro stansiyası 
yaxınlığında yerləşən “Kitabevim.az” və “Moskva kitab 

evi” kitab mağazalarından ənənəvi – kağız formatında 
əldə edə bilərlər. Hal-hazırda şəhərimizin həmin 
hissəsində təmir işləri ilə əlaqədar nisbətən qarışıqlıq olsa 
da kitab dükanları fəaliyyət göstərir. Jurnalımızın yeni 
saylarını adı çəkilən ünvanlardan əldə etmək olar. 
Bütün həyat və fəaliyyətinizdə yeni-yeni nailiyyətlər 
arzulayırıq! 
 
Hörmətlə: Zaur USTAC, 
“Yazarlar” jurnalının baş redaktoru. 
 
 

https://yazarlar.az/2021/02/08/zaur-ustac-haqqinda/
https://yazarlar.az/tag/tercuman-rubrikasi/
https://yazarlar.az/2021/02/08/zaur-ustac-haqqinda/
https://yazarlar.az/tag/zaurustac/

  “YAZARLAR”  JURNALI 
 

“Yazarlar” jurnalı öz işini aşağıdakı prinsiplər və sturuktur 
əsasında qurur: 

 Jurnalla əməkdaşlıq edən yazarlar “Müstəqil Yazarlar 
Konfederasıyası” adlı alt qurumda birləşirlər (məqsəd yaradıcılıq 
əlaqələrini möhkəmlətmək və bir-birinə dəstək olmaqdan ibarətdir. 
Heç bir maddi və ticari məqsədi yoxdur. Üzv yazarlar nə qurum, 
nə də bir-birləri qarşısında heç bir öhdəlik daşımırlar. Üzvülük 
haqqı nəzərdə tutulmayıb.) 

 Gənc yazarlar “Yazarlar dərnəyi” adlı ikinci alt qurumun vasitəsi 
ilə mütamadi olaraq ustad yazarlardan faydalı məsləhət və 
tövsiyələr alırlar. Bundan əlavə dərnək əvvəlcədən müəyyən 
olunmuş layihələr çərçivəsində jurnalın xüsusi buraxılışlarını 
təşkil edir. 

 Müəyyən layihələrin təşkili və gənc yazarların elan olunmuş 
müsabiqələrə təqdim edilmiş əsərlərinin nəşr olunmaq üçün 
seçilməsinin obyektivliyini təmin etmək məqsədi ilə tərkibi gizli 
saxlanılan 5 (beş) nəfər təcrübəli və filoloji təhsili olan yazardan 
ibarət “Yaradıcılıq Komissiyası” adlı üçüncü alt qrum yuxarıda 
qeyd olunduğu kimi ancaq yaradıcılıq məsələləri ilə məşğul olur. 

 “Yazarlar” jurnalı bütün sadalanan və burada qeyd olunmamış 
gündəlik fəaliyyət zamanı ortaya çıxan məsələləri ictimai 
əsaslarla (ödənişsiz) həyata keçirir. 

 
 

 

                                            

https://yazarlar.az/2021/03/10/yazarlar-jurnali-pdf/

QARABAĞDA və ŞƏRQİ ZƏNGƏZURDA ERMƏNİSTANIN EKOSİD 
SİYASƏTİ 

I məqalə: İşğal dövründə Ermənistanın Azərbaycan 

ərazilərində ekosid siyasəti 

(Qarabağ və Şərqi Zəngəzur iqtisadi rayonlarının nümunəsində)  

GİRİŞ 

Bu gün bütövlükdə dünyada, o cümlədən Azərbaycanda da 

ekoloji tarazlıq pozulmuş, su, torpaq və atmosfer havasının çirklilik 
dərəcəsi qlobal problem həddinə çatmışdır. Bu hal mütəxəssislər 

tərəfindən XX və XXI əsrlərdə sənayenin sürətli inkişafı, insanların 
təbiətə amansızcasına müdaxiləsi, təbii ehtiyatlardan istifadənin 

istismar həddini alması, təbii sərvətlərin insan tərəfindən sərhəd 

gözlənilmədən məsrəf edilməsi və bir sıra digər səbəblərlə izah 

olunur.   

Ancaq respublikamızda mövcud problemlərlə yanaşı Erməni-

stanın Azərbaycan torpaqlarında təqribən 30 il ekosid, urbisid və 

kultursid siyasəti aparması kimi səbəblər də var. Bu həssas hal isə 

respublika hökümətindən digər dövlətlərlə müqayisədə mövcud 

problemlərə nəticə etibarı ilə daha ciddi və ehtiyatlı yanaşılmasını 
tələb edir.  

Bütün dünya dövlətlərində olduğu kimi, respublikamızda da 
ekoloji siyasətin başlıca hədəfi dövlətin öz vətəndaşının təhlükəsiz 

mühitdə yaşamasını təmin etmək, əldə olanları, başqa sözlə, 

ekosistemləri qorumaq, ətraf mühitə imkan daxilində ziyansız təsir 

göstərməklə təbii sərvətlərdən səmərəli istifadənin yollarını tədqiq 

etməkdir.  

Tədqiqat üçün götürülmüş mövzu ölkənin ekoloji cəhətdən 

təhlükəsiz və davamlı inkişafının təmin edilməsi istiqamətində 

əhatəli işlər görüldüyü indiki zamanda olduqca çox aktuallıq kəsb 

edir. 

Tədqiqatdan məqsəd XX əsrin sonuncu onilliyindən keçən 

müddətdə Ermənistanın Azərbaycanın təbiətinə və ümumən 

ekologiyasına vurduğu zərəri və bərpa işlərinin təşkili barədə 

araşdırmaları ərsəyə gətirmək olmuşdur. Bu zaman bərpa işlərinin 

keyfiyyətli, ancaq qənaət prinsipi qorunaraq həyata keçirilməsinə,  

inkişaf modelinin yeni və standartlara uyğun olmasına, erməni 

ekosid siyasətinin nəticəsi olaraq yararsız hala düşmüş torpaqların 
istifadə üçün yararlı hala gətirilməsinə, bu işlərə dünyanın tanınan 
şirkətlərini cəlb etməklə müvəffəq olmağa, xarabalığı xatırladan 
ərazilərdə “Yaşıl enerji” zonası yaradılmasına xüsusi diqqət 

yetirilmişdir. 

Bu məsələlər Qarabağ və Şərqi Zəngəzur iqtisadi rayonlarının 
işğaldan əvvəlki  iqtisadi göstəriciləri ilə müqayisəli şəkildə təhlil 

edilmiş, digər rayonların səviyyəsinə gətirilməsi yolları öyrənilmişdir. 

ARAŞDIRMA 

“Ekosid” anlayışı. Ekosid siyasəti qanunvericilik müstəvisində 

“Ekosid” deyiləndə canlı orqanizmlərin, ilk növbədə isə 

doğulub boya-başa çatdığı mühitin insanın özü tərəfindən, yaxud 

müharibə yolu ilə məqsədli olaraq təbiətin qəsdən viran qoyularaq 

məhv edilməsi nəzərdə  tutulur. Mütəxəssislərin qənaətincə, hüquqi 

termin olan ekosid yunan sözü “οικος – ev” və latın dilində “caedo - 

öldürmək” anlayışlarının birləşik səslənməsindən götürülmüşdür. 
“Bitki və heyvan aləminin kütləvi məhv edilməsi, atmosferin və ya su 

resurslarının zəhərlənməsi, həmçinin ekoloji fəlakətlər törədə 

biləcək bu və digər hərəkətlərin törədilməsi” anlyışlarını özündə 

ehtiva edir. 

Buna misal olaraq, ABŞ-ın Vyetnamda, Laos və Kambocada 

müharibə zamanı  həm arorosid, həm də herbisidlərdən istifadə 

etdiyini, 1976-cı ildən 2010-cu ilə qədər müxtəlif illərdə Seveso, 

Bopal, Çernobıl qəzalarını, 1998-ci ildə İspaniyada çirkab sularının 
dağılması nəticəsində baş verənləri, 2010-cu ildə Horizon su 

quyusunda törənənləri xatırlamaq yerinə düşər. Bura həmçinin, 

ekologiyanı yaman günə qoyan biznesləridə əlavə etmək olar.  

Ukraynalı ekoloq M.M.Xomlyakın araşdırmalarına istinad 
etsək, ekosid - “ev” və “öldürmək” sözlərindən götürülmüşdür. 
M.M.Xomlyak Yer üzündə ilk ekosid hadisəsinin  bizim eradan əvvəl 

(e.ə.) 146-cı ildə törədildiyini yazır. Bu hadisə III Pun müharibəsi 

zamanı baş vermişdir. E.ə. 149-cu ildə başlayıb fasilələrlə 3 il davam 

edən qanlı müharibə nəticəsində Karfogen dövləti süquta yetirilmiş, 
paytaxt Karfogen yandırılıb xarabazarlığa çevrilmişdi. Əkin-biçin 

sahələri elə hala düşmüşdü ki, əhali sonradan duz səpməklə torpağı 
yararlı hala gətirə bilmişdi.  

“Ətraf mühitin iqtisadiyyatı” üzrə mütəxəssis, coğrafiya üzrə 

fəlsəfə doktoru, dosent Rövşən Həsənovun araşdırmalarına 
əsaslanaraq deyə bilərik ki, ekoloji anlayış elmə 1886-cı ildə və 

E.Hekkel tərəfindən gətirilmişdir. Baxmayaraq ki, ekologiya təbiətin 

tarazlığını öyrənir, E.Hekkel tamam ayrı mülahizə yürüdür. Onun 

fikrincə, ekologiya insanın təbiətin iradəsinə qarşı çıxması 
nəticəsində tarazlığın pozulmasını deyil, insanı əhatə edən mühitlə 

canlı aləmin əlaqəsini öyrənən elmdir [2. s.5]. 

Ekosidin termin kimi elmi lüğətə salınması təklifi isə 1961-

1975-ci illərdə Vletnamda baş verən hadisələrlə bağlı olub. Bitki 
bioloqu akademik Artur Qalston törədilənləri uzun müddət təhlil 

süzgəcindən keçirəndən sonra, 1970-ci ildə belə bir təklifdə olmuşdu 
[4.]. 

AMEA-nin həqiqi üzvü, biologiya üzrə elmlər doktoru, 

professor Qərib Məmmədovla M.Y.Xəlilov da bu qənaətdədirlər ki, 

“ekosid” istilahı (termini) ilk dəfə 1970-ci ildə A.Qalston tərəfindən 

elmə daxil edilmişdir [6.]. A.Qalston 1927-1950-ci illərdə Çində baş 
verən Vətəndaş müharibəsinin və herbisid fəlakətinin, 1962-1967 və 

1987-ci illərdə Çinlə Hindistan arasında baş verən sərhəd 

müharibələrinin, həmçinin Vyetnamda baş verənlərin təbii mühiti 

məhv etmə səbəblərini araşdırandan sonra bu qənaətə gəlmişdir. 

İllərdir ekosid əməllərin cinayət tərkibli olduğunun beynəlxalq 

və milli səviyyələrdə tanınması istiqamətində iş aparılır. 

Akademik Riçard Falkın və Mark Allan Qreyin bu mövzuda 

yazılmış əsərləri var. Hər iki mütəxəssis ekosid  istilahının vacibliyini 

sübut etməyə səy göstərmiş, ekosiddə beynəlxalq cinayət tərkibi 

olduğuna elm və hüquq ictimaiyyətini inandırmağa çalışmışdır.  

"Ekosid" – anlayış olaraq ilk dəfə Cenevrə Beynəlxalq Konven-

siyasında retifikasiya olunmuşdur. Yenə də 1977-ci ildə, ancaq bu 

dəfə 1949-cu ildə keçirilən  Cenevrə Konvensiyalarına I Əlavə 

Protokola 55 nömrəli maddə əlavə edilmiş, maddədə “ekosid” -  

anlayış olaraq qəbul edilmişdir.  

https://az.wikipedia.org/wiki/Professor

XXI əsr ekosidlə mübarizədə həlledici mövqe nümayiş etdiril-
məsi ilə yaddaqalan olmuşdur. Politoloq Ceyhun Osmanlının 
sözlərinə görə, ciddi narahatlıq doğuran bu vəziyyət və mövcud 

problemi həll etmək üçün aparılan təbliğat və təşviqat işləri zaman-

zaman çoxalmağa başlamışdır [8.]. 

2010-cu ilin aprelində Böyük Britaniyalı hüquqşünas Polly 
Higgins Birləşmiş Millətlər Təşkilatı qarşısında ekosidin Sülhə qarşı 
Beynəlxalq Cinayət kimi tanınması təklifi ilə çıxış etmişdir. Bir çox 
dövlət və siyasət xadimləri (amerikalı vəkil Stevan Donziger, 

Dominikan Respublikasının Ətraf Mühit naziri Jaime David 
Fernandez Mirabal, ekologiya üzrə nüfuzlu kompaniya qurucusu 

olan Ecocide İnternational qrupu, Hindistan Azadliq hərəkatının 
lideri olmuş Mahatma Qandi, Ətraf Mühit fəalı, qida suverenliyinin 
müdafiəçisi, ekofeminist və anti-qloballaşma müəllifi hindistanlı alim 
Vandina Siva, hüquq üzrə fəlsəfə doktoru Zaur Əliyev və digərləri 

Beynəlxalq Cinayət Məcəlləsinin Əsasnaməsinə dəyişiklik edilməsi 

məsələsini gündəmə gətirmiş, ekosidin də beynəlxalq cinayət kimi 

tanınması haqqında məsələ qaldırmış, öz fikirlərini bildirmişlər. 

Həmçinin, beynəlxalq ictimaiyyət, o cümlədən BMT və Avropa 

İttifaqı kimi beynəlxalq qurumlar, habelə region dövlətlər, həmçinin 

korporativ investorlar və eko-aktivistlər də ekosidin beynəlxalq 

hüquq çərçivəsində cinayət kimi tanınması təəssübündədirlər. 

Mülahizələri olduğu kimi diqqətinizə təsdim edirik: 

- Tanınan amerikalı vəkil Stevan Donziger ekosidin heç də 

yalnız ekoloji aktivizm deyil, bütövlükdə insanlığa qarşı cinayət 

olduğu iddiasındadır: “ekosid – ekoloji aktivizm deyil, insanlığa qarşı 

cinayətdir”, “... ekosid beynəlxalq vəhşilik cinayəti deməkdir”, “... 

Ekosid haqqında da soyqırım və insanlığa qarşı cinayətlərlə eyni 

qaydada qanun qəbul edilməlidir və bununla bağlı təklif də var” [9.]; 

- Dominikan Respublikasının Ətraf Mühit naziri Jaime David 
Fernandez Mirabal bu mülahizədədir ki, “Ekosidin cinayət kimi 

tanınması vacibdir. İnsanın həyatını əlindən alan qatillər üçün cəza 

mövcud olduğu kimi, təbiəti məhv edənlərə qarşı da bu mövcud 
olmalıdır”; 

- Ekologiya üzrə nüfuzlu kompaniya qurucusu olan Ecocide 

İnternational qrupu: - Bu, hərfi mənada kiminsə evini məhv  etmək 

deməkdir; 

- Hindistan Azadliq hərəkatının lideri olmuş Mahatma Qandi 

düşüncələrini ironiya ilə ifadə etmişdir: “İngiltərə öz tərəqqisinə 

planetin ehtiyatlarının yarısı hesabına nail oldu. Bəs onda 

Hindistanın inkişafı üçün neçə planetə ehtiyac duyulacaq”;  

- Ətraf Mühit fəalı, qida suverenliyinin müdafiəçisi, 

ekofeminist və anti-qloballaşma müəllifi hindistanlı alim Vandina 
Sivaya görə, “Ətraf mühitin hərəkatları yalnız ədalət hərəkatlarına 
çevrilərsə “sağ” qala bilər. Təmiz ekoloji hərəkat kimi, bu hərəkatlar 

ya ölməli olacaq, ya da korporativ “greenwash” kimi  yaşamalı 
olacaqdır. Səmimi bir ətraf mühit  tərəfadarı bu mövqeni tuta 
bilməz. Ancaq həm ekoloji, həm də ədalətə əsaslanan bir hərəkat 

üçün sonsuz imkanlar vardır”;  

- Hüquq üzrə fəlsəfə doktoru Zaur Əliyevə görə, ekosid 

insanlıq əleyhinə olan cinayətlər sisteminə daxil edildiyi və 

beynəlxalq cinayətlərin müstəqil növü kimi tanındığı halda, 
genişmiqyaslı ekoloji fəlakətə səbəb olan və ya belə fəlakətin baş 
verməsi təhlükəsi yaradan əməllər, eləcə də əməl sahibləri 

beynəlxalq cinayət törədiciləri kimi məsuliyyətə cəlb oluna bilərlər; 

- BMT-nin İqlim Dəyişikliyi Kontekstində İnsan Hüquqları üzrə 

Xüsusi Məruzəçisi də öz hesabatında Beynəlxalq Cinayət 

Məcəlləsinə ekosid cinayətinin daxil edilməsini və ətraf mühit 

müdafiəçilərinə qarşı zorakılıq tətbiq edənləri mühakimə etmək 

üçün tribunallar yaradılmasını, hökumətləri törətdiyi cinayətlərə 

görə məsuliyyətə cəlb etməyin gərəkliyini tövsiyə edir.  

Beləliklə, yarım əsrlik mülahizə və müzakirələrdən sonra - 

2021-ci ilin noyabrında Stop Ecocide Beynəlxalq Fondunun (Ekspert 

Paneli) təşkilatçılığı ilə formalaşmış Hüquq Ekspertlərindən ibarət 

Panel ekosid cinayətini rəsmi şəkildə tanıtmaq üçün Beynəlxalq 

Cinayət Məcəlləsinin Əsasnaməsinə dəyişiklik edilməsi məsələsini 

gündəmə gətirmiş, ekosidin beynəlxalq cinayətlərin beşinci növü 
kimi müəyyən edilərək ekoloji fəlakətə səbəb olan, sülh və 

bəşəriyyətin təhlükəsizliyinə qəsd edən cinayət kimi qiymətləndiril-

məsi haqqında məsələ qaldırmışlar. Məsələ ilə əlaqədar, Ekspertlər 

Şurası ekosid cinayətinin aşağıdakı tərifini təklif etmişdir: “ətraf 

mühitə ciddi, geniş miqyaslı və ya uzunmüddətli ziyan vurma 

ehtimalının böyük olduğunu bilə-bilə edilən qanunsuz və ya qeyri-

əxlaqi hərəkətlər”.  

Məqamı ikən qeyd edək ki, 2021-ci ilə qədər Beynəlxalq 

Cinayət Məhkəməsinin Statusunda beynəlxalq cinayətlərin 4 növü 

qeyd olunurdu: 1) təcavüz, 2) soyqırımı, 3) insanlıq əleyhinə 

cinayətlər və 4) müharibə cinayətləri. Ekosid Beynəlxalq Cinayət 

Məhkəməsinin Statusuna daxil edilərsə Beynəlxalq Cinayət 

Məcəlləsinin 5-ci növü müəyyənləşmiş olur. 

Təəssüf ki, dünyanın 8 dövləti (Vyetnam, Belarus, Gürcüstan, 

Moldova, Ukrayna, Rusiya, Qırğızıstan, Qazaxıstan) ekosidi cinayətin 

bir növü kimi qəbul etdikləri  halda, işğal altında olduğu 30 il ərzində 

60 min hektar meşə sahəsi məhv edilmiş, nadir, qiymətli ağaclar 
kəsilib Ermənistana daşınmış, yaxud Ermənistan tərəfindən xarici 

dövlətlərə satılmış, torpaq və çayları, digər su hövzələri istifadə üçün 

yararsız hala salınmış Azərbaycanda bu hal yetərincə işlənilməmiş, 
2022-ci ilə qədər sükutla qarşılanmışdır. 

Düzdür, Azərbaycan Respublikası Cinayət Məcəlləsinin 

116.0.2-ci maddəsində müharibə cinayətlərinin sistemində müxtəlif 

ekoloji cinayətlərlə bağlı məsuliyyət ifadə olunub, ancaq məhz 

ekosidin kriminallaşdırılması məsələsi “yada düşməyib”.  

Yalnız 2022-ci ilin 26 dekabrında BDU-nun Hüquq fakültəsinin 

Elmi Şurasının yığıncağında bu problem müzakirəyə çıxarılmış, 
ekosid əməllərin kriminallaşdırılmasının zəruriliyi müzakirə obyekti 

olmuşdur. Elmi Şura Azərbaycan Respublikası Milli Məclis və Hüquqi 

Ekspertiza və Qanunvericilik Mərkəzinə Cinayət Məcəlləsinə yetərliyi 

çatan yeni maddə əlavə olunması haqqında təklif göndərmişdir. 

BDU Elmi Şurasının ekosidə yetərliyi çatan təklifini məqaləyə 

daxil edirik:  

"Maddə 104-1. Ekosid. Flora, fauna və ya digər bioresursların 
kütləvi məhv edilməsi, atmosferin, torpaq və su ehtiyatlarının 

zəhərlənməsi, habelə ekoloji fəlakətə səbəb olan və ya belə fəlakətin 

baş verməsi təhlükəsi yaradan digər əməllər törətmə - ... ildən ... 

ilədək müddətə azadlıqdan məhrumetmə ilə cəzalandırılır" [1.]. 

Fikrimizcə, politoloq Ceyhun Osmanlının ekosidin cinayət 

hesab olunması barədə qənaətləri mövzumuzun məntiqi sonluğu 
üçün yetərli olar. C.Osmanlıya görə, ekosidin  cinayət hesab 

olunması hökümətin və biznesin fəaliyyətinə müsbət təsir göstərə 

bilər. Ermənilərin Azərbaycana qarşı ekosid siyasəti bu sahənin 

bütün beynəlxalq biliciləri üçün həyəcan təbili rolunu oynamalıdır. 
Ona görə ki, dünyanın  təhlükəsizliyi dünya səviyyəsində də 

qorunmalıdır, - yazır C.Osmanlı, - beynəlxalq ictimaiyyət 

Ermənistanın bu dağıdıcılıq missiyasından ibrət götürməli, gələcək 

nəsillərin sabahı üçün məsuliyyət daşımağa borclu olduqları barədə 

ciddi düşünməlidirlər [8.]. 

İşğal etdiyi ərazilərdə  Ermənistanın apardığı ekosid siyasəti  

Ermənistanın Azərbaycanla bütün münaqişələrinin başında 
SSRİ dövləti zamanında formalaşdırılmış, amma əslində Azərbaycana 

məxsus olan Dağlıq Qarabağ Muxtar Vilayəti (DQMV) adlandırılan 
əraziyə sahiblənmək kimi bir iddia durur. Ancaq fakt budur ki, 

ermənilərin Azərbaycan ərazisinə ilk nümunələri XX əsrin 

əvvəllərində İrandan və Osmanlı ərazisindən köçürülmüşlər. İlk 
köçürülmə XIX əsrin əvvəllərində olmuşdur. Köçürülənlər 

Azərbaycanın üç bölgəsində - İrəvan, Naxçıvan və Qarabağ 
bölgələrində yerləşdirilmişlər. Bu fakt da israrlıdır ki, bu ərazilərin 

məhz azərbaycanlılara məxsus olduğunu bütün erməni mənbələri 

təsdiq edir.  

 Bu faktı həmçinin Füzuli şəhəri yaxınlığında aşkar edilən Azıx 
mağarasından əldə olunan tapıntılar da təsdiq etmişdir. Məhz Azıx 
mağarasının öyrənilməsindən əldə olunan nəticələrə görə Azərbay-

canın adı  “Avropanın ən qədim sakinləri” xəritəsinə daxil edilmişdir.   

I Pyotrun vəsiyyətləri sırasında önəmli yer tutan Xəzəryanı 
dövlətlərin Rusiyanın himayəsi altına alınması siyasəti sovetlər 

zamanında xalqımıza qarşı daha qəddar şəkildə icra edilmişdir: 
xalqın kütləvi etirazlarına baxmayaraq Sovet hökuməti 1923-cü ildə 

Azərbaycan ərazisində DQMV-ni formalaşdıraraq ermənilərə 

muxtariyyət hüququ verməklə illərdir davam edən münaqişəni tarix 

səhnəsindən heç vaxt səngiməyəcək həddə gətirmişdir.  

Hələ bu hamısı deyil. Düşünülmüş şəkildə inadlı olaraq davam 
etdirilən işğalçılıq siyasəti nəticəsində 1994-cü ilin mayında (Bişkek 
protokolu) Atəşkəs elan olunanda bu gün bizim “Qərbi Azərbaycan” 

adlandırdığımız tarixi Ağbaba, Şörəyel, Loru (əksər hissəsi Dağlıq 
Borçalı ərazisinə düşür), Abaran, Dərəçiçək, Göyçə, Gərnibasar, 

Zəngəzur, Qırxbulaq, Karbi, Pəmbək, Talin, Zəngibasar, Vedibasar, 

Dərələyəz, Sərdarabad mahalları da əsasən (Sərdarabad mahalının 
Türkiyə və Azərbaycana daxil edilən az bir hissəsi istisna olmaqla) 

Ermənistan Respublikasının ərazisinə qatılmışdır.  

XX əsrin sonlarında SSRİ-də, həmçinin Azərbaycanda baş qaldı-
ran ixtişaşlardan sui-istifadə edən Ermənistan, Azərbaycan ərazisinin 

daha 20 faizini, başqa sözlə, Dağlıq Qarabağ Muxtar Vilayəti də daxil 

olmaqla (Əsgəran, Ağdərə, Xocavənd, Şuşa rayonları və Xankəndi 

şəhəri) ona bitişik daha 7 rayonu (Ağdam, Füzuli, Cəbrayıl, Zəngilan, 

Qubadlı, Laçın, Kəlbəcər), o cümlədən Qazax rayonunun 7 kəndini 

işğal altına aldı. Güclü ekosid siyasəti yeridərək təbiəti, urbisid siya-

səti yürüdərək tarixi abidələri dağıtdı, şəhər və kəndləri 

xarabazarlığa çevirdi [7.]. 

Ölkəmiz Yer kürəsinin elə bir ünvanında qərar tutub ki, 

dünyada mövcud olan 11 iqlim qurşağından 9-u (quru çöllər 

iqlimindən ta dağ tundra iqliminə qədər) Azərbaycan ərazisindədir. 

Əslində planetimizdəki 11 iqlimdən 9-nun Azərbaycanın qismətinə 

düşməsini şərtləndirən də elə dağlardır. Ölkəmizin şimalında Böyük 
Qafqaz, qərbində və cənub-qərbində Kiçik Qafqaz, cənub-şərqində 

Talış dağları uzanır. Bu dağlar öz ecazkar örtüyü - meşələri, təmiz və 

quru havası, bənzərsiz bulaqları, təbiətin “öz əlləri ilə yaratdığı” 

gölləri ilə tanınır. Respublikamızda meşələrin ümumi sahəsi 1213,7 

min hektardır. Bunun 11,8 faizi, başqa sözlə, 1021,88 min hektarı 
meşə ilə örtülü sahədir [10.].  

 

[Şəkil 1.2] 

https://az.wikipedia.org/wiki/Az%C9%99rbaycan_Respublikas%C4%B1
https://az.wikipedia.org/wiki/Me%C5%9F%C9%99

Təəssüf ki, qeyd olunan 1213,7 min hektar ümumi meşə 

sahəsinin 264 min hektarı 30 il erməni işğalı altında olmuşdur. Bu 
illər ərzində Ağdərə və Xankəndi meşə təsərrüfatlarını əhatə edən 

məhsuldar fıstıq meşələri, Laçın rayonunun Şəlvə dərəsin-

dəki qırmızı, dekorativ oduncaqlı mebel, yaxud parket üçün istifadə 

olunan iri gövdəli qırmızı palıd meşələri, Bəsitçay qoruğundakı 
möhtəşəm çinar və qoz ağacları, Kəlbəcər meşə təsərrüfatındakı 
mebel sənayesi üçün tayı-bərabəri olmayan ayı fındığı ağacları 
ermənilər tərəfindən kütləvi qırılaraq xaricə ölkələrə satılmışdır 
[11.]. 

Ekologiya və Təbii Sərvətlər Nazirliyinin 2017-ci il 27 fevral 

məlumatına görə, respublikamızda 890 min hektar xüsusi mühafizə 

olunan təbiət ərazisi var ki, bunun da 42.997 hektarı təqribən 30 il 

erməni işğalçılarının tapdağı altında olmuşdur. Bu ərazilərdə bitən 

460 növdən çox yabanı ağac və kol bitkilərindən 70-i endemik 

növdür və dünyanın heç bir yerində təbii halda bitmir. Qaraçöhrə, 

ayıfındığı, Araz palıdı, yalanqoz, şərq çinarı, adi nar, meşə üzümü, 

pirkal, şümşad, Eldar şamı, adi xurma, söyüdyarpaq armud və digər 

növ ağaclar erməni vandalları tərəfindən məhv edilərək dünya 

florasının xəzinəsindən silinmək üzrədir [12.]. 

30 illik işğal bütövlükdə ekoloji tarazlığın pozulmasına səbəb 

olmuşdur. Bu illər ərzində Ermənistanın həyata keçirdiyi ekosid 

siyasəti Azərbaycanın təbiətinə, bioloji müxtəlifliyə, bütövlükdə 

regionun ekoloji durumuna ciddi ziyan vurmuş, ətraf mühitin 

deqradasiyası ilə nəticələnən fəsadlara gətirib çıxarmışdır. Məqsədli 

aparılan ekosid siyasəti nəticəsində təbii sərvətlərə, xüsusi qorunan 

https://az.wikipedia.org/wiki/A%C4%9Fd%C9%99r%C9%99
https://az.wikipedia.org/wiki/Xank%C9%99ndi
https://az.wikipedia.org/wiki/%C5%9E%C9%99lv%C9%99_d%C9%99r%C9%99si
https://az.wikipedia.org/wiki/%C5%9E%C9%99lv%C9%99_d%C9%99r%C9%99si
https://az.wikipedia.org/wiki/Q%C4%B1rm%C4%B1z%C4%B1_pal%C4%B1d
https://az.wikipedia.org/wiki/%C3%87inar
https://az.wikipedia.org/wiki/Qoz

ərazilərdəki meşələrə və bitki örtüyünə amansız divan tutulmuşdur. 
Respublikamızın təbiəti üçün xarakterik olan landşaftlar, yüzillik 
ağaclar, şəlalələr, təbii mağaralar, mədəni park nümunələri, unikal 

geoloji çıxıntılar, paleontoloji laylar məhv edilmişdir [3.]. 

Meşələr yalnız hərbi məqsədlər üçün qırılmamışdır. 
Hərbçilərin köməyi ilə doğranan ağaclar hərbi texnika vasitəsilə 

daşınaraq tikinti materialı, mebel sənayesi və digər məqsədlərdə 

istifadə üçün yönləndirilmişdir. Faktlara diqqət yetirək: Qazax rayo-

nu istiqamətində, Murovdağ silsiləsi boyu, Ağdərə rayonu istiqamə-

tində, Talış, Gülüstan, Baranbart meşələrində, Qubadlının Əyin, 
Hərtiz, Zor, Fərcan meşələrində 100 hektarlarla sahədə fıstıq, saqqız, 
şam, palıd, qoz və s. çoxillik ağaclar kəsilmişdir; Ağdərə və Xankəndi 

meşə təsərrüfatlarının böyük ərazisini əhatə edən məhsuldar fıstıq 
meşələri, Laçın rayonunun Şəlvə dərəsindəki dekorativ oduncaqlı iri 
gövdəli qırmızı palıd meşələri, Bəsitçay qoruğundakı möhtəşəm çinar 

və qoz ağacları, Kəlbəcər meşə təsərrüfatındakı ayı fındığı ağacları 
Ermənistan tərəfindən kütləvi qırılaraq xarici ölkələrə satılmışdır; 

Bəsitçay Dövlət Təbiət Qoruğundakı Şərq çinarlarının bəzilərinin yaşı 
1200-1500 ilə çatır, onların gövdələrinin diametri 4 m, hündürlüyü 

54 m-dən çoxdur. Avropada analoqu olmayan bu nəhəng ağaclar 
işğalçılar tərəfindən qəddarlıqla məhv edilmişdir. Bu ərazilərdə 

müvəqqəti məskunlaşmış ermənilər Araz palıdından il boyu yanacaq 
kimi istifadə etmişlər; Ağdam rayonunun Yusifcanlı yaşayış 
məntəqəsinin cənub kənarındakı meşəlik və yaşıllıq (Ağdam rayonu 
təmas xətti), eləcə də bağ sahələri tamamilə məhv edilmiş, Ağdam 
rayon Novruzlu yaşayış məntəqəsinin şimal-şərq kənarındakı 

meşələr qırılaraq Ermənistan Silahlı Qüvvələrinə məxsus hərbi 

texnika vasitəsilə daşınıb xarici dövlətlərə satılmışdır [7.].  

Nazirliyin həmin məlumatında həmçinin, bu ərazilərdə 

“Azərbaycan Respublikasının Qırmızı Kitabı”na daxil edilmiş 
məməlilərin 4, quşların 8, balıqların 1, amfibiya və reptililərin 3, 

həşəratların 8, bitkilərin isə 27 növünün qorunduğu da qeyd olunur. 
Eynu zamanda Bəsitçay Dövlət Təbiət Qoruğu, Arazboyu Dövlət 

Təbiət Yasaqlığı, Qaragöl Dövlət Təbiət Qoruğu, Laçın rayon Dövlət 

Təbiət Yasaqlığı, Qubadlı rayon Dövlət Təbiət Yasaqlığı və Daşaltı 
Dövlət Təbiət Yasaqlığının ərazisində olan qiymətli ağac və 

biomüxtəlifliyinin də talan edildiyi diqqətə çatdırılır [12.]. 

Dünya terror və korrupsiyaya qarşı “Bank-İnformasiya” 

Beynəlxalq Strateji Tədqiqatlar Mərkəzinin məlumatında yazılır ki, 
“Zəngilan rayonunun 107 ha ərazisində yerləşən qoruq, demək olar 

ki, yer üzündən silinib, çinarlıqlar hissə-hissə İran mebel fabriklərinə 

və başqa tikinti-sənaye komplekslərinə satılmışdır; - Ermənistanın 
hərbi hissələri 42 ha-lıq qoruq ərazisinin ağaclarını doğrayıb məhv 

etmişdir; - 2000-ci ildə 70 çinar ağacının hər biri 100 ABŞ dollarına 
Tehran qubernatoruna satılmışdır; - 110 çinar ağacı kökündən 

çıxarılaraq Göyçə (Sevan) gölünün sahillərinə və Yerevan şəhərinin 

ətrafına köçürülmüşdür.  

SƏDULLA ŞİRİNOVA 
ZİYADAR MÜKAFATI 
TƏQDİM OLUNUB 

https://yazarlar.az/2024/09/29/sedulla-sirinova-ziyadar-mukafati-teqdim-olunub/
https://yazarlar.az/2024/09/29/sedulla-sirinova-ziyadar-mukafati-teqdim-olunub/
https://yazarlar.az/2024/09/29/sedulla-sirinova-ziyadar-mukafati-teqdim-olunub/

Şəkil 1.2 

“Qarabağın ekoloji harayı” məqaləsindən bu da məlum olur ki, 

təxminən 30 il ərzində inşa edilən qanunsuz yol tikintiləri, meşələrin 

kütləvi surətdə qırılması, həmçinin bombardmanlar və yanğınlar 
nəticəsində Qazax, Tovuz, Zəngilan, Gədəbəy, Kəlbəcər, Xanlar, 

Qubadlı rayonlarının və keçmiş DQMV-nin meşələrindən 0,5 mln-

dan artıq ağac və kollar, 152 ədəd relikt ağac növləri, 13 197,5 

hektar qiymətli meşə sahələri, 665 hektar təbii bərpa meşələri, 75 

hektar süni meşəsalma materialı, təbiət abidəsi statusu almış 5 
geoloji obyekt vəhşicəsinə talan edilərək kommersiya məqsədləri 

üçün istifadə edilmişdir. Üzümlüklərin beton dirəklərindən mühəndis 

istehkam məqsədləri üçün istifadə edildiyindən hektarlarla üzümlük 

sahələri məhv edilmişdir [3.]. 

İşğal altında qalan torpaqlarda, xüsusilə Ağdam rayonu ərazi-

sində Ermənistandan gətirilən radioaktiv tullantıların yerləşdirilməsi 

250 min hektar meşə sahəsinin nüvə tullantıları ilə çirklənməsinə və 

nəticədə istifadə üçün yararsız hala düşməsinə səbəb olmuşdur.  

Kəlbəcər rayonunun ucsuz-bucaqsız yüksək alp çəmənliklərinin 

tanınmaz hala salınmasını, öz mənbəyini işğal altında olan 
ərazilərdən götürən Xonaşen, Qarqar, Xaçınçay, Tərtər və Araz 

çaylarının ermənilər tərəfindən müxtəlif mənşəli tullantılarla və 

çirkab suları ilə çirkləndirilməsini də bura əlavə etsək, erməni 

xislətinin Azərbaycan torpaqlarına hansı dərəcədə ekosid siyasəti 

yürütdüyü aydın olar. 

Naxçıvan Muxtar Respublikasının təbii mühitində mühüm rol 

oynayan Araz çayının ekoloji vəziyyəti daha acınacaqlı haldadır. Belə 

ki, çayın 20 ildən artıq bir müddətdə Ermənistan tərəfindən 

çirkləndirilməsi, ən dəhşətlisi isə Zod yatağında qızılın təmizlənməsi 

məqsədilə istifadə olunan təhlükəli sian qarışığının, başqa sözlə, 

zəhərlənmiş suyun Araz çayına axıdılması çayda yetişən 21 balıq 
növündən 5-nin kökünün kəsilməsinə səbəb olmuşdur.  

Erməni həyasızlığı o həddə çatıb ki, Kəlbəcər rayonundakı 
“İstisu” mineral su bulağından doldurulub qablaşdırılan sular, guya 
Ermənistanın Cermuk yaşayış təqəsi ərazisindəki bulaqlardan 

doldurulduğunu əks etdirən fars dilində yazılmış etiketlərlə satışa 
çıxarılır. 

Yoluxucu xəstəliklərin tədqiqi ilə məşğul olan ermənilərə 

məxsus xüsusi laboratoriyadan Köndələnçay və Quruçay çaylarına 
tullantı şəklində axıdılan su, həmin çayların suyundan istifadə edən 

azərbaycanlı Seyidmahmudlu və Qaraxanbəyli kənd sakinləri 

aqrasında dəri xəstəlikləri əmələ gəlməsinə səbəb olmuşdur.   

Ümumi tutumu 631 milyon kub metr olan 10 su anbarının 
ermənilər tərəfindən sıradan çıxarılması səbəbindən dağətəyi və 

aran hissədə yaşayan 400 min əhalinin həyatı və təsərrüfatı illərlə 

təhlükə altında qalmışdır. 

Təmas xəttində yerləşən Ağdam, Füzuli, Cəbrayıl, Tərtər və 

Xocavənd rayonlarının əraziləri düşünülmüş şəkildə od vurularaq 

yandırılmışdır. Ermənilər tərəfindən mütəmadi olaraq törədilən 

yanğınlar nəticəsində 110 min hektardan çox münbit torpaq məhv 

edilmiş, ətraf mühitə və canlı təbiətə bərpası illərlə uzanacaq ziyan 

vurulmuşdur. Həm də yanğınlar yalnız ermənilərin nəzarətində olan 

ərazilərdə deyil, Azərbaycanın nəzarəti altında olan ərazilərdə də 

törədilmişdir.  

 

Şəkil 1.2 

Mütəxəssislərin qənaətincə, bu özbaşınalığın qarşısı tez bir 
zamanda alınmasa, sağlamlıq üçün təhlükəli olan sian-ın qarışması 
nəticəsində artıq zəhərlənmiş suyun Ermənistan tərəfindən Araz 

çayına axıdılması Cənubi Qafqaz regionunda torpağın, atmosferin və 

ekoloji tarazlığın pozulmasına zəmin yarada, meşələrin qırılması isə 

həmin ərazidə ekoloji tarazlığın pozulmasına və Cənubi Qafqaz 

regionunda ekoloji qəzaların yaranmasına səbəb ola bilər [7.].  

İşğal olunmuş ərazilərdə  

ekosid mənşəli risklər tədqiqat müstəvisində 

XXI əsrin sonuncu on illiyindən üzübəriki müddət ərzində 

Ermənistanın Azərbaycanın Qarabağ və Şərqi-Zəngəzur bölgələrində 

törətdiyi ekosid siyasəti “Ətraf mühitin mühafizəsi konsepsiyası” 

mövzusunu aktuallaşdırmışdır. Təqribən 30 il işğal altında saxladığı 
torpaqlara Ermənistanın təbiət və təbiətdənkənar proseslərə 

müdaxiləsi o səviyyədə olmuşdur ki, dünyanın nəzərləri  bütöv bir 

qərinə boyunca Azərbaycana, Qarabağ bölgəsində Ermənistanın 
yeritdiyi  ekosid siyasətinə, ekosid siyasətinin dağıdıcılıq, 
məhvedicilik xarakterinə yönəli olmuşdur. Qarabağ bölgəsində 

ekoloji problemlərin PİK həddinə çatdırılması, başqa sözlə, erməni 

ekosidinin dünya sivilizasiyasına dağıdıcı təsir göstərə biləcək həddə 

yetişə bilmək ehtimalı bəşəriyyəti yəni, III Dünya müharibəsi təhdidi 

ilə üz-üzə qoymuşdur. 

Baş verənlər və törədilə biləcəyi ehtimal olunanlar dünya 

ictimaiyyətini, hegemon dövlətlərin siyasi xadimlərini, ekologiyaya 

yetərliyi çatan nazirlik və digər qurumlarının əməkdaşlarını, ziyalıları, 

elm adamlarını ətraf mühitin bərpa problemini ön plana çəkməyə, 

cəmiyyət üçün tənzimlənmiş inkişaf yolu müəyyən etməyə sövq 

etmişdir. 

Həyatın elə bir sahəsi yoxdur ki, ekosid ora məhvedici təsir 

göstərməsin. Diqqət yetirək, coğrafiyaşünas alimlərin qələmə 

aldıqları elmi məqalələrdə çox zaman hansı ekosid mənşəli riskdən 

bəhs olunacağı yazının sərlövhəsindən bəlli olur. Nümunə üçün 

Azərbaycan Memarlıq və İnşaat universitetinin 2021-ci ildə keçirdiyi 

“İşğaldan azad olunmuş ərazilərdə fövqəladə hal riskləri elmi texniki 

konfransı”n gündəliyində bəzi məqalə adlarına diqqət yetirək: “İşğal 
olunmuş ərazilərdə su resursları və hidrotexniki qurğular üçün 
yaranmış risklər” [5. s.13], “Qarabağda su anbarları, filiz yataqları və 

dövlət əhəmiyyətli  iri qurğular tikiləcək ərazilərdə ekoloji-seysmik 

risklərin kompleks geofiziki-seysmoloji üsullarla tədqiqatı haqqında” 

[5. s.23], “İşğaldan azad olnumuş kəhrizlərin bərpa məsələsi” [5. 

s.25], “İşğaldan azad edilmiş Zəngilan rayonu ərazisindəki çayların su 

keyfiyyətinin qiymətləndirilməsi” [5. s.28].  

“İşğal olunmuş ərazilərdə olan hidrotexniki qurğuların istismar 
şəraitində metal avadanlıqların korroziyası nəticəsində yarana 

biləcək fövqəladə halların proqnozlaşdırılması” [5. s.31], “Məhv 

edilmiş meşələrdə karbon ehtiyatındakı dəyişikliklər” [5. s.32], “İşğal 
olunmuş ərazilərdə radioekoloji risklərin qiymətləndirilməsi” [5. 

s.50], “İşğaldan azad olunmuş torpaqlarımızda texnogen fövqəladə 

hal riskləri” [5. s.74], “Su ehtiyatlarının azalmasının Köndələnçay su 

anbarlarının istifadəsi ilə bağlı yaratdığı risklər” [5. s.111.] və s.  

AMEA Qafqazşünaslıq institutunun əməkdaşı Ramilə Dadaşova 

bu qənaətdədir ki, “yatmış torpaq”, “səhralaşdırma” və “minalanmış 
ölü şəhərlər” taktikasını həyata keçirmiş Ermənistanın ekosid 
siyasəti yalnız Azərbaycana yox, bəşəriyyətə qarşı cinayətdir. “Çünki 

dağıdılmış, minalanmış ərazilərin az bir zamanda bərpası mümkün 
deyildir” [5. s.39.]. 

30 il işğal altında olan Tovuzçay, Xaçınçay və digər çayların 
mənbələrinə ermənilər tərəfindən məqsədli olaraq zəhərli maddələr 

axıdılması bu gün Kəlbəcər, Aldərə, Bərdə və Tərtər rayon sakinlərini 

ayağa qalxmağa məcbur etmişdir. “Metsamor” AES-in yalnız 
Azərbaycan üçün deyil, Türkiyə, İran və Gürcüstan üçün də təhlükə 

olduğunu səbəb gətirən adı çəkilən rayonların sakinləri Beynəlxalq 

Ekologiya Məhkəməsi yaradılması və Ermənistanın məsuliyyətə cəlb 

olunması üçün komissiya yaradılması tələbi ilə çıxış etmişlər. 

Biosferin tərkib hissəsi olan meşələr, əslində təbiətin bir çox 

fəsadlarını asanlıqla aradan qaldırmağa qadir bir sistemdir. 
Meşələrin məhv edilməsi səbəbindən su qıtılığının yaranması; 
yuyulmaması səbəbindən torpaqların istifadə üçün yararsız hala 
düşməsi; şoranlaşma; əkin sahələrinin azalması; sel-su daşqınlarının 
say etibarı ilə çoxalması; torpaq sürüşmələri və s. üzündən bu gün 

Qarabağ və Şərqi Zəngəzur bölgələrində təbiətin qırılma, yaxud 
meşə yanğınları kimi təhlükələrlə üz-üzə qalması, meşələri onlara 

məxsus bu “xüsusi imkandan” məhrum edir. Bu “məhrumetmə” isə 

sonluq etibarı ilə bir çox xəstəliklərin meydana gəlməsi ilə 

nəticələnir.  

Ekoloqlar yaxşı bilirlər ki, meşələr - karbonun istehsalçısıdır. 
Meşə ağaclarının doğranması, yaxud yandırılması yer üzündə 

karbonun tarazlığının pozulması ilə nəticələnə bilir. Karbonun 

tarazlığının pozulması isə oksigenin azalması, meşə heyvanlarının və 

cücülərin qaçıb dağılması və yaxud ölümü ilə nəticələnə bilir. Hər bir 

canlının - heyvanın, gülün-çiçəyin həyatda öz “vəzifə borcu” olduğu-

nu  və meşələrin məhv olması ilə bu “vəzifə borcalrının” icra oluna 

bilməməsi faktını nəzərə alsaq, meşələrin azalmasının, yaxud 
tükənməsinin, müəyyən xəstəliklərin yayılması, hətta bəzən 

epidemiya halı ilə sonlana biləcəyini təsəvvür etmək çətin deyil.  

Faktlara müraciət edək: 1991-2020-ci illərdə Qarabağın işğal 
altında olan ərazisinin 54 328 ha-lıq meşə zolağından 5 872 570 kub 
metr ağac kəsilib oduncaq kimi ailələrdə istifadə edilmişdir. Bu hal, 

sözsüz ki, ərazinin karbon ehtiyatına təsirsiz qalmamışdır. 

2021-ci ilin statistikasına görə, hər il dünyada  9.2 milyard  ton 

miqdarında biokütlə yandırılır ki, bu da özlüyündə həyatın 
davamlılığını ciddi risk altında qoyur.  

Təbiət qapalı bir sistemdir”, - yazır “Ətraf mühitin iqtisadiy-

yatı” üzrə mütəxəssis, ADİU-in dosenti Rövşən Həsənov. 

Planetimizin ekoloji təhlükələrlə izlənə biləcəyi proqnozunu 

C.Forsterin hələ 2020-ci illərdə xəbər verdiyini qələmə alan 

R.Həsənov da insanlığın sayının artmasının Yer planetində sıxlıq 
əmələ gətirəcəyi, bunun isə nəticə etibarı ilə ekoloji təhlükələr 

yarada bilmək ehtimalını artıracağı qənaətindədir [2. s.4]. 

C.Forsterin 1971-ci ildə çap edilmiş “Dünyanın dinamikası” kitabını 
mütaliə etmək imkanında olan hər kəs də, inanırıq ki, R.Həsənovun 

bu qənaətləri ilə həmfikir olar. Dünyanın ən müxtəlif qütblərində 

izlənən dövlətlərarası münaqişələr, yaxud səngimək bilməyən 

müharibələr C.Forsterin öz mühakimələrində yanılmadığının 
göstəricisidir. 

R.Həsənov iqtisadi inkişafla ətraf mühit arasında tarazlığın 
pozulmasının Qarabağ münaqişəsinin həllində ciddi problem olduğu, 
tarazlığın bərpası üçünsə nəzəri və təcrübi konpensasiyaların 
yaradılmasının vacib olduğu qənaətindədir. Rövşən Həsənova görə, 

insanın bütün təsərrüfat fəaliyyəti qeyri-müəyyən bir fəzada deyil, 

məhz konkret şəraitdə ətraf mühitdə həyata gətirilir. İnsan özünün 

təsərrüfat fəaliyyəti nəticəsində maddi nemətlər istehsal etməklə 

yanaşı, gələcək normal həyat və təsərrüfat fəaliyyəti üçün ciddi 

problemlər yaradır. Nəticə etibarı ilə bu problemlər bütün cəmiyyəti 

əhatə edir. Ətraf mühitə vurulan bu zərərin əsas ekoloji mahiyyəti 

ondan ibarətdir ki, bu zərərin qiyməti istehsal olunan əmtəənin 

dəyərinə daxil ola bilmir. Dayanıqlı inkişaf konsepsiyasının əsas 

ideyası sosial, iqtisadi və ekoloji inkişafın qarşılıqlı bağlılığı üçün 
şərait və mexanizmlərin yaradılmasıdır. Lakin bu konsepsiya təbii 

mühit problemlərinin sosial-iqtisadi proseslərlə vəhdətdə 

baxılmasına zəmin yarada bilmir [2. s.4]. 

AMEA Genetik Ehtiyatlar İnstitutunun əməkdaşları V.Qarayev 
və G.Seyidova yazırlar ki, “Dünyada karbonun daha çox istehsalçısı 
rolunu oynayan meşələr, biosferin dayanıqlığı üçün çox böyük 
əhəmiyyət kəsb edirlər. İqlim dəyişikliliyi, meşə yanğınları və 

zərərvericilər və ya xəstəliklərin baş verməsi də daxil olmaqla digər 

amillər də meşələrin davamlılığına əks təsir göstərir, sıradan 

çıxmalarına səbəb olur. Meşələrin sıradan çıxması, həm də öz 

növbəsində yoluxucu xəstəlik törədicilərinin ətraf mühitə 

sirayətlənməsi fikirlərini də artırır” [5. s.127]. 

Karbon ehtiyatı problemi respublika Ekologiya və Təbii Sərvət-

lər nazirliyi tərəfindən araşdırılmışdır. Tədqiqat nəticəsində 

“Qarabağ ərazisində işğal olunmuş inzibati rayonlar üzrə məhv 

edilmiş ümumi biokütlə miqdarının 5 159 292 ton, karbon 

miqdarının isə  7 320 122 ton olduğu müəyyən edilmişdir. 

İtkiləri bərpa etmək üçün nə etmək lazımdır? Nazirliyin 
əməkdaşları M.Ə.Heraçiyev ilə A.S.Habilov itkiləri bərpa etmək üçün 

məhv edilmiş meşələrin bərpası, torpaq eroziyası nəticəsində itirilən 

üzvi karbonun bərpası cəhdləri, meşələrdəki ağacların yaş siniflərinə 

görə karbon toplama əmsallarının öyrənilməsi və meşələrə mənfi 

təsir edən əsas amillərin karbon tutumuna təsirinin 

dəqiqləşdirilməsi kimi bəzi kompleks tədbirlərin mərhələli şəkildə 

həyata keçirilməsinin vacibliyini qeyd edirlər: “Meşə yanğınlarından 
flora və faunanın yoxsullaşması, təbii bioloji müxtəlifliyin məhv 

olması səbəbindən ölkə iqtisadiyyatına xeyli ziyan dəyməklə yanaşı 
ekosistem pisləşdiyindən bioloji ehtiyatlar itirilir, biosenozun 

davamlılığı pozulur, insanların və kənd təsərrüfatı heyvanlarının 
yoluxucu xəstəlik törədiciləri ilə yoluxma riskləri artır. Bu baxımdan 
yoluxucu xəstəliklərin yayılma səbəbi yalnız ev heyvanları və ya vəhşi 
heyvanlarla insanlar arasındakı təmasda deyil, həm də bütövlükdə 

sistemin mürəkkəbliyi nəzərə alınaraq “biotik və abiotik 

komponentlər konteksti baxımından səciyyələndirilmişdir” [5. s.128] 

SƏDULLA ŞİRİNOVA ZİYADAR MÜKAFATI TƏQDİM OLUNUB 

 

https://yazarlar.az/2024/09/29/sedulla-sirinova-ziyadar-mukafati-teqdim-olunub/

Məhv edilmiş meşələrdə karbon ehtiyatı cədvəl şəklində 

                                                                                                 Cədvəl 1.3 

54328 sahə, ha-la 

        

5871315 

Köküstü gövdə həcmi,m3-lə 

        

4160621 

Torpaqüstü biokütlə, tonla 

        998671 Torpaqaltı biokütlə, tonla 

       

1997138 

Torpaqüstü canlı biokütlə 

karbon miqdarı, tonla 

        479374 Torpaqaltı canlı biokütlə karbon 

miqdarı, tonla 

19555 Quru odun karbon miqdarı, 
tonla 

        206582 Ölü örtükdə karbon miqdarı, 
tonla 

       

4617473 

Torpaqdakı karbon miqdarı, 
tonla 

       

7320122 

Cəmi karbon miqdarı, tonla 

Xülasə şəklində bəzi faktlara diqqət edək: Qarabağ bölgəsi 

işğaldan əvvəl 8.526 hektar meşə örtüyü olan bir ekosistemə malik 

olmuşdur. Palıd, ardıc, fıstıq, şam, vələs, qoz, göyrük ağaclarının 
yaratdığı bu ecazkar meşəliklər öz gözəlliyi ilə respublikamıza gələn 

turistlərin həmişə diqqətini cəlb etmişdir.  

Prezident İlham Əliyev 2021-ci il dekabrın 1-də xalqa müraciəti 

zamanı bu məsələlərdən bəhs etmişdir. Laçının 22 min ,Kəlbəcər 

rayonunda 24 min, Zəngilan və Qubadlının 12 min, Hadrut və 

Xocavənd rayonlarında da xeyli meşə sahələrinin olduğunu söyləyib, 

meşələri  planetin ağciyərləri adlandırıb. Çıxışının sonunda bu cür 
gözəlliklərin 30 il erməni işğalı altında qaldığından təəssüfləndiyini 

söyləyib: “Mənfur, vəhşi düşmən bizim meşələrimizi 30 il ərzində 

qırıb, talayıb və son müddət ərzində yandırıb”. 

Tədqiqatdan aydın görünür ki, Ermənistanın ekosid siyasəti 

yalnız meşələrin yandırılması, yaxud məhvi ilə yekunlaşmır. 
Ermənistan, onun ərazisindən başlayıb  sonradan respublikamızın 
ərazisinə keçən çayları məqsədli olaraq kimyəvi, bioloji və başqa növ 
radioaktiv tullantılarla çirkləndirməkdə davam edir. 30 illik ekoloji 

terror nəticəsində təbii mühitin – landşaftların özünübərpa prosesi 

pozulub, ərazinin təbii landşaftları kəskin deqradasiyaya uğradılıb. 
Torpaqların münbitliyi azalıb, ekoloji cəhətdən təhlükəli sayılan bir 
sıra toksik elementlər ekosistemə daxil olub.  

Bəs erməni ekosidinin nəticələrinin  

aradan qaldırılması üçün nə etmək lazımdır? 

ETSN yanında meşələrin inkişafı xidmətinin əməkdaşı 
Ə.Ə.Hüseynli “Qarabağda aparılacaq meşəbərpa işlərində tut 

(morusL) cinsindən istifadə perspektivliyi” [5. s.139], AMEA 

Seysmoloji Xidmət mərkəzinin əməkdaşı A.İsmayılova “Meşələrin 

yandırılması nəticəsində fauna və flora üçün yaranmış risklər” [5 

s.141], Azərbaycan Dövlət Neft və Sənaye universitetindən 

S.R.Rəsulov “İşğaldan azad olunmuş ərazilərdə meşə təsərrüfatının 
bərpası və yanğın təhlükəsizliyi” [5. s.143], ETSN yanında Meşələrin 

İnkişafı Xidmətinin əməkdaşı Ə.Ə.Hüseynli və İ.Ş.Səfərova 

“Qarabağın bəzi ərazilərində (Füzuli, Cəbrayıl, Zəngilan inzibati 

rayonları) bərpa üçün tövsiyyə olunan əsas ağac cinsləri [5. s.144] və 

yenə də həmin Xidmətin əməkdaşı Y.V.Qurbanlı “Qarabağ ərazisində 

məhv edilmiş meşələrin bərpası” [5. s.145] məqalələrində Qarabağ 
və Şərqi Zəngəzur ərazilərində 30 il ekosidə məruz qalmış 
Azərbaycan meşələrini düçar olduqları bəladan qurtarmağın 
yollarından bəhs edirlər. 

NƏTİCƏ 

Araşdırmada işğal altında olduğu illərdə Azərbaycanın 
ərazilərində Ermənistanın apardığı dağıdıcı ekosid siyasətindən, 

ekosid siyasətinin əhalinin sağlamlığına  və ölkənin iqtisadiyyatına 
vurduğu fəsadlardan bəhs olunur. Qeyd olunur ki, ermənilərin 

Qarabağ və Şərqi Zəngəzur bölgələrində törətdikləri ekosid siyasəti 

və ekosid mənşəli risklər ətraf mühitin mühafizəsi mövzusunu 

aktuallaşdırmış, Azərbaycanın təbiətinə bəslənilən dağıdıcı 
münasibət bölgələrdə ekoloji problemləri qarşısıalınmaz həddə 

çatdırmış, bəşəriyyəti yeni dünya müharibəsi təhdidi ilə üz-üzə 

qoymuşdur.    

Ətraf mühiti ekoloji siyasətin bir hissəsi qismində qəbul edən 

prezident İlham Əliyev gəncliyin hərtərəfli inkişafı, sağlam vətəndaş 
kimi böyüməsi üçün işğaldan azad edilmiş çirklənmiş ərazilərin 

təmizlənməsini, meşə təsərrüfatlarının bərpa edilib öz əvvəlki 

simasına qaytarılmasını ekologiyanı qorumağın ilkin şərti olaraq 

qəbul edir. II Qarabağ müharibəsindən sonra Azərbaycan 

Respublikasında həyata keçirilən proqramlaşdırılmış tədbirlər silsiləsi 

ölkəmizdə erməni ekosidinin mümkün qədər tez bir zamanda aradan 

qaldırılmasına necə həssaslıqla diqqət yetirildiyinin təsdiqidir. 

“Proqram, Strategiya və Gündəlik” tədbirlər silsiləsi yönümündə 

həyata keçirilənlərin uğurlu nəticələrinə diqqət yetirdikdə ölkəmizdə 

ekoloji tarazlığın qorunmasının Azərbaycanın davamlı inkişaf 
konsepsiyasının tərkib hissəsinə çevrildiyi aydın müşahidə olunur.  

Qarabağ və Şərqi Zəngəzur iqtisadi rayonlarında ermənilərin 

usanmaq bilməyən ekosid siyasəti problemi əslində yalnız 
Azərbaycanın və regionun deyil, bütövlükdə dünyanın ekoloji və 

sosial-iqtisadi həyat tərzinə köklü təsir göstərə biləcək problemdir. 

Fikrimizcə, problemə dünyanın problemi prizmasından yanaşılması 
daha düzgün olardı. Ancaq təəssüf ki, Ermənistan II Qarabağ 
müharibəsindəki məğlubiyyəti ilə barışmaq istəmir, atəşkəsin 

şərtlərini mütəmadi olaraq pozmaqda, işğaldan azad edilmiş 
torpaqlarda bərpa işlərinin gedişinə maneçilik törətməkdə israrlı 
olaraq qalmaqdadır. 

Uzun illər səngimək bilməyən bu mürəkkəb tarixi-siyasi 

vəziyyəti, eləcə də Azərbaycanın təbii sərvətlərinə Ermənistanın 
dağıdıcı münasibətini və ekosistemlərin qorunması kimi məsələləri 

nəzərə alıb, erməni ekosidinin aktuallığını bir neçə istiqamətdə 

nəzərdən keçirmək olar, hansı ki, məqalədə bu məsələlər tədqiqatın 
əsas müddəalarıdır: 1 – ekosid anlayışına tarixi bir nəzər, ekosid 

siyasəti qanunvericilik müstəvisində; 2 – qərəzli münaqişə və 

gərginlik səbəbindən içməli və suvarma suyun çirkləndirilməsi və 

bunun əhalinin sağlamlığına və iqtisadiyyata mənfi təsiri; 3 - 

ekosistemin tarazlığının pozulması, başqa sözlə, torpağın 
dağıdılması, yerli fauna və flora növlərinin kökünün kəsilməsinin 

nəticəsi olaraq bölgədə bioloji müxtəlifliyin ciddi təhlükə altında 
olması; 4 - ekoloji faktorlar nəzərə alınmaqla infrastrukturun 
qurulması, sənaye fəaliyyətinin artması və təbii sərvətlərin davamlı 
şəkildə idarə olunması; 5 - ekosid siyasətindən əziyyət çəkilməsi 

səbəbindən bölgədə iqlim dəyişikliyinin baş verməsi və bunun 

əhalinin sağlamlığına, eləcə də kənd təsərrüfatının məhsuldarlığına 
mənfi təsiri. 

Məqalədə həmçinin ekosid anlayışına aydınlıq gətirilmiş, 
dağıdıcı xarakterini nəzərə alıb ekosidin Beynəlxalq Cinayət 

Məhkəməsinin Statusuna Beynəlxalq Cinayətin bir növü kimi daxil 

edilməsi təklifi irəli sürülmüşdür.  

Ekoloji problemlərin yalnız bir ölkənin deyil, dünya dövlə-

tlərinin problemi kontekstində öyrənilməsi problemin aktuallığının 
daha bir göstəricisidir. Azərbaycan mövcud problemin həllini 

“Azərbaycan 2030: sosial-iqtisadi inkişafa dair Milli Prioritetlər” 

vasitəsi ilə həll etmək əzmindədir. 

Tədqiqat işi ekoloji problemlərin öyrənilməsi və elmi-nəzəri 

təhlili ilə məşğul olan hər kəs üçün əhəmiyyətli mənbədir. 

Araşdırmadan və onun nəticələrindən tədris proqramlarının, dərslik 

və dərs vəsaitlərinin, müvafiq mövzularda mühazirə mətnlərinin 

hazırlanması işində yararlanmaq mümkündür. 

BORANI TUMU 

(hekayə) 

 Aptekdə olanda Arizə məsləhət gördülər ki, boranı 

tumu onun xəstəliyinin ən yaşı dərmanı ola bilər. O, həkim 

yazan həbləri alıb aptekdən çıxdı. 

 İndi binanın həyətində əyləşmişdilər. Sakinlər öz 

təşəbbüsləri ilə binanın qarşısında park salmışdılar. Necə il 

əvvəl buralarda yır-yığış etmiş,  ağaclar, güllər əkmişdilər. 

Bir neçə   “Besedka” da düzəltmişdilər.  Rayon 

bələdiyyəsinə müraciət etmişdilər. Onlar da dəstək durub 

abadlıq işləri görmüş, uşaqlar üçün yellənçək də 

quraşdırmışdılar. Əlqərəz, daş-kəsəkli yer dönüb olmuşdu 

park. Parka asfalt da döşənmişdi. Qonşu binaların sakinləri 

də gəlib bu parkda gəzişir, dincəlir, təmiz hava alırdılar. 

 Əyləşib söhbət edirdilər. Əlibala da gəlib onlara 

qoşuldu. Əlibala qonşu idi.  Anası, bacısı ilə bu binada 

yaşayırdı. Elmlər Akademiyasının yaxınlığındakı binaların 

birində  atadanqalma bir mənzilləri vardı. Bina plana 

düşdüyündən, sökülüb yenidən tikiləndən sonra təzə 

tikilidə mənzil almış, oraya köçmüşdülər.   Buradakı 

mənzili isə kirayəyə vermişdilər.  Əlibala arada yolunu 

buradan salır, qonşularla qaynayıb-qarışır, parkda oturub 

söhbət edir, çay içirdi. Ay tamam olanda da gəlib kirayə 

haqqını alırdı. 

Əlibala qonşularla  salamlaşıb hal-əhval tutdu. Ariz 

fikir verib gördü ki, o, boranı tumu çırtlayır.  Tez üzünü 

ona tutdu: 

-Əli, boranı tumunu haradan alırsan?  

Əlibala elə bildi ki, Ariz ona söz atır, sataşır, burada, 

onların yanında tum çırtlamasını ona irad tutur. Odur ki, 

əlini saxladı. Çırtlamadı. 

Əlibalanın dinmədiyini görən Ariz bir də dilləndi: 

-Əli, deyəsən eşitmədin.   

Əlibala pərt olmuşdu. qonşuların yanında Arizin onu 

dolaması kefinə soğan doğramışdı. Ağzını doldurmuşdu ki, 

onun cavabını versin, Ariz onu qabaqladı. Ciddi: 

-Boranı tumu mənə də lazımdır. Aptekçi məsləhət 

gördü. Xəstəliyimə görə. Bayaq bir yerdə gördüm, nə isə 

xoşuma gəlmədi. Yaxşı qovurulmamışdı. 

Arizin həqiqətən boranı tumu lazım  olduğunu, onu 

doğrudan dolamadığını başa düşən Əlibalanın eyni açıldı: 

-Bizim qonşuluqda, anam-bacım olsun, bir  qadın 

var. Ondan alıram. 

Ariz: 

-Pul versəm, mənimçin də alarsan? – deyə xəbər 

aldı. 

Əlibalanın dayanıb baxdığını görüb: 

-Qulluq olmasın. Xahişdir. 

Əlibala: 

-Alaram, niyə almıram?! – dedi. 

Arız çıxarıb ona 10 manat pul verdi: 

-Elə 10 manatlıq olsun. 

Əlibala pulu alıb: 

-Problem yoxdur, - dedi. -Sabah çatdıraram 

Bir müddət keçdi. Ariz Əlibalanın aldığı boranı 

tumunu çırtlayıb qurtarmışdı. Gözləri yolda idi ki, bir də 

gördü, budur, Əlibala gəlir. Elə həyətdəcə onun qabağını 

kəsdi. Əl verib səmimi görüşdü: 

-Ay qardaş, harada qalmısan?  Boranı tumum 

qurtarıb, qalmışam belə: baxa-baxa. Allah köməyin olsun, 

mənim də köməyimə çatır.  

Ariz 50 manatlığı ona uzatdı: 

-Al bu pulu, yenə qardaşın üçün 10 manatlıq boranı 

tumu al. Bax, yenə deyirəm. Buyruq deyil ha. Dost 

xahişidir. 

Əlibala pulu götürmədi: 

-Ariz, xırdam yoxdur. Qalıq qaytara bilməyəcəyəm. 

Ariz tez: 

-Onda, qardaş, gözlə Azərin marketinə dəyim, pulu 

xırdalayım. 

Əlibala razılaşmadı: 

-Yox, gözləyə bilmərəm. Tələsirəm. Eybi yox, 

alaram, gətirəndə pulunu verərsən, - deyib yola düzəldi. 

Ariz əlində 50 manatlıq baxa-baxa qaldı. 

İki gün sonra Əlibala göründü. Ariz incik: 

-Məni  tumsuz qoydun.  Xırdan olmadı, pul 

xırdalamağımı da gözləmədin. 

Əlibala heç nə olmayıbmış kimi: 

-Eybi yox, pulunu ver, alıb uzağı sabah çatdıraram 

sənə. 

Ariz nə vaxtdan ayırıb  pencəyinin döş cibinə 

qoyduğu şax onluğu ona uzatdı. 

Əlibala pulu alıb əlini plaşının yan cibinə atdı. 

Çıxarıb boranı olan bükülünü ona verdi, sonra dönüb getdi. 

Ariz onun dalınca baxa-baxa: “Mən bu Əlibalanı 

sadəlövh, bir az avamtəhər, tez inanan bir adam kimi 

tanıyırdım, - dedi. -O səfər əslində cibimdə xırda pul, onluq 

da vardı. Fikirləşdim ki, görüm Əlibalanı hərifləyə bilərəm. 

Demə, bu dostum qazdan ayıq imiş. Pulunu almamış boranı 

tumunu mənə vermədi.  Alaram adı ilə pulu alıb, sonra 

verdi tumu. Gör ha. Fikirləşib ki, birdən tumu mənə verər, 

pulunu ala bilməz. Bu da ona sərf eləmir axı. Oyunun 

olsun, Əlibala, sən demə, sən məndən də tədbirli imişsən. 

Afərin sənə”. 

Bakı şəhəri, 20.08.2024-cü il 

Müəllif: AKİF ABBASOV, 
Azərbaycan Respublikasının Təhsil İnstitutun elmi katibi, 
pedaqogika elmləri doktoru, professor, Əməkdar müəllim. 

Mübhəm tənhalıq 
(Hekayə) 
 Hər gün səhər olduğu kimi bu gün də Günəş öncə başını azca 

çıxardaraq ətrafı oğrun nəzərlərlə süzdükdən sonra bütün 

möhtəşəmliyi ilə cahanı aydınladıb nura qərq etmək üçün səmanın 

fövqünə qalxmaqda idi. Yay boyu mütəmadi olaraq hər gün ən uzağı 
saat altıda oyanır, öncə Günəşin doğmasını seyr edir, sonra elmi işi 

yazmaq üçün eyvandakı masamın arxasında əyləşirəm. Uzun 

müddətdir, tək yaşayıram. Səbəbi insanlardan qaçmağımdır. İki il 

davam edən uğursuz ailə həyatından sonra özümü toplamağım üçün 

çox uzun zaman lazım olmuşdu. İndi o hissləri yenidən yaşamağa da 

qorxuram, düzü. Övladım da yoxdur. Buna kədərləndiyimi desəm, 

yalan olar. Hərdən düşünürəm ki, xoşbəxt uşaqlıq dövrü bəxş edə 

bilməyəcəyin övladı dünyaya gətirib onu da bu həyatın dərd-sərinə 

ortaq eləmək hansı xudbinliyin əlamətidi? Tək qalmaq 

qorxusununmu? Yoxsa “hər kəsdə var, məndə də olsun” 

düşüncəsininmi? Ya da, bəlkə, Tanrının qadınlara bəxş etdiyi ana 

olmağa həvəs instinktininmi? Bunun səbəbləri haqqında çox 

düşünmüşdüm boş vaxtlarımda. Yaxşı ki, indi beynimi elmi işdən 

başqa nəyəsə məşğul eləməyə vaxtım qalmır. “Təklik zirvədəkilərə 

məxsusdur” – deyib arada özümə naftalin ətri gələn köhnəlmiş 

zarafatlar eləməkdən də qalmıram. Tez-tez mənə elə gəlir ki, şəhər 

bom-boşdur. Burada uzun zamandır heç kim yaşamır. Bəlkə də, 

mövcuddurlar, amma yaşamırlar. Ola bilsin ki, Diogen də ona görə 

insanlardan qaçıb təkliyi və bir çəlləkdə yaşamağı üstün tutmuşdu. 

Çəllək ha! Özümə gülməyim gəlir. Görürsünüz də, adam uzun 

müddət tək qalanda belə fəlsəfi fikirlər istehsal eləməyə başlayır. 

Çəllək! Yox bir! Olmaya sən də özünü Diogen sayıb evinin bu tək 

eyvanını da çəllək hesab edirsən? Bax beləcə, tez-tez özümlə 

mənasız zarafatlar edib gülürük. Bəlkə də, dəli olmuşuq. Nə isə! 

Səhər saat altıdır. Şəhər hələ yatır. Bir azdan Günəşin qalxması ilə 

bərabər isti adamları təngnəfəs etməsinə baxmayaraq küçədə 

maşın və adamların izdihamı başlayacaq. İndi isə səhərin erkən çağı 
olduğu üçün küçədə çox az, demək olar ki, bir neçə adam gözə 

dəyir. Beş-altı yaşlarında bir qız anasının əlindən tutub onun 

addımlarını balaca ayaqlarına uyğunlaşdırmaq üçün yeyin 

hərəkətlərlə getməkdədir. Qəfildən anasının əlini buraxıb Günəşə 

tərəf baxdı. 

-Salam, Günəş, -deyərək üzündə şən gülümsəmə ilə onu salamladı. 

Anası hövsələsiz halda: 

-Tez gəl, gecikirik, -deyə onu çağırdı. 

Qız Günəşə əl edib becid hərəkətlə qabaqda gedən anasına çatıb 
onun əlindən tutdu. 

Uşağın davranışı mənə həm məzəli göründü, bir qədər də 

düşündürdü. Hərgah yay fəsli başlayandan hər gün lap erkən 

çağlarda qalxıb binanın eyvanında Günəşin necə çıxmasını 
izləyirəm. Amma bir dəfə də onunla salamlaşmamışam. Birdən bir 

qədər uca səslə “Salam, Günəş” deyə gülümsəyirəm. Mənə elə 

gəldi ki, Günəş də mənə gülümsədi. 

Bir aydan çoxdur ki, bu təkliyimin içinə başqa bir təklik də əlavə 

olunub. Kiminləsə tanış olmağım fikri ağlınıza gəldisə, təbii ki, o 

deyil. Mən öz təkliyimlə dostam və ona xəyanət eləmək niyyətində 

deyiləm. Çünki uzun müddət sənə həmdəm olanı sevməsən də ona 

bağlanırsan. Mən qonşudakı qadını nəzərdə tuturdum. Hər gün 

onun eyvanına baxıram. Qəribədir, uzun zamandır, o mənzildə heç 

kim yaşamırdı. İndi isə səhv eləmirəmsə, bir aydan çoxdur ki, orada 

hər gün orta yaşlı, dolu bədənli, bəstəboy bir qadın görürəm. O, 

hərdən gözündə eynəklə bir müddət noutbukda nələrisə yazır. 

Sonra yenidən eynəyi çıxarıb əlini çənəsinin altına dayaq edib uzun 

müddət səmaya baxır. O, çox nadir hallarda aşağıdakı adamları, 
maşınları, yəni, qaynayıb-qarışan həyatı seyr edir. Hətta bəzən iki 

avtomobildəki adam bir-birinə yol vermək üstündə dava edirlər, ya 

da bir neçə qadın nəyəsə görə qışqıra-qışqıra danışırlar, səsləri 

aləmə yayılır. Qonşu qadın həmin anlarda belə bir saniyəlik də olsa, 

başını aşağı salıb küçədə baş verənlərə baxmır. Ola bilsin, o, kardı, 
səsləri eşitmir. Amma hər halda, bu az ehtimaldır. O daha çox bütün 

dünyaya laqeyidləşmiş kimi görünür. Səmada hərdənbir görünən 

təyyarələrin arxasınca onların silueti yoxa çıxıb göy qübbəsi ilə bir 

bütün təşkil edənə qədər gözlərini zilləyib ümidlə baxır. Sanki 

kimsə təyyarənin pəncərəsindən baxıb ona güləcəkmiş kimi 

gözlərində bir neçə anlıq ümid işartıları yanır. Təyyarənin görüntüsü 

öləziyib yoxa çıxandan sonra qadının üzünə yenə həmin mübhəm 

kədər yüklənir. Doğrusu, gözlərim qadının bütün üz cizgilərini 

sezəcək qədər yaxşı görmür, bunları yalnız onun qımıldamalarından 

hiss edirəm. Eyvanın divarına yapışdırılmış bir heykəl kimi uzun 

müddət hərəkətsiz qaldıqdan sonra onun ən cüzi tərpənişlərinin, 

reaksiyalarının nəyə olduğunu anlamaq elə də çətin olmur. 

Nədənsə qəlbimdən gələn bir hisslə qadını bir az daha yaxından 

tanımaq arzusu dolur içimə. Bu mənim yazıçı marağımdanmı irəli 

gəlir, yoxsa insani hisslərdimi qərar verə bilmirəm. Hər halda, əsas 

məsələ odur ki, bax elə indicə bu dəqiqə eyvandan yataq otağına 

keçib əynimə qonşuya getmək üçün daha münasib paltar geyinirəm. 

Bu xasiyyətimi sevimmi, yoxsa tənqid edimmi, heç bilmirəm. 

Uşaqlıqdan beləyəm. Ağlıma gələn ilk fikri reallaşdırmağa çalışıram. 

Daha bunun sonrası haqqında düşünmürəm. Etdiyi hərəkətlərin 

nəticələrini hesab-kitab edib sonra qərar verən adamlara həsəd 

aparmışam həmişə. Mən isə elə hey ağlımın əksinə hərəkət edib 

qəlbimin dediyini etməkdə israrçı olmuşam. Bax, indi mənə deyən 

lazımdır ki, axı təxminən bir aydır ki, müşahidə etdiyin bu qadını 
yaxından tanımaq sənin nəyinə gərəkdir? Durub da öz eyvanında. 

Adama deməzlərmi, sən kimsən ki, mənim həyatımla bağlı sual 

verməyə, məni daha yaxından tanımağa gəlmisən? 

Təbii ki, özümə etdiyim bu töhmətlərin heç faydası olmadı. Artıq 

onların binasının giriş qapısından içəridəyəm. Bəlkə, marketdən 

nəsə bir şirniyyat filan alardım? Deyim ki, mən sizin qonşunuzam. 

Yəqin, buralarda heç kimi tanımırsınız. Tanış olmağa gəlmişəm. 

Qadın da deyə ki, lap yaxşı, şirniyyat sevmirəm, tanış olmaqla da 

aram yoxdu. Təklik daha gözəldir. Xoş getdiniz… 

Heç nə almadım. Artıq qapının zəngini çalmışam. Mən evdən 

çıxanda qadın eyvanda oturmuşdu. Bəlkə də, oraya səs getmir. Ola 

bilsin ki, qapını ümumiyyətlə heç kimə açmır. Ya da ola bilsin ki… 

Düşüncələrim burada yarımçıq qalır. 

-Salam, -qadın qapını açıb üzündə mənim təsəvvür elədiyim həmin 

o anlaşılmaz ifadə ilə gözlərini mənə dikmişdi. Nə deyəcəyimi 

bilmirəm. Ey Tanrı, yardım elə, marağımın güdazına gedirəm. 

-Salam, necəsiz? Mən sizin qonşunuzam. İçəri girmək olar? –deyib 

qadının məni qapıdan qovmağını gözləyirəm. İlahi, görəsən, dünya 

yaranandan bəri qarşısındakına ikinci belə mənasız sual verən olub? 

-Buyurun, əlbəttə, – qadın mübhəm tənhalığının üzünə çökdürdüyü 

məhzun ifadə ilə heç uyuşmayan istiqanlılıqla məni içəri dəvət edir. 

Birbaşa salona keçdik. Orada divan, önündə balaca jurnal masası və 

bir də kitablar yığılmış maraqlı dizaynı olan rəfdən başqa demək 

olar ki, heç nə yoxuydu. İndi künc divanının hərəmiz bir başında 

oturub sanki belə də olmalı imiş kimi bir-birimizə baxırıq. Yəqin ki, 

qadın aramızdakı sükutu pozub axır ki, ona nəsə deməyimi, 

gəlişimin əsas səbəbini bilmək istəyir. 

-Bilirsiniz, mən sizinlə üzbəüz binada yaşayıram. –deyə sözə 

başladım, səmimi olmaq həmişə ən yaxşı seçimdir. Al-əlvan 

bəzənmiş üstü bəzək altı təzək cümlələrə ehtiyac görmürəm. –
bəlkə, səfeh olduğumu düşünə bilərsiniz. Deyə bilərsiniz ki, bu 

dövrdə kimdi ki, kimisə yaxından tanımaq üçün qapısını döyən? 

Yenə kənd olsa, başadüşülən olardı. Orada hamı bir-birinə daha çox 

can yandırır. Ancaq şəhərdə kim kimədir ki? Deyəsən, bura yeni 

köçmüsünüz, əvvəllər sizi heç görməmişdim bu mənzilin eyvanında. 

Və mənə birdən maraqlı gəldi. Xahiş edirəm, elə bilməyin ki, 

dəliyəm, mən sadəcə yazıçıyam. Ancaq biz yazıçılar da bir növ dəli 

sayıla bilərik. Ona görə də bu mənasız marağımı üzrlü sayın, -deyib 

yenə şit zarafat etdim. 

-Yox, niyə, ola bilər də. –qadının nəzakət xətrinə üzünə 

qondurduğu süni gülümsəmə müşayiəti ilə verdiyi bu etinasız cavabı 
məni daha da pərt edir. Qovsa, daha yaxşı idi. – əslində, doğru 

təxmin etmisiniz, tək yaşayıram. –qadın başını aşağı dikərək 

yenidən danışmağa başlayanda ürəyim yerinə gəldi. Döşəməyə o 

qədər diqqətlə baxırdı ki, elə bil, deyəcəkləri orada yazılmışdı və 

oxumağa çalışırdı. –təxminən, on ildir ki, tək yaşayıram. Əvvəllər işə 

gedib-gəlirdim. Böyük bir şirkətin mətn redaktoru işləyirdim. Orada 

da heç kimlə qaynayıb-qarışmazdım. Adamlardan qaçıram çox vaxt. 

Heç kimlə söhbət eləməyi sevmirdim. İş yoldaşlarımla olan 

ünsiyyətim ancaq işlə bağlı suallara çox qısa və konkret cavablar 

verməkdən ibarət olurdu. Sonra daha cavan kadrlar işə gəlməyə 

başladı. Onların təcrübəsi az olsa da həyat enerjisi, işə həvəsi, 

özlərini təsdiqləmək üçün hər gün daha yaradıcı ideyalar irəli 

sürməyi rəhbərliyi daha çox cəlb edirdi. Mən bunu anladığım üçün 

onların məni ixtisara salmağını gözləmədən üzüsulu özüm ərizə 

yazıb çıxmaq qərarına gəldim. İndi sərbəst olaraq redaktor kimi 

işləyirəm. Əvvəldən işlərimə bələd olan adamlar ehtiyac olduqca 

mənə mətnlər göndərir, onlarla məşğul oluram, geriyə qalan 

zamanı da yola verirəm gedir, -qadın gözlərini döşəmədən qaldırıb 

mənə baxaraq yenidən gülümsədi, amma bu gülümsəmənin içində 

dərin bir təəssüf oxudum. –siz də tək yaşayırsınız? Ailəniz 

haradadır? –heç gözləmədiyim halda o da mənə şəxsi həyatımla 

bağlı suallar verdi. 

-Bəli, mən də tənhayam. Ailəm yoxdu. İllər öncə evli idim, sonra 

ayrıldıq. Uşağım da yoxdur. –mən gülümsədim. İndi fikir verdim ki, 

mən bu cümlələri təəssüf hissi ilə deyil, beləsi daha yaxşı olubmuş 

kimi öz təkliyindən qürur duyan adam ədası ilə dedim. 

-Həə, -deyərək qadın yalançı təsəlli sözləri tapmağa çalışmaq üçün 

vurnuxub bir müddət bilmədi nə desin. 

-Həyatda hər şey yaxşılığa doğrudur. Belə olubsa, deməli, xeyirlisi 

bu imiş. –mən belə deyərək onu pis vəziyyətdə qalmaqdan xilas 

elədim. 

-Əlbəttə, -deyə qadın məmnun ifadə ilə dediklərimi təsdiqlədi. 

Sonra yenidən üzünə yenə həmin kədər qondu. –yəqin ki, hər şey 

yaxşılığa doğru olur. Amma bəzən… –qadın duruxub fikirlərini hansı 
sözlərlə ifadə edəcəyini düşündü, -bəzən elə hadisələr olur ki, biz 

onlarda nə qədər yaxşılıq payı axtarsaq da tapa bilmirik. Mənim 

övladlarım var. Daha doğrusu, biri artıq yoxdur, o biri var. O isə… 

Həyat yoldaşımla bir-birimizi sevib evlənmişdik. Uzun müddət 

övladımız olmamışdı. Sonra biz mənim bacımın üçüncü oğlunu 

övladlığa götürdük. Mən onu lap doğulandan götürdüm ki, ana kimi 

məni bilsin. Onun üç yaşı olanda bir möcüzə oldu və mən də hamilə 

qaldım. İkinci oğlumuz dünyaya gəldi. O anadan olduqdan bir 

müddət sonra həyat yoldaşımı maşın qəzasında itirdik. –qadın bunu 

deyərkən bir az duruxdu. Bu itkinin təsirindən doğub artıq korşalmış 

iztirab hissi onu göz yaşı ilə müşaiyət etməsin deyə dodağını dişlədi, 

sonra yenidən davam etdi, -mən oğlanlarımı çətinliklə böyüdürdüm. 

Hətta bir neçə dəfə bacım uşaqları böyütməkdə çətinlik çəkdiyimi 

görüb öz oğlunu geri götürmək istəyirdi. Mənsə bundan inciyib 

daha da məyus olurdum. Yoldaşımın vəfatı mənə ağır təsir eləmişdi. 

Sarsıntıdan kimi günahlandıracağımı bilmirdim. Doğma oğlum 

atasına çox oxşayır. İçimə doğmuş xudbin hisslərin təsiri ilə atasının 
ölümündə onu günahkar bilməyə başladım. Eləbil, Tanrı mənim 

uşaq üçün yalvarışlarımı eşidib oğlumu verdi, amma yoldaşımı aldı. 
Gündən-günə oğluma qarşı daha çox qəzəb yaranırdı içimdə. Bunu 

böyük qardaşına həmişə yaxşı davranıb onu hər fürsətdə 

sancmağımla da bəlli edirdim. –bunları deyərkən qadın ağlamırdı, 
amma balaca bir yaş dənəsinin kipriyindən necə qopub yanağına 

düşərək orada yoxa çıxdığını görə bildim, – sonra orta məktəbi 

bitirib hər ikisi universitetə qəbul oldu. Böyük oğlum ali təhsilini 

yekunlaşdıranda əsgərliyə getdi. Və… –qadın bir neçə dəqiqə 

səssizcə döşəməyə baxdı. Mən ürəyimdə özümü tənbehləyirdim. 

Axı başqalarının yaralarını tərpətməyə, onlara keçmişi xatırlatmağa 

nə ehtiyac var? Necə də pis insanam! 

-Əgər sizə çətindirsə, qalanı danışmaya bilərsiniz, -deyə çox quru 

cümlə ilə guya onu ovutmağa çalışdım. 

-Narahat olmayın, adam hərdən bölüşməyə də ehtiyac duyur, -deyə 

o davam etdi. –müharibə bizim əlimizdən çox sevdiklərimizi aldı. Elə 

deyil? –deyib mənə baxdı. Mən nə deyəcəyimi bilmədiyim üçün 

susdum. O isə davam etdi, –Hə, elədi. Doğrudur, adamlar bəzən 

bədbəxt hadisələr nəticəsində də dünyadan vaxtsız köçə bilir, biz 

buna “uğursuz tale” deyirik, amma gərək müharibə insanların taleyi 

olmasın. Ondan sonra mənim kiçik oğlumu görməyə heç gözüm 

qalmadı. Hər fürsətdə onu acılayır, bütün əsəbimi ondan çıxır, 

başıma gələn bütün fəlakətləri onun ayağına yazır, ailəyə 

bədbəxtlik gətirdiyini düşünürdüm. Bəlkə də, dəli olmuşdum. 

Oğlum Bakıda universiteti bitirdikdən sonra Amerikada təhsilini 

davam etdirmək üçün vətəni tərk elədi. Sonralar məktubunda 

yazmışdı ki, orada yaxşı bir işdə çalışır, hətta evlənib. Nömrəmi 

bilməsə də “facebook” hesabımdan mənə tez-tez yazaraq nəyəsə 

ehtiyacım olub-olmadığını soruşur. Heç bir mesajını cavablamasam 

da o daim yazır. Əslində, onun üçün çox darıxmışam. Başıma gələn 

fəlakətlərdə günahsız uşağı müqəssir bildiyim üçün özümə nifrət 

eləmək istəyirəm. Amma cavab da yaza bilmirəm. Sanki hansısa 

gözəgörünməz bir qüvvə mənim artıq onu oğul bilməyə haqqımın 

olmadığını deyir. Neçə dəfə yazsam da göndərə bilməyib silmişəm. 

Daha haqqım çatmır özümü ona ana bilim. Mən çox pis insanam. 

Hələ sağ olsun ki, məni sayıb yazır, axtarır, maraqlanır. Onun da bir 

oğlu var, yəni mənim nəvəm –qadın bunu deyərkən gülümsədi, -çox 

şirin uşaqdı, şəkillərini görmək istəyirsiniz? –qadın sanki yüz illin 

rəfiqəsiyikmiş kimi cəld hərəkətlə noutbukda “facebook” hesabını 
açıb oğlunun profilinə daxil oldu. Burada uşağın fərqli məzəli 

fotoları var idi: yemək yeyərkən üzünə makaronlar yapışmış halda, 

hovuzda çimərkən, çəmənlikdə yıxılmış və başqa fərqli 

situasiyalarda. 

-Çox şirindi, Tanrı qorusun. –mən şəkillərdən gözümü çəkmədən 

dedim. 

-Çox sağ olun. –deyib sonra birdən xatırlayıbmış kimi –ay, üzrlü sayın 

heç sizə çay təklif etməmişəm bayaqdan. –deyərək cavab 

gözləmədən mətbəxə yüyürdü. Adını belə bilmədiyim qadının 

“facebook” hesabı qarşımda açıq qalmışdı. Profilinə baxıb öyrəndim: 

Səma Əlizadə. 

Mesaj bölməsi ekranda açıq qalıb. Oğlundan gəlmiş çoxlu mesajlar 

var. Bunun yanlış olduğunu bilsəm də əlim dinc durmur və qeyri-

iradi oğlunun yazdığı mesajlar bölməsinə girib qadının profilindən 

ona yazdım: Sizin üçün çox darıxıram… 

Mesajı göndərib-göndərməyəcəyimə tərəddüd etməyə vaxt yox idi. 

Ona görə də birbaşa “göndər” etdim. Və göndərilmiş mesajı sildim. 

Vəssalam! Bəzən sevdiklərimizə qovuşmaq bu qədər rahatdır. 

Həyatı qəlizləşdirməyə nə ehtiyac var? 

-Heç sizdən çay yoxsa kofe xoşladığınızı soruşmadan birbaşa çay 

gətirdim. Ümid edirəm, narazı qalmazsınız, mən çayı yaxşı 
dəmlədiyimi düşünürəm, kofeylə isə aram yoxdu –deyə çayı və 

şirniyyatı balaca jurnal masasının üstünə qoydu. –bayaqdan danışıb 

dostlaşırıq, amma heç adlarımızı da bilmirik. Mən Səmayam. Sizinlə 

ünsiyyətə şad oldum. Bilirsiniz, qəribədir, ünsiyyətsevən olmasam 

da sizə hər şeyi danışmağım gəldi birdən. Eləbil, sizi mənə Tanrı 
göndərdi. Bax beləcə Tanrının qəribə işləri olur arada, -deyərək 

qadın gülümsəyən gözlərini tavana dikdi. Sanki Tanrı orada 

oturmuşdu. 

-Mən də Zərifə. Mənə də xoş oldu tanış olmaq. Artıq gedim, yenə 

gələrəm, qonşuyuq onsuz, yol yaxındı, -deyərək çaydan bir qurtum 

alıb durdum. 

-Tez-tez gəlin, -qadın gülümsədi və məni yola saldı. 

Mən artıq öz binamızın qapısından girirəm və düşünürəm ki, necə 

tez-tez gedə bilərəm? Mən dostlaşmağı və ünsiyyət qurmağı 
sevmirəm axı. Bu da sadəcə bir maraq idi, tanımaq ehtiyacımı təmin 

etdim, bundan sonrakı ünsiyyət mənə zövq verən deyildi, yəqin ki. 

Mənzilə girib yenidən əzəli məkanım olan eyvana çıxdım və beynimi 

başqa düşüncələrdən arındırmağa çalışıb yenidən elmi işimlə bağlı 
kitabı oxumağa başladım. 

Bir müddət sonra yenidən qonşu binaya baxıram. Qadın eyvanda 

yenə həmin yerdə oturmuşdu. İndi o, bir qədər daha doğma 

görünürdü. Üstəlik, bir az da sevincliymiş kimi gəldi. O, harada 

yaşadığımı bilmirdi. Çünki mən səkkizinci mərtəbədə, o isə qarşı 
binadakı dördüncüdə qalır. Yəqin ki, onu izləyənin məhz mən 

olduğumu anlamış deyildi. Oğlunun ona verdiyi cavabı, yəqin ki, heç 

vaxt öyrənə bilməyəcəm. Heç olmasa, adımı səhv deməsəm, bəlkə, 

tapardı məni. Eh, bu da bir gün idi, yaşadım… Günəş isə üfüqdə son 

qalan şüalarını da yığışdırıb binaların arasında itib-batırdı… 

Müəllif: İlahə Səfərzadə 
 
İlahə Səfərzadənin yazıları 
 
SƏDULLA ŞİRİNOVUN KİTABLARI: 

1. Sədulla Şirinov “Sönməyən qisas” pdf 
2. Sədulla Şirinov “Gecikmiş etiraf” pdf 
3. Sədulla Şirinov “Zamanın pəncərəsindən baxanda” pdf 
4. Sədulla Şirinov “Heç nə olmazdan çox şey olurmuş” pdf 

DOĞMA YURDUN CAZİBƏSİ 

(hekayə) 

Kənddə yaşadığı zaman Camaldan ötrü ilin payızdan, qışdan gözəl 

fəsli yox idi. Ona görə yox ki, bu fəsildə gecələr uzanır, günlər 

gödəlir, işlər azalır bolluq olur. Onu payıza bağlayan başqa səbəb 

vardı. O uşaqkən yaşadığı bölgədə televizor yox idi. Ancaq evlərində 

patefon vardı. Bunun da iynəsi korşalanda valın səs cızığını 
korlayardı, oxunan mahnıların ahəngini pozardı. Bu aparatdan 

kənddə Camalgildən başqa heç kəsdə olmadığından, axşamlar 

qonşular onlara toplaşardı. Maraqla Xanın, Bülbülün, Rəşidin, 

Gülağanın, Saranın, Şövkətin, Zeynəbin və başqa xanəndələrimizin, 

müğənnilərimizin mahnılarını dinləyərdilər. Kənddə ancaq bir evdə 

radioqəbuledicı vardı. Elektirik enerjisi olmadığından, 

radioqəbuledicini iri batareyalarla işlədirdilər. Kənddə radio qovşaq 

yaradıldı, evlərə kabel çəkildi, radio aparatı yerləşdirildi. Sübh 

tezdən aparat işə düşərdi. Aparıcı gümrah səsiylə: – Danışır Bakı, – 

deyib, xəbərləri, sonra da hava haqqında məlumatı elan edərdi. 

Dizel mühərriki ilə kəndə elektirik enerjisi verilən vaxtı yaxşı 
xarırlayırdı o. Ancaq qaş qaralandan axşam saat on ikiyədək evlərə 

paylanan elektirik işığını möcüzə kimi qəbul etdən kənd camaatı 
heyrətə gəlmişdi. Bunu axır zamanın əlaməti kimi qəbul edənlər də 

vardı. Çox çəkmədi bölgə Mingəçevir Su Elektitik Stansiyasından 

ötürülən elektirik enerjisi ilə fasiləsiz təmin olundu. Babat imkanı 
olanlar radioqəbuledici aldılar. Onun atasının “Rekord” markalı 
radioqəbuledici alıb, evə gətirib işə saldığı gün onlarda toy-bayram 

əhval-ruhiyyəsi yaranmışdı. Onun uşaqlıq dövründə indiki kimi hər 

evdə televizor, hər adamda telefon yox idi. Kolxoz dövrünün gərgin 

işindən yorulmuş adamlar axşam yeməyini yeyəndən sonra 

vaxtlarını xoş keçirmək üçün demək olar ki, hər gecə bir-birlərinə 

qonaq gedərdilər. Bəzən axşamlar onlara o qədər adamlar söhbətə 

toplaşardılar ki, döşəməyə sərilmış döşəklərdə uşaqlara oturmağa 

yer olmazdı. Deyib-gülər, zarafat edərdilər. Hamı zarafat götürən 

idi, bir-birindən inciməzdilər, heç kəs heç kəsin sözünü kəsməzdi. 

Küsülülər də az olardı o zaman. Çox nadir hallarda kəndin naqis 

adamlarının adları hallanardı o söhbətlərdə. Yaxşı adamların yaxşı 
əməllərindən çox danışardılar. Bildikləri nağıllardan, dastanlardan 

parçalar söyləyənlər də olurdu. Onda evlərdə dini ədəbiyyat 

olmazdı. Quran ayələrini, Peyğəmbərimizin hədislərini dini 

məclislərdə mollalardan, cümə namazına məscidə gedənlər 

imamdan öyrənərdilər. Yadlarında qalan ibratəmız, müdrik 

kəlamları bu cür axşam söhbətlərdə paylaşardılar. O vaxtlar indiki 

kimi evlərdə ayrıca mətbəx olmazdı. Odun sobası bir otaqda 

yanardı. Biş-düş orda hazırlanardı. Həmişə evlərində söhbətə 

yığılanlar üçün yüksək kolorili xörəklər hazırlanardı. Xolestrini, zülalı, 
kreatini heç kəs vecinə almazdı. Beləcə kənd zəhmətkeşləri payız, 

qış aylarının necə gəlib keçdiyini hiss eləməzdilər. 

Orta məktəbi bitirdi. Təhsil almaq üçün Bakıya gələrkən burda qalıb 

yaşayacağını planlaşdırmamışdı. Heç bu barədə düşünməmişdi də. 

Gözləmədiyi halda elə oldu ki, o göz açdığı, ilk havasını udduğu, ilk 

addımını atdığı dogma yurduna ildə bir aylıq məzuniyyət vaxtında, 

yaxud yaxınlarının xeyir-şərində gedib-gələsi oldu. Nə qədər ki, ata-

anası sağ idilər, ata yurdunda özünü tam sərbəst aparırdı, özünü öz 

evində kimi hiss edirdi. Uşaqları heç bir sıxıntısız yay tətilini 

nənələriylə keçirərdilər. Anası dünyasını dəyişdikdən sonra bir neçə 

il belə davam elədi. Sonralar evin xanımlıq estafetini ələ alan kiçik 

qardaşının həyat yoldaşı içində gizlətdiyi soyuq münasibətini 

tədricən nəzərə çarpdırdı. Bu da ona “ulu sözünə baxmayan uluya-

uluya qalar” atalar sözünü xatırlatdı. Hər dəfə məzuniyyətə 

gələndə atası, anası ona torpaq sahəsi götürüb ev tikməyi məsləhət 

görərdilər. O isə onların təklifinə razılıq vermirdi. Bir dəfə anası 
onlara gələrkən işdən dönəndə soruşmuşdu: 

– Ana, günün necə keçdi? 

– Yaxşı keçdi deyib, səni inandıra bilərəm. Özümü isə yox. 

– Niyə? Yoxsa naxoşlamısan? 

– Naxoşlamadım. Daha betərini yaşadım. 

– Nə oldu ki? 

– Heç nə baş verməyib. Bezdim sənin bu “qutu” kimi evinin icində. 

Ay oğul, indi işə gedib-gəlirsən, başın qarışır. Qocalanda bu qutulara 

sığmayacaqsan. Gəl daşı ətəyindən tök, məsləhətimi qulaq ardına 

vurma! Nə qədər ki, biz sağıq, yurdda yer göstərək, özünə ev tik. 

– Ay ana, düşəydin həyətə, çıxaydın şəhərə gəzişəydin. Həm vaxtın 

keçərdi, həm də darıxmazdın. 

– Şəhərin küçələrində veyillənməkləmi rahatlıq tapacaqdım? 

Mənim rahatlıq yerim dirriyimiz, bağ-bağatımızdı. Mən səni qandıra 

bilmirəm ki, bu dünyanın özünə də etibar yoxdur, adamlarına da. 

Elə düşünmə ki, çox oxuduğuna görə həyatı məndən çox 

öyrənmisən. Oxuduğun orta məktəbi mən də bitirmişəm. Sən dörd 

il ali peşə təhsili almısan, mən isə bir il oxuyub orta təhsil. Məndən 

üç il artıq oxuduğun məktəb sənə peşə dərsi verib. Ali dərəcəli 

mütəxxəsis yetişdirib. Sənin ali təhsil haqqında diplomunu ali 

məktəbə gedib-gəlib, oxumadan, rüşvətlə alanlar olub, var, olacaq 

da. İnsana son nəfəsinədək dərs keçən həyat akademiyasında isə 

rüşvət işə keçmir. Öyrənmək istəməyənlər, görüb-götürməyənlər 

bu dünyadan key kimi köçüb gedəcək. Yaş fərqimizin iyirmi beş il 

olduğunu nəzərə alsaq, hansımız həyatı daha yaxşı dərk edərik? 

Niyə adam deyəni eləmirsən? 

Camal ata-anasının özündən qat-qat yüksək təfəkkürlü, müdrik 

olduğunu görürdü. Və bundan qürur hissi keçirirdi. Anasının 

canıyananlığını da dəyərləndirirdi. O, anasının təklifini ona görə 

qəbul eləmirdi ki, şəhərdə doğulub böyüyən övladlarının heç biri 

atası öləndən sonra gedib kənddə yaşamayacaq. Nə vaxtsa boş 

qalacaq mənzilin tikintisinə sərf edəcək vəsaiti, daha vacib dərd-

sərinə yönəltməyi məqsədəuyğun sayırdı. 
– Ay ana, ildə bir aylığa dogma kəndimə gəlirəm. Allaha şükür olsun 

ki, nə qədər istəsəm qalacaq yerim var. Xətrimi istəyənlərim də 

kıfayət qədərdir. Tikiləndən sonra il boyu qıfıllı qalacaq evin inşasına 

maya qoymağına dəyərmi? 

– Bu gün ərklə açdığın qapılar bir gün üzünə bağlana bilər. Səni 

qandırmaq istəyirəm ki, bu gündən sabaha etibar yoxdur. 

Anası onu qandırmaq istəyirdi, o isə qanmırdı. Onun 

qanmamazlıqda ittiham edən anası hirslənib demişdi: 

– Baxt gələcək qanmamazlığının acısını dadacaqsan. 

Camalın anası təxmininində yanılmamışdı. Düşündüyü vaxt yetişdi. 

Doğrudan da anasını qanmamasının acısını yaşadı. Bu məqamda o, 

anasının özünü qandırmağa cəhd etdiyi yaşında olardı. Onun üçün 

bu gecikmiş qanmağın bir qəpiklik də dəyəri yox idi… 

 



Yazarlar                                            Oktyabr   2024 

 

 59  

 

* 

 

Camal uşaqlarının yay tətili vaxtında, iş yerində yaranan vəziyyətə 

görə həmişəki kimi ailəsi ilə kəndə gedə bilməmişdi. Tətildən 

qayıdandan sonra Camal yoldaşı Sənubərdən soruşdu: 

– İstirahətiniz necə keçdi? 

Sənubər qısa sükutdan sonra ərinin üzünə baxdı: 
– Pis keçmədi. 

Camal yoldaşının cavabından hiss elədi ki, bu tətilin istirahəti 

yoldaşını qane etməyib. Özünü də aldığı cavab qane etmədiyindən 

dedi: 

– Elə cavab verdin ki, görürəm yaxşı keçməyib. 

– Dediyimə inanmadın? 

– Axı cavabın inanılası kimi səslənmədi. 

Sənubər bilirdi ki, əri ondan dəqiq cavab almamış əl çəkməyəcək. 

Cavab gözləyən ərinə baş verəni açıqlamalı idi. Amma necə? Bu 

necənin yumşaq yoluna düşməkdə çətinlik çəkirdi. 

 

* 

 

Həmişə olduğu kimi yenə də Camalın ona evlilik təklifi etdiyi günü 

xatırladı. İnstitutu bitirdikdən sonra təyinat üzrə eyni zavodda 

işləyirdilər. İşə gəldikləri vaxtlar ara-sıra olsa da, çıxdıqları vaxt 

həmişə avtobus dayanacağına kimi yol yoldaşı olurdular. Bir gün 

Camal minəcəyi avtobusu ötürdü. Sənubər səbəbini soruşdu: 

– Niyə minmədin? 

– Səbəbini bilmək istərdinmi? 

Sənubər təəccüblə onun üzünə baxdı: 
– Sənin avtobusu ötürməyinin mənimlə bir əlaqəsi varmı ki? 

– Əlbəttə, var. 

Sənubər Camalın dərin həyəcan keçirdiyini hiss elədi. Bunun özü ilə 

nə əlaqəsi ola biləcəyi ilə maraqlandı: 



Yazarlar                                            Oktyabr   2024 

 

 60  

 

– Camal, örtülü danışırsan. Heç nə başa düşə bilmirəm. 

– Açıq danışmağa cürət etsəydim örtülü danışmazdım. 

Artıq onun məqsədini anlayan Sənubər gülümsündü: 

– Ay Camal, elə danışırsan ki, elə bil ilk dəfə üz-üzə gəlirik. Səni açıq 

danışmaqdan məhrum edən bu cürətsizlik hardan çıxdı? 

– Yadındadırmı oxuduğumuz vaxtlar tez-tez sənə baxardım? 

– Onda kimə baxmırdın ki? Gözünü qızlardan çəkirdin ki? 

– Nə bilirdin? Həmişə mən baxanda üzünü döndərərdin. 

– Nə eləməliydim ki? Gözünü başqa qızlardan çəkmədiyini 

görmürdüm? 

Camal bir anlığa o vaxtları xatırladı. Tələbə yoldaşı olan qızların 

hamısı gözəl idi. Əgər ondan soruşsaydılar ki, ən gözəli hansıdır? 

Hansısa birinə barmağını uzadıb, budur, deməkdə çətinlik çəkərdi. 

Həmişə onları nəzərdən keçirib, hansının daha gözəl olduğunu ayrıd 

etməyə çalışardı. Kimin daha ağıllı olduğunu soruşsaydılar, 

düşünmədən Sənubəri göstərərdi. Desəydilər ki, hansına elçi 

düşərdin? Sənubərə barmağını uzadardı. Dəfələrlə ona ürəyini 

açmaq istəsə də, rədd cavabı alıb üzüləcəyindən qorxub heç nə 

demədi. İndi öz dilindən eşidəndə ki, Sənubər də ona göz 

qoyurmuş, gec də olsa təəssüfləndi. Cəsarərsizliyinə görə özünü 

qınadı. İndi o, tam əminliklə qəlbini ona aça bilərdi. 

– Sənubər, o zaman mənim niyyətimi düz başa düşməmisən. 

– Necə başa düşməliydim ki, görmürdüm? 

– Ay insafsız! Mən onlara heyran olduğum üçün baxmırdım. 

Aranızdakı fərqı ölçüb-biçirdim. Bircə dəfə mən baxanda üzünü 

yana çevirməyib gözümün içinə baxsaydın, cəsarətə gəlib ürəyimi 

sənə açardım. Gör neçə ilimi qəlbimdə sənə qarşı cücərən hissimi 

boğa-boğa keçirmişəm. 

– Məni ittihammı edirsən? – Sənubər gülümsündü. 

– Özümü ittiham edirəm. 

– Bəlkə belə olmağı yaxşıdır. 

– Gəl bu “bəlkə”ni qoyaq bir kənara, keçək mətləbə. Bir-birimizi 

yaxşı tanıdığımıza görə sənə birbaşa evlilik təklifi eləsəm, yenə 

üzünü döndərməzsən ki? 

Bu günə qədər ağlından keçməyən təklif Sənubəri çaşdırdı: 
– Bəlkə yaxşı-yaxşı düşünək? 

– Demək istəyirsən ki, bir müddət də, yaxşı-yaxşı ürəyim üzülsün? 

– Bu iş mal alış-verişi deyil ki, baxdın, gördün, bəyəndinsə o saat əl 

tutub sövdələşəsən. 

– Kifayət qədər görmüşəm, baxmışam, bəyənmişəm. Məncə vaxt 

uzatmağın mənası yoxdur. Atam, anam tələsdirməsəydi, mənə 

qalsa nə qədər desən gözləyərdim. 

Sənubər dünən anasının onu sorğu-sual edib fikrində kiminsə olub-

olmadığını öyrənməyə cəhd edərkən, yalan uydurmaq zorunda 

qalmışdı. Çünki qohumlarından biri oğluna görə ona elçi gəlmək 

üçün anası ilə danışıq apardığını bilirdi. Anası ona bəyənmədiyi 

qonşusunun oğlunu tərifləyəndə demişdi: 

– Bir də mənə bu barədə söz açma. 

– Səbəbini bilmək olarmı? 

– Yaxın günlərdə biləcəksən. 

– İndi bilsəm dünya dağılmaz ki? 

– Ay ana, bu günədək səndən məsləhətsiz bir iş görmüşəm? 

Sözündən çıxmışam? Adınıza zərər, utanc gətirəcək yanlışlığa yol 

vermişəm? Xahiş edirəm sənin narahat olduğun bu məsələdə məni 

sərbəst burax. Çünki bu, mənim həyatımdır. Bu həyatımı özüm 

davam etdirəcəyəm. Bu həyatımda sən kənarda qalacaqsan. Bilirəm 

nəzərin həmişə üstümdə olacaq. Şad günümdə sevinəcəksən, pis 

günümdə üzüləcəksən. Məni bu yerə çatdırınca çəkdiyin 

zəhmətinin üstünə, dərdimin də yüklənməsini istəmirəm. 

Sənubər anasının narahatlığının səbəbini başa düşürdü. Onun 

həmyaşıdlarının hamısı ərə gedib. Evdə qalan təkcə özü idi. Bilirdi 

ki, əksər vayideynlər kimi ata-anası da qızlarının evdə qalıb, 

qarıyacaqlarından narahat idilər. O, dünən anasının narahatlığını 
səngitmək üçün “yaxın günlərdə biləcəksən” cavabına qarşı 

anasının səsləndirdiyi “indi bilsəm dünya dağılmaz ki?” sualına bu 

gün cavab verə biləcəyini planlaşdırmamışdı. Camalın dediyi “…ata-

anam tələsdirməsəydi…” ifadəsi anasının səsləndirdiyi “indi bilsəm 

dünya dağılmaz ki?” sualı hər ikisinə vaxt uzadıb düşünməyə möhlət 

vermirdi. Xasiyyətinə bələd olduğu, güvəndiyi, həyatından silinməsi 

mümkünsüz tələbə yoldaşı kimi yer tutan bəyəndiyi həmyaşıdının 

təklifini qəbul etdi. 

– Camal, biz indiki öz-özümüzü dolandıra biləcək məqama özbaşına 

gəlib çatmamışıq. Atamızın, anamızın dəstəyi, yardımından 

bəhrələnib istəyimizə nail olmuşuq. Artıq biz əvvəlki kimi onların 

dəstəyinə, yardımına yox, xeyir-duasına möhtacıq. Var-dövlətimiz 

başımızdan aşsa da, özləri ac-yalavac qalsalar da, bizdən 

elədiklərinin əvəzini ummazlar. Allah eləməsin, üz döndərsək də, 

bizə laqeyd qalmazlar. Dünən anamla təkbətək söhbətimiz oldu. 

Məndən ötrü necə narahat olduğunu görəndə özümü qınadım. 

Çünki hələ tələbə ikən bəyənilməsində əngəl olmayan bir neçə 

oğlanın mənə evlənmək təklifi etmələrinə peşman eləmişdim. Bu 

gün səndən bu təklifi alanda ilk ağlıma gələn bu oldu: “nə yaxşı ki, 

onlardan imtina eləmişdim”. 

– Sənə qulaq asdıqca, mən də özümü qınayıram. Zənnimdə 

yanılmıramsa, o vaxtlar sənə ürəyimi açsaydım, məni peşman 

eləməzdin. 

– Bəlkə də etməzdim. – Sənubər gülümsündü. 

– Ax… axmaq baş. Kaş ki, indiki ağlım o vaxt olaydı, – Camal sağ əlini 

düyünləyib yumruğunu başına vurdu. 

Yenə Sənubərin üzündə təbbəssüm göründü: 

– Ağlım yox, cəsarətim – desəydin, daha düzgün olardı. 
– Nə fərqi var ki, cəsarəti də ağıl idarə etmirmi? Nə isə. Olan olub, 

keçən keçib. Keçmiş gecikmiş ah-zarı qəbul eləmir. Allaha şükürlər 

olsun ki, heyfslənəcək itirdiyimiz bir şey yoxdur. Sən nə vaxt ailənlə 

danışıb atamla anamın səbirsizliklə gözlədikləri elçilik günümüzü 

mənə bildirəcəksən? 

Sənubər anasının bu təklifə sorğu-sualsız razılıq verəcəyinə şübhə 

etmirdi. Atasının isə etiraz etməyəcəyinə əmin olsa da, qarşı tərəfi 

tam araşdırmayıb, tez bir zamanda razılıq verəcəyini gözləmirdi. 

– Camal, səni yetərincə tanıyıram. Oxşar cəhətlərimiz də kifayət 

qədərdir. Bu da ondan xəbər verir ki, xoşbəxt ailə həyatı qura 

bilərik. Şərti şumda kəsək, sənə bircə təklifim olacaq. 

– Cəmi bircə şərt? – Camal Sənubərin sözünü kəsdi. 

– Bəli, ikinciyə gərək yoxdur. Əgər söz versən ki, aramızda heç bir 

qapalı sirrimiz olmayacaq, təklifini canla-başla qəbul edərəm. 

– İnandıqlarının, müqəddəs saydıqlarının hamısına and içirəm, hətta 

gördüyüm yuxumu da oyanan kimi səninlə bölüşərəm… 

 

* 

 

Birgə yaşadıqları xoşbəxt ailə həyatının təməli qoyulan o günü illər 

keçməsinə baxmayaraq, bir an belə unutmamışdı Sənubər. Evə 

çatan kimi bildirəndə ki, tələbə yoldaşı ona evlilik təklifi edib, anası 
sevindiyindən doluxsunub ağlamışdı. Cəmi bircə şərtlə qəbul edilib 

reallaşan ailə həyatında onun ərindən gizlətdiyi heç bir sirri 

olmamışdı. İndi isə o, ərinin atasının evində üzləşdiyi xoşagəlməz 

münasibəti gizlətməyə məcbur idi. İstəmirdi ki, iki qardaş arasında 

soyuqluq yaransın. 

– Sənubər, mən adamın gözünə baxanda ürəyini oxuyuram. Sənin 

də məndən nəyisə gizlətdiyini görürəm. Gəl öz xoşunla açıqla! Bil ki, 

ört-basdır etdiyin sirrin yerinə çatmamış əl çəkən deyiləm. 

Birgəyaşayış dövründə Sənubər ilk dəfə ərinə yalan danışmalıydı. 
Bəyənilməz olsa da, bu yalan bir ailədə baş verəcək qalmaqalın 

qarşısını alacaqdı. 
– Bu dəfə deyəsən kəndinizin havası mənə düşməmişdi. Tez-tez 

başım ağrıyırdı, təzyiqim qalxırdı, enirdi. 

– Uydurmana mənim inandığımı zənn edirsənsə, yanılırsan. Niyə 

yad adamlar kimi üzümə yox, yerə baxıb danışırsan? Adam 

bacarmadığı işə girişməz. Axı səndə yalan uydurmaq alınmır. 

Evlənməyə qərar verdiyimiz gün səsləndirdiyin şərti unutdunmu? 

Gözümün içinə bax, gerçəyi danış. Onsuz da nə baş verdyini təxmin 

etmişəm. 

Sənubər gördü ki, gerçəyi açıqlamaqdan başqa çarəsi qalmayıb, o 

gecəni xatırladı… 

 

* 

 

Camalın əmisi oğlu onu şam yeməyinə dəvət eləmişdi. Qonşuların 

da iştirak etdiyi məclis maraqlı keçdi. Qonağı olduğu qaynıgilə 

dönəndə gec idi. Uşaqlar yatmışdı. Pilləkənləri qalxanda, içəridən 

qaynının yoldaşına acıqlandığını eşitdi: 

– Nə qədər ki, əlimdən xəta çıxmayıb, ağzını yum! Bu evdə 

mənimlə bərabər qardaşımın da haqqı var. Eşitsəm ki, onun 

külfətinin xətrinə dəymisən, məndən incimə! 

Eşitdiyindən kefi pozulan Sənubər həyətə düşdü. Gəldiyini 

bildirmək üçün pilləkənin yanındakı boş vedrəyə toxundu. Səsi 

eşidib bayıra çıxan Kamal dilləndi: 

– Deyəsən əmioğlu yaxşı qonaqlıq verib? Evə tez dönsəydim mən 

də gələrdim. 

Özünü heç nə eşitməmiş kimi göstərməyə çalışan Sənubər üzrxahlıq 
elədi: 

– Bağışla. Gecikib istirahətinizi pozdum. Əmioğlunun bəxti gətirib. 

Elə gözəl xasiyyətli, şirin dilli yoldaşı var ki, adam söhbətindən 

doymur. 

– Bəxti gətirib yox, başı yaxşı işləyib desən, daha düzgün olardı. 
Nənəm onu qəbul eləmək istəmirdi. Qardaşı qızını ona sırımaqdan 

ötrü dəridən-qabıqdan çıxsa da, istəyinə nail ola bilmədi. Üstünə nə 

qədər adam salsa da, əmioğlu fikrindən dönmədi. Əmioğlu görür ki, 

təklənib. Hamı nənəsini dəstəkləyir. Babama deyib: 

– Ay baba, arvadı hegomonluq edən kişilərə necə baxırsan? 

– Babam cavab verib: 

– Mən belələrini kişi saymıram. Kişinin evində kişinin sözü 

keçməlidir. 

– Bəs bizdə niyə arvad hökmünü yeridir? 

– Bu nə deməkdir? – babam hirslənəndə əmioğlu tez sözünü deyib: 

– Baba, seçib bəyəndiyim qızdan ötrü sizi elçiliyə göndərə bilmirəm. 

Qızın eybinə görə yox, nənəmin hökmünə görə bəyəndiyim qızı 
qəbul etmirsiniz. Nənəmin məqsədi aydındır. İstəyir ki, qardaşı 
qızını yanına çəksin. Sizdən baş aça bilmirəm. Niyə xoşbəxtliyimə 

əngəl olursunuz? 

Babam bir az düşündükdən sonra soruşub: 

– Bəyəndiyin kimin qızıdır? 

– Əmioğlu Sonanın atasının, anasının adını çəkən kimi babamın üzü 

gülüb. Nənəmlə əmimi yaxşıca töhmətləyib, vaxtı uzatmadan 

elçiliyə getmələrini tələb edib. Əmioğlunun başından elədiyi çanaq 

nənəmin istəyilə mənim başımda sındı. 
Sənubər Kamalın dərindən köks ötürdüyünü görəndə, sözə 

baxanlığının azarını çəkdiyini hiss elədi, onun halına acıdı. 
Sənubər o gecəni yuxusuz keçirmişdi. Qayınının yoldaşına 

qandırdığı: “bu evdə mənimlə bərabər qardaşımın da haqqı var” 

ifadəsi ara vermədən qulaqlarında təkrarlanırdı, onu düşündürürdü. 

Camalın təbii haqqından övladlarının yararlana bilməməsi ona 

qəribə gəlirdi. Ertəsi gün səhər Ulduz Sənubəri səhər yeməyinə 

dəvət etsə də, iştahasının olmadığını bəhanə edib, səhər 

yeməyindən imtina elədi. O, gedib bir neçə dəqiqədən sonra Kamal 

gəldi. Sənubərin pal-paltarını yığışdırdığını görəndə təəccüblə 

soruşdu: 

– Gəlin bacı, sən nə edirsən? 

– Kamal, Camaldan narahatam. Axşam qarışıq yuxular görmüşəm. 

Getsəm yaxşıdır. 

Kamal bu günə qədər gedəcəyi barədə fikrini bildirməyən 

gəlinlərinin birdən-birə getməyə qərar verməsinin arxasında 

nəyinsə gizləndiyini hiss elədi. Və bu şübhəsi həyat yoldaşı Ulduza 

istiqamətləndi. Gözləmədiyi qərarın dəqiq səbəbini ondan 

soruşarsa, dəqiq cavab ala biləcəyinə ümidi yox idi. Özü bu 

müəmmalı səbəbin axtarışına çıxdı. İlk növbədə ağlına gələn keçən 

axşamkı yoldaşı ilə aralarında olan mübahisə oldu. İşdən evə 

qayıdarkən, dördyolda rastlaşdığı köhnə dostlarıyla başı söhbətə 

qarışdığından evə gec gəlmişdi. Gəlinlərini evdə görmədikdə 

yoldaşından soruşdu: 

– Sənubər hanı? 

– Harda olacaq. Əmioğlun qonaq çağırıb. 

Ulduzun açıq-aşkar gözə çarpan aqressiyasına təəccüblənən Kamal 

qəzəbləndi: 

– Çağıran yerə gedərlər də. Burda hiddətlənəsi nə var ki? 

– Çox şey var. Onun kimi mən də bu nəslin gəliniyəm. Ona edilən 

hörməti heç kimdən görmürəm. O göydən yerə qızıl səbətləmi 

endirilib ki, hamı başına and içir? Səhər Sona gəlib onu nahara 

dəvət edib. Aradan yarım saat keçməmiş əmioğlun da gəlib 

təkrarlayır. Səhər evdən çıxandır. Görünür əmioğlun onun şərəfinə 

böyük ziyafət təşkil edib. 

– Hörmət tələb edilmir, qazanılır. Özü də zor gücünə yox, şirin dillə, 

xoş rəftarla, xoş niyyətlə qazanılır. Kin-küdurət, eqoistlik adamı elin 

rəğbətindən məhrum edər. Hörmət adama adam olduğuna görə 

yox, necə insan olduğuna görə qoyulur. 

– Deyirsən mən hörmətə layiq deyiləm? Hamınızın pərəstişkarlıq 

etdiyi gəlinbacı dediyin o şeydən nəyim əskikdir? 

– Əskikliyini özün öz dilinlə təsdiqlədin. Elə təsdiqlədin ki, şərhə yer 

qalmadı, – Kamal ona ağzını açmağa imkan vermədən bütün əskik 

cəhətlərini açıqladı. Bu açıqlamadan nəticə çıxardacaq səviyyədə 

sağlam düşüncədən məhrum olan Ulduz ərinin nəsil-kökünü qatıb-

qarışdırıb elə yoğurdu ki, Sənubər eşitsəydi bir daha onun olduğu 

yurda ayaq basmazdı. 

Çıxılmaz durunda qalan Sənubər gerçəyi ərinə danışmağa məcbur 

idi. Elə danışmalıydı ki, qardaşlar arasında nifaq yaranmasın: 

– Camal, mənim kənddən tez dönməyimin Kamalla heç bir əlaqəsi 

yoxdur. Onu həmişə öz qardaşım gözündə görmüşəm. İndidən sonra 

da münasibətim dəyişməyəcək. 

– Bunu bilirəm. Çünki onun xasiyyətinə bələdəm. Səndən nə baş 

verdiyini soruşuram. Bil ki, gizlətdiyin bir “heç nə” məndə min “heç 

nə”nin şübhəsini yaradır. 

Sənubər nə baş verdiyini ərinə danışdı. Kamalın halına acıdığını 
bildirdi. 

– Qardaşımın evini nənəm yıxdı. Əmioğlunu sındıra bilmədi. O 

olmasın, bu olsun deyib, çox çətinliklə qardaşı qızını Kamala yüklədi. 

– Bəs bunun axırı necə olacaq? Kamalın danışığından hiss elədim ki, 

onda yoldaşına qarşı sevgidən əsər-əlamət yoxdur. 

– Əvvəldən də olmamışdı. Onun istədiyi qız vardı. Atamgil bir dəfə 

elçiliyə getdi. Qızın anasını anam razı saldı. Atasının isə razılığını ala 

bilmədilər. Kişi onu varlı bir qohumunun oğluna nişanladı. Kamal 

qaçırmaq istədi. Qız atasına bağlı olduğunu, onu üzəcək addım ata 

bilməyəcəyini bildirdi. Onun acığına nənəmin çoxdan cəhd etdiyi 

təklifini qəbul elədi. 

– Ay Camal, Ulduzun nə dediyini eşitmədim. Nə demişdisə, Kamala 

bərk toxunmuşdu. Yoxsa, onun üstünə elə sərt qışqırmazdı. Doğma 

qardaşının təsdiq etdiyi kimi doğrudan da sənin doğulub boya-başa 

çatdığın ata yurdunda onunla bərabər haqqın var. Ulduza görə, sən 

dogma ata yurduna ancaq qonaq kimi gəlib-gedə bilərsən. Qonaq 

da düşdüyü yerdə aynan qala bilməz. Misalgəlişi deyirəm, Allah 

eləməsin, evziz-eşiksiz qalası olsan, orda sənə yer yoxdur. Mənim 

yanımda atan da, anan da sənə dəfələrlə dedilər ki, gəl 

köməkləşək bu yurdda ev tikək. Yay tətilinə gələndə öz evinizə 

düşün. Sən razılıq vermədin. Böyüklərin məsləhətini qulaqardına 

vurduq. Elə bildik savadlıyıq, onlardan çox bilirik. Dərk eləmədik ki, 

elmi çox bilsək də, həyatı onlardan çox görməmişik. 

O vaxt Sənubərin qaynatasının onlar üçün ayırdığı sahədə ev tikmək 

təklifini Camal qəbul eləməmişdi. Nə biləydi ki, vaxt gələcək, 

təqaüdə çıxacaq, anasının dediyi kimi, şəhərə çıxıb veyillənməyə 

dizlərində taqət qalmayacaq. Bütün günü evində oturub televizora 

baxmaqdan başqa məşğuliyyət tapmayacaq. Anasının dediyi kimi 

“qutu”nun içində darıxacaq. Atası vəfatından bir il qabaq yurddan 

onun üçün ayırdığı sahəni göstərib dedi: 

– İndi sən ömrünün gözünün ayağının altını görməyən, göydən 

gedən mərhələsini yaşayırsan. Qolundakı saata bax, saniyəölçən 

əqrəbin necə sürətlə addımladığını görəcəksən. Dəqiqəölçən 

əqrəb də dayanmır. Fasiləsiz hərəkətdə olsa da, saniyəölçən əqrəb 

altmış addım atmamış, dəqiqəölçənin hərəkət etdiyini görmürük. 

Saniyənin altmış addımını qəbul edən bir dəqiqə də, tam dəqiqliklə 

altmış addımını atır, zamanın bir saatı tamamlanır. Saatın iyirmi dörd 

addımı ömür kitabımızın bir vərəqini qatlayır, yenisini açır. Bu 

ardıcılıqla ömür kitabımızın vərəqləri qatlana-qatlana, yenilənə-

yenilənə yaşımızdan silinən altmış ilimiz arxada qalır. Gücümüzün, 

taqətimizin, potensıalımızın zəifləmiş enerjisi ilə həyatımız davam 

edir. Yaş üstə yaş artdıqca, insanoğlunun həyat eşqi, istəyi isə 

zəifləmir, daha da zənginləşir. Amma uzaqlaşdığı cavanlığında görə 

biləcəyi işləri görməyə nə fiziki gücü, nə də maddı imkanı yetərli 

olmur. Gördüyün bu yurdda bir vaxt vardı atam olmayıb, babam 

olub. İndi mən varam, atam yoxdur. Bir gün görəsəksən, mən də 

yoxam, Kamal var. Nə qədər ki, biz varıq, sən bu evə öz evin kimi 

gəlib-gedəcəksən. Ananla mən olmayandan sonra necə olacağını nə 

mən, nə də anan görməyəcəyik. Öncəgörən olmasam da, təxmin 

edirəm ki, vaxt gələcək sözümə baxmamağının azarını çəkəcəksən. 

Gəl daşı ətəyindən tök, sözümə bax. Köməkləşək, sənə bu yurdda 

ev tikək. 

Atası bu təklifi edəndə, indiki kimi kəndin hər həyətinə su xətti 

çəkilməmişdi. Camaat suyu kəndin mərkəzində qazılmış artezian 

quyusundan daşıyırdı. İndiki kimi hər evdə hamam yox idi. 

Yuyunmaq üçün rayon mərkəzinə gedərdilər. Ağlına da gəlməzdi ki, 

nə vaxtsa kəndlərinə qaz xətti çəkilər, evlərdə suqızdırıcı olacaq. 

Mətbəxdə qadınlar qab-qacağı boruyla gələn isti suda yuyacaqlar. 

İndi o təqaüdə çıxıb, qızını köçürüb, oğlunu evləndirib. Oğlunun da 

işi var, gəlininin də. Onlar bir-birindən asılı olmadan özlərini 

dolandıra bilərlər. Əgər ata-anasının məsləhəti ilə kənddə ev 

tiksəydi, ər-avad öz evlərinə köçərdilər. Aldıqları təqaüdlə, şəxsi 

təsərrüfatlarını dirçəltməklə, bazardan asılılıqqlarını minumuma 
endirməklə, yaşayış səviyyəsini maksimuma yüksəldərək, səs-

küysüz, bol oksigenli, dogma kəndində doğmaları arasında firavan 

həyat tərzi keçirərdilər. 

Baxdığı Türk serialının reklam vaxtında Sənubər eyvanda tək-tənha 

şəhəri seyr edən ərinə yaxınlaşdı. Onun dərin fikrə getdiyini görüb, 

dərdinə şərik olmağa cəhd elədi: 

– Camal, təqaüdə çıxandan sonra sənin elə bir günün olmayıb ki, 

gecənin yarısını eyvanda keçirməyəsən. Yay vaxtı başa düşüləndir. 

Otaq isti olur. Havalar sərinləşəndə də vərdişindən əl çəkmirsən. 

Kənardan göz qoyuram. Hiss edirəm ki, nəyinsə xiffətini çəkirsən. 

– Sənubər, kəndimizə gedəndə elə bir gecəmiz olmurdu ki, tək 

qalıb darıxaq. 

– Tək qalmağa imkan verirdilərmi? Hər gecə qonaq çağırırdılar. 

Vaxtın-vədənin necə keçdiyini hiss eləməzdik. Ulduzdan başqa 

hamının bizə xüsusi rəğbəti vardı. Bu da onu qıcıqlandırırdı. 
– Sağlığında atam da, anam da, onların yoxluğunda sən də 

kəndimizdə ev tikməyə məni razı sala bilmədiniz. Onda tikinti 

məhsulları ucuz idi, imkanımız da vardı. 
– O vaxt ucuzluq idi, kredit yoxuydu. Gəl büküb saxladığım, istifadə 

etmədiyim qızılları sataq, kredit götürək. Kamalla danışaq, atanın 

sənə ayırdığı sahədə ev tikək. Həm ömrümüzün qalan hissəsini səs-

küysüz, təmiz havalı dogma kəndində, öz adamlarının əhatəsində 

olarıq, həm də yay tətilini uşaqlarımız, nəvələrimiz öz evlərində 

keçirərlər. 

– Kamalla hər gün danışırıq. Bu gün də zəng eləmişdi. Dedi ki, 

atamızın ayırdığı sahədə ev tikmək istəsəniz özü də kömək edəcək. 

– Mənə də zəng eləmişdi. Dedi ki, köçüb gəlin kəndə. Birləşib 

evinizi tikərik, ata-anamızın ruhunu şad edərik. Son vaxtlar elə bir 

gecəm olmur ki, yuxuma girməsinlər. 

Camal indi anladı ki, qardaşı nəyə görə ona zəng edibmiş. Hansı 
vacib məsələni həll eləmək üçün sabah yanına gələcəyini 

bildiribmiş… 

26.02.2024 

Həyatımıza işıq gətirən adamlar 

                                 (hekayə) 

İnsanlar var ki,həyatımıza işıq gətirirlər. Təmizlik 
, aydınlıq gətirirlər. İnsanlar  da olur ki, həyatımızdakı 
işığı boğmaq, azaltmaq və  bizi qaranlıqla-ra qərq 
etmək istəyirlər. Belələri xatirimizdə xoşagəlməz 
təəssüratlar yarada-raq  həyatımızdan itirlər. 

Raufun uşaqlıq illərində baş  vermiş kiçik  bir 
hadisə, hər dəfə yadına düşəndə məhz bu fikirlər 
ağlında dolanırdı. Aradan çox illər ötsə  də həmin  
hadisə  yadından çıxmırdı. 

O, illər Rauf anası ilə , babası Mirzəxəlildən 
qalmış köhnə  kərpic evdə qalırdılar.Babası cənubi 
Azərbaycandan mühacirət etmişdi. Qaldıqları evi heç 
də asanlıqla tikdirməmişdi. Ayrı-ayrı rayonlarda,ayrı-
ayrı evlərdə  çoxuşaqlı ailəsi ilə 10 il kirayədə  
yaşamışdı.  Böyük çətinliklərdən  sonra babası bu 
rayona gəlmiş,  bu rayonda axundluq etmişdi.Dini 
mərasimlərdən əlinə gələn qazancı ilə yurd yeri 
almışdı və onların yaşadıqları həmin  kərpic evi 
tikdirmişdi. Çoxuşaqlı  ailə neçə illər bu evdə , bir  
damın altında yaşamışdılar. İllər öz işini görmüşdü. 
Axund Mirzəxəlilin uşaqları ərsəyə gəlmişdilər. 
Uşaqlardan kimisi  ailə qurmuş ,  kimisi isə təhsil 
almaq üçün Bakıya yollanmışdı.Mirzəxəlilin böyük 
qızı  Rübabə  ailələri qonşu rayonda yaşadıqları 
zaman, Bakıya getmişdi. Orada  musiqi  təhsili alaraq 
opera teatrında  aparıcı müğənnilərdən biri kimi  
məşhurlaşmışdı. O,kişik bacı və qardaşlarına da arxa 
durur, Bakıya gəlib təhsil  almalarına köməklik 
göstərirdi. 

Kiçik xalaları və kiçik dayısı ata evinin tərk 
etdiklərindən həmin kərpic ev demək olar ki, 
boşalmışdı. Məktəbli Rauf anası ilə artıq 
köhnəlməkdə olan kərpic evdə qalırdılar. Hərdən kiçik 

dayısı da gəlib qalırdı. Amma qalmağı uzun çəkmirdi. 
İki gün sonra o təyinatla  müəllim göndərildiyi kəndə 
dərs deməyə yollanirdı. Böyük dayısı Ənvər  evlənmiş 
və  onların qaldıqları həyətdə ailəsi üçün daşdan 
böyük ev tikdirmişdi. O, ticarət sahəsində işləyirdi. 
Ənvər Bakıdan bu rayona təyinatla  müəllim 
göndərilmiş Sevinc adlı gənc müəllim qız ilə 
evlənmişdi.İki övladları olmuşdu. Ailənin böyük oğlu 
olduğundan  atası Mirzəxəlil  ona daha çox köməklik 
gösrərirdi. Ümüd bəsləyirdi ki, oğlunun vəziyyəti  
yaxşılaşar və o  da gələcəkdə  kiçik  bacı-
qardaşlarına kömək əlini  uzadar. Lakin babası  
ümüdlərində yanılmışdı. Mirzəxəlil dünyasını 
dəyişəndən sonra böyük oğlu Ənvər daha çox öz 
ailəsinin maddi vəziyyətinin yaxşılaşmasına diqqət 
ayırırdı. Kiçik bacı-qardaşlarına köməklik etdilməsini 
isə böyük bacısı Rübabənin öhtəsinə atmağa 
üstünlük verirdi. 

Rauf uşaq vaxtlarından kitablara böyük həvəs 
göstərirdi. Bir dəfə  babasından  qalmış kərpic evin 
otaqlarının birindən nağıl kitabı 
tapdı. Yəqin kitab xalalarından hansınınsa kitabı idi. 
Onlar getmişdilər. Kitab isə qalmışdı.Rauf kitabı 
vərəqlədi.Yavaş-yavaş oxumağa başladı.Vaxtın necə 

keç-diyini hiss etmədi. Sonra otaqları gəzib, başqa 
kitabın   olub-olmadığını yoxladı.Daha iki kitab tapdı . 
Onları da    acgözlüklə oxudu. Amma evdə  daha ayrı 
kitab tapa bilmədi. Kitab oxumaq onun üçün mənəvi 
təlabata çevrilmişdi. Bir dəfə o özü gedib kitab almaq 
qərarına gəldi. İlk  dəfə kitab mağazasına getdi.O 
vaxt Rauf artıq üçüncü sinfə keçmişdi. Yeni , daha 
maraqlı kitablar alıb oxumaq həvəsində idi. Kitablar 
onun üçün insanlarla ünsüyyəti əvəz etməyə 
başlayırdı.Oxuduğu kitabların sayı get-gedə 
artırdı.Onlara  yer yapmaq lazım idi. Kərpic evlərinin 
otaqlarının birində köhnə,qara rəngli bir sandıq var 
idi. Rauf həmin  sandığı təmizləyib  oxuduğu 
kitablarını ora yığdı. Sandıq onun kitabxanasına  
çevrildi. Aylar ötür Rauf yeni-yeni kitablar alırdı.Onun 
kitab  sandığı kitablarla dolurdu.Onun kitablara aludə 
olmasını dayısının həyat yoldaşı Sevic və dayısı 
Ənvər kənardan görür və  buna faydasız bir 
məşquliyyət kimi baxırdılar.Onların başı həyat 
şəraitlərini, bacısı Rübübənin sayəsində daha da 
yaxşılaşdırmağa qarışmışdı.Onlar üçün həyat 
şəraitinin yaxşılaşdırılması ən mənalı və ən mühüm iş 
idi.Qalan  nə varsa hamısı onlar üçün mənasız  idi. 
Bu işdə böyük bacısının yardımından həvəslə istifadə 
edirdilər. Bakıda ad-san qazanan Rübabə tez-tez 

onlara qonaq gəlirdi. Atası  Mirzəxəlil dünyasını 
dəyişdikdən sonra qardaşının evi ona ata evini əvəz 
etmişdi. O, hər dəfə qonaq gələndə bahalı hədiyyələr 
gətirirdi.Cavan qardaşı arvadına cürbəcür paltarlar 
hədiyyə verirdi. Sevinc hər gün məktəbə gedəndə 
əynində yeni dəst geyimi ilə diqqət çəkirdi.Rayon 
yerində yaşayan heç bir qadın belə paltarlar alıb 
geyinə bilmirdi. Hamı Sevinc müəllimə  qiptə ilə baxır 
və anlayırdılar ki, o bunları ancaq  baldızı Rübabənin 
sayəsində əldə edir.Xalası Rübabə hərdən onların 
qaldığı köhnı kərpic evə də ötəri baş çəkirdi. Raufa və  
anasına nə isə yüngülvari  bir hədiyyə alıb gətirirdi ki, 
onlar narazı  qalmasınlar. 

Bir gün dayısı Ənvər evlərinə  təzə bir şkaf 
almışdı. Şkafda kitablar qoymaq üçün rəflər də 
mövcud idi. Şkaf bahalı olduğundan onu gələn 
qonaqların diqqətini cəlb etsin deyə gözəçarpan bir 
yerə qoydular.Amma evlərində kiatab rəfinə düzmək 
üçün bir dənə də olsun kitab yox idi. Axı bu ev-də heç 
kim  kitabla maraqlanmırdı. Əşyapərəstliyə meyilli 
olduqlarından kitab onların  yadlarına düşmürdü.İndi 
təzə şkafın rəflərinə baxdıqda Sevinc müəllimin 
yadına Raufun kitab sandığı düşdü. O, hərdən Raufu, 
əlində təzə kitab evə gəldiyini görürdü. Ağlına belə bir 

fikir gəldi ki, Raufun kitablarını bir yolla ondan alıb  
kitab problemlərini bu yolla həll etsin. Onda evlərinə 
adlı-sanlı qonaqlar gələndə onların kitablarını 
görərlər. Qonaqlarda ev sahibləri haqda yüksək 
intellektli, yüksək  mədəniyyətli adamlar təəssüratı 
yaranar.Bu niyyətlə Sevinc yaşadıqları təzə evdən 
Raufun anası ilə qaldıqları  köhnə, kərpic evə gəldi. 

Rauf Sevinci evlərində gördükdə gözlərinə 
inanmadı.Gün hardan çıxmışdı ki, Sevinc onların 
evinə gəlmişdi? Bir anlıq ona elə gəldi ki, Sevinc 
onlara baş çəkməyə, yoxlamağa gəlib.Bu fikirdən 
sevinməyə başladı.Amma sevinci uzun sürmədi. 
Dayısının həyat yoldaşı salamlaşdıqdan sonra  bir an 
sual dolu nəzərlərlə Raufa baxdı.O sanki sözə nədən 
başlayacağını və Raufun onun dediklərini eşidəndə 
buna necə münasibət göstərəcəyini  qabaqcadan 
bilmək istəyirdi. Nəhayət o sözə başladı: 

-Kitab oxuyurdun? 

 -Hə. 

 -Kitablarını bu sandığa yığırsan?-deyə Sevinc 
sandığı göstərərək soruşdu. 

  -Hə. 

 -Kitabları niyə burada saxlayırsan? Burada bu 
kitabları heç kim görmür.Kitabları gərək görsünlər.Biz 
təzə şkaf almışıq.Sən də onsuz bu kitabların hamısını 
oxumusan.Bizim təzə şkafın kitab rəfi 
boşdur.Yığmağa kitablar lazımdır.Bu kitabları aparıb 
rəfə yığsaq səliqəli görünər.Sən də hansısa kitabı 
oxumaq istəsən, gəlib bizdən götürə bilərsən.Onsuz 
da ananla bizə gəlirsiz. 

Doğrudan da  Rauf hərdən axşamlar televizora 
baxmaq üçün anası ilə dayısıgilə gedirdilər.Hərçəndi 
ki,Rauf bu evdə özünü rahat hiss edə bilmirdi, buna 
baxmayaraq  anası getdiyinə görə o da  gedirdi. 
İndisə balaca Rauf bunları xatırlayaraq 
günahkarcasına Sevincə baxdı. Sanki Sevinc evlərinə 
gəlib-gediklərinə görə Raufun onlara  borclu olduğunu 
hiss etdirmək istəyirdi.O kitablarını Sevincə vermək 
istəmirdi.Onun tələbə bənzəyən xahişindən özünü 
çıxılmaz vəziyyətdə hiss edirdi.O, elə bilirdi ki,  Sevinc  
gəlib onun kitabları ilə maraqlanacaq, ondan 
oxumağa  hansısa bir kitabı istəyəcək.Yaxud  özü 
Raufun kitaba həvəsini görüb ona kitab hədiyyə 
verəcək.Lakin Sevinc belə fikirlərdən tamam uzaq 
idi.O, kiçik Raufun kitabxanasındakı bütün kitabları 
aparmaq istəyində idi. Rauf kitablarını çox  

sevirdi.Sanki kitablar qaldıqları  köhnə evə bir işıq, bir 
nur bəxş edirdi.İndi gəlib bu nuru , bu işığı  ondan alıb 
aparmaq istəyirdilər.Bu Raufu çox ağrıdırdı.Lakin 
bunu dilə gətirə bilmirdi.O kitablarından ayrılmaq 
istəmirdi. Amma Sevincin təlabkarlığı cavabında necə 
“yox” deyəcəyinin də bilmirdi.Odur ki, könülsüz-
könülsüz kitablarının dayısının evinə aparılmasına  
razılıq verdi.O ayrı cür necə hərəkət etməyin mümkün 
olduğunu ağlına gətirə bilmirdi. 

Sevinc sevincək halda  sandıqdakı kitabları 
hissə-hissə qucağına yığaraq təzə aldıqları şkafın 
rəfinə düzmək üçün  öz evlərinə apardı.Raufdan da 
ona bu işdə köməklik göstərməsini istədi.Çünkü tək 
ona ağır olurdu. 

Kitabları aparıldıqdan sonra Raufa elə gəldi ki, 
sanki evləri tamam boşalıb.Sanki evlərindəki  işıq 
sönmüşdü.Elə bil evləri zülmətə qərq edilmişdi.Rauf 
məyusluq içində bürünüb qalmışdı.Bir neçə gün Rauf 
naməlumluq içində özünə yer tapa bilmədi.Sevincin 
isə heç nə vecinə deyildi. Həmin onunla  vaxtdan 
Rauf dayısı, onun arvadı, onların övladları arasında 
bir yadlıq, özgəlik yarandığını  hiss etməyə 
başladı.Açıq-aşkar birüzə verilməsə də Rauf bu 
yadlığı sezə bilirdi.Ona elə gəlirdi ki, dayısının həyat 

yoldaşı bunu xayınlıqla edib.  Paxıllıqdan edib.Niyə 
onun kitablara marağına gülünc bir məşğuliyyət kimi 
baxdıqlarını istehza ilə hiss etdirirdilər?  Bəlkə Raufa 
ürəklərində həsəd  aparır,qiptə edirdilər? 

İllər keçdi. Balaca Rauf da böyüyüb bu həyəti 
tərk etdi. Bir vaxt babasının titdirdiyi evdə  yaşamış  
və sonra bu məkanı tərk etmiş xalaları, dayıları kimi  
o da bu evdən getdi. Gedəndən sonra o bir də, bu  
həyətə qayıtmaq istəmirdi.Qohum olsalar da yad, 
qəlbən özgə olan adamların əhatəsində olmasını 
arzulamırdı. 

Dayısının həyat yoldaşı Sevinc müəllimin həyatı 
isə yaxşı qurtarmadı.Onlara yaxından köməklik 
göstərən baldızı, tanınan ,sevilən müğənni Rübabə 
xanım tez dünyadan getdi.Onun ardınca həyat 
yoldaşı Ənvər 57 yaşında həyatla vidalaşdı.Övladları 
da cavan yaşda xəstəlik tapıb dünyalarını dəyişdilər. 
Sevinc xanımın əvvəlki əzəmətindən əsər-əlamət 
qalmadı.O,bağlı qapı arxasında,təklikdə dünyasını 
dəyişdi.Onun meyidini səhəri gün təsadüfü evə gələn 
qızı  aşkar etdi.Rauf isə bir də heç vaxt Sevinc olan 
həyətə ayaq  basmadı.Çünkü şox sevdiyi  kitablar 
ona söyləmişdi: 

Həyatına işıq gətirən adamların yanına get. 
Onların qədrin bil. Həyatının işığını qapadan 
adamlardansa uzaq ol.Onlara hörmət, diqqət 
göstərmə.Çünkü onlar buna layiq deyillər.Bir də 
ki,Rauf anlamışdı ki,onun həyatına işıq gətirən sevdiyi 
kitablardır.Həmin kitabları yazan müəlliflərdir.Rauf 
onları həyatda görməsə də , tanımasa da bilirdi ki, 
onun həyatına işıq salan adamlar o kitabları 
yazanlardır.Həmin uzaq, amma daxilən yaxın olan 
adamlar.  

15 iyul 2024-cü il 

Müəllif: Feyruz MURADOV 
 
FEYRUZ MURADOVUN YAZILARI 

 
 

 
 

                                                  

https://yazarlar.az/tag/feyruz-muradov/

Sirli qalacaq 
Gözümü açandan bu dünyaya mən, 

Anamın qoynunda xoşbəxtlik gördüm. 

Məst oldum anamın xoş nəfəsindən, 

Olmadı bir qırıq kədərim, dərdim. 

Düşündüm beləcə keçəcək ömür, 

Məhəbbət görəcəm baxıb hər yerdə. 

Bəzən, arzuların çırağı sönür, 

Sevgi qaranlıqda baş əyir dərdə. 

Çəmənə vuruldum gözəldir deyə, 

Otların içindən qıvrıldı ilan. 

Gülü, tərif bildim eşqə, sevgiyə, 

Əlimə bataraq ağrıtdı tikan. 

Ucalıq düşündüm dağ zirvəsini, 

Qalxdıqca leş gördüm zirvələrdə mən. 

Açdıqca tarixin hər səhifəsini, 

Qan iyi qoxudum kəlmələrindən. 

Nəyi seyr etdimsə, qorxutdu məni, 

Arzum hisslərimdə asılı qaldı. 
Hər şeyin üstündə dumanı, çəni, 

Qəlbimə qorxunc bir vəlvələ saldı. 

Bir ömür həyatda xoşbəxtlik demə, 

Ana qucağnda olurmuş ancaq. 

Şeytan məhəbbəti salıb tilsimə, 

Sevginin ünvanı sirli qalacaq. 

Göyçay şəhəri 
İnandığı səmtə 
Şəfaya vəsilə olsa da zəhər, 

Dişindən çəkilər zorla ilanın. 

Loğman ehtiyatsız olarsa əgər, 

Qəzəbinə düçar olar ilanın. 

Nadanın əlinə su tökən kəsin, 

Kirinin ləkəsi üstünə düşər. 

Sözsüz ki, havası saxta nəfəsin, 

Üzə toxunarsa ürəyi deşər. 

Çaqqalın əlinə düşərsə fürsət, 

Qurdun balasından intiqam alar. 

Nə qədər alsa da öyüd, nəsihət, 

Alçağın peşəsi xəyanət olar. 

Dünya yaranandan xeyirlə,şərin, 

Bir-birinə qarşı ədavəti var. 

Odur ki, həyatın mənası dərin, 

Düşünə bilməyən batar, boğular. 

Bütün sualların həyata görə, 

Cavabı bir deyil, min bir üzlüdür. 

Əqli biliyinə güvənib hərə – 

İnandığı səmtə hərəkət edir. 

Göyçay şəhəri 
Adımız qoşa çəkildi 
Məndən, kimliyimimi soruşma gülüm, 

Səni görən gündən yaddaşım itib 

Kor olub gözlərim, lal olub dilim, 

İçimdə həsrətin toxumu bitib. 

Məndən ,ünvanımı soruşma gülüm, 

Hal əhli olanın ünvanı olmur. 

Gah göydə, gah yerdə gəzir xəyalım, 

Ancaq, qərar tutub bir yerdə qalmır. 

Gülüm, inancımı soruşma məndən, 

Aşiqlər saf eşqə inananlardır. 

Eşqinin rənginə boyandıqca mən, 

Qəlbimdə sevginin zikiri vardır. 

Ruhlar aləmindən yerə enəndə, 

İkimizin adı qoşa çəkildi. 

Əgər, yadındasa həmin o anda, 

Mələklər də bizə sevindi, güldü. 

Qəlbimdə adına inşa etdiyim, 

Sevgi məbədinin qulluqçusuyam. 

Sənə varlığımın sirrini deyim, 

Tək, sənin eşqinin mən yolçusuyam. 

Göyçay şəhəri 
 
Yanan kimiyəm 
Elə boşalıb ki, dünya gözümdə, 

Səhraya sığınan Məcnun kimiyəm. 

Bilmirəm nə olub düzü, özüm də, 

İçimdən alışıb yanan kimiyəm. 

Səhraya dolmuşam divanə kimi, 

Həyat ürəyimə nifrət, kin əkir. 

Tarıma çəkilib qəlbimin simi, 

Dünyamın üstünə qaranlıq çökür. 

Hər şeyin kökündən dəyişib dadı, 
Həyat iştahları yaxıb küsdürdü. 

Dəyişmək istədik köhnə həyatı, 
Yeniliyin yolu dalana düşdü. 

Səbr kasaları dolub əzabdan, 

Daşdıqca dilləri yandırıb yaxır. 

Yolunu itirən hər kəs, qəzəbdən, 

Dünyanın üzünə nifrətlə baxır. 

Yaxşılığı görən gözlər kor olub, 

Qorxur tikanından sevənlər gülün. 

Hər şeyin bənizi saralıb, solub, 

Xəstəliyə dönüb şəkəri dilin. 
Göyçay şəhəri 
Eşqin səbəbinə 
Yüklənib üstümə qəm- qüssə kədər, 

Eşqin ürəyimə od-alov salıb 

Qəlbimi dərdindən yandıran sözlər, 

Dilimin ucuna yapışıb qalıb. 

Səni görən kimi tutulur dilim, 

Kəlmələr dolaşır biri birinə. 

Od tutub sevgindən alışan qəlbim, 

Bilmir necə açsın sirrini sənə. 

Gözüm kora dönür, dilimsə lala, 

Hislərim içimdə boğulu qalır. 

Uyuyub yenə də şirin xəyala, 

Qəlbim nağıllardan təsəlli alır. 

Gecələr ən şirin anımdır mənim, 

Hər gecə sabaha ümid əkirəm. 

Sabah, zəhmətimə kəsilir qənim, 

Barsız bostanımda əzab çəkirəm. 

Hər gün eyni nağıl danışsamda mən, 

Sənli nağılımdan çox xoşum gəlir. 

Mənim xəyalımı bəzədikcə sən, 

Dönüb gözlərimdə dünya kiçilir. 

Dünyanın üzünə yaxdığı bəzək, 

Aşiqin gözünə ucuz görünür. 

Bu fani dünyanı anlaya bilsək, 

Eşqin səbəbinə hər şey öyünür. 
Göyçay şəhəri 
Eşqin yolu 
“Əvvəl xamdım, yandım, bişdim “ 

Həzrəti Mövlanə 
Dərdə düşdüm, tapılmadı çarə bilən, 

Öz dərdimlə əriyirdim içimdə mən. 

İçin- için qovrulurdum öz odumla, 

Yana- yana çarpışırdım həyatımla. 

Dedilər ki, “Baba” dağda bir loğman var, 

Olsa -olsa o, dərdinə çarə tapar. 

YARADANa dönə -dönə dua etdim, 

Gecə, gündüz dayanmadan yollar getdim. 

Axır, çatdım o,loğmanın hüzuruna, 

Ey nurani, əlac eylə, dedim, ona. 

O,təpədən dırnağadək süzüb məni, 

Dedi, sevin, eşq atəşi yaxır səni. 

ALLAH Vədud ismi ilə səni sevir, 

Sən də dönüb öz qəlbini Ona çevir! 

Görkəmindən divanəyə oxşasan da, 

Məcnunluqdan bir nişanə yoxdur səndə. 

Sənin sevgin içindədir, qəlbindədir. 

Alışmağın ilhamında, təbindədir. 

Yazmaq üçün qələm götür, varaq götür, 

İlhamlanıb kəlmələrdə hikmət bitir. 

Vaqif olsan Mövlananın sözlərinə, 

Alışdıqca, bişmək nəsib olar sənə. 

Yana- yana dolacaqsan qəlibinə, 

Bişə-bişə sığacaqsan öz qəlbinə. 

Bir sehrli qələm verir sənə ALLAH, 

Sən qələmə YARADANın eşqiylə bax. 

Onda, sənə hər şey gözəl, pak görünər, 

Qəlbindəki qaranlıqlar nura dönər. 

Dinlədikcə, o,nurani loğmanı mən, 

Anladım ki, xəbərsizəm məhəbbətdən. 

Dedi, eşqin tərifini bilən yoxdur, 

Bilən varsa, gözlərində sevgi xordur. 

Aşiqlərin qəlbindədir vəfa bağı, 
Bəslənməsə, çəkdirəcək cəfa dağı. 
Hər alışıb yanan könül aşiq deyil, 

Külə dönər nəfsə tabe olan könül. 

Külək külü sovurduqca göyə uçar, 

Düşər yerə hamı üstə ayaq açar. 

Şəhvətindən yananların küldür sonu, 

Könül, saflıq ilə tapar eşq yolunu. 
Göyçay şəhəri 
 
Müəllif: QALİB NURİ ARİF 
 
QALİB NURİ ARİFİN YAZILARI 

https://yazarlar.az/tag/qalib-nuri-arif/

                                               NAZİM TEYMUROĞLU 

 Nazim Teymuroğlu (Sayılov Nazim Teymur 
oğlu) 1953-cü ildə Neftçala rayonunun Yuxarı 
Qaramanlı kəndində doğulub. 1981-ci ildə 

Azərbaycan Dövlət Universitetinin Filiologiya 

fakultəsini bitirib. Bədii yaradıcılığa orta məktəb 

illərində başlayaıb. Şeirləri müxtəlif dövrü 

mətbuatda, ədəbi orqanlarda, almanaxlarda dərc 

https://yazarlar.az/tag/nazim-teymuroglu/

olunub. “Gözün aydın Azərbaycan” adlı bir şeirlər 

kitabı capdan çıxıb. 
 Hal-hazırda Neftçala rayonunun Yuxarı 
Qaramanlı kəndində yaşayır. 
 

OYMAQ 
 

    Anamın zər oymağı 
    Divardan aslı qalıb. 
    Qayçısı, həm iynəsi 

    Yanında paslı qalıb. 
    Divardakı şəkildən 

    Baxır qəmli gözləri. 
    Oymağında qalıbdır. 
    Barmağının izləri. 

    Heç doymadım, anacan 

    Söhbətindən, sözündən. 

Övladlarcın keçərdin 

    İynənin lap gözündən. 

    Sinən kimi yastıq yox, 
    Başımızı qoymağa. 
    Həsrətindən incəlib 

Sığışmışam oymağa. 

XATİRƏMLƏ YATIRAM  

Ata yurdu, təzə ev. 

Möhtəşəmdir, ucadır. 
Yanındakı köhnə ev, 

Daşın üstə oturmuş 

Əldən düşmüş qocadır. 
Təzə evdə çal-çağır, 
Qohum-qardaş yığışıb. 
Mersedesi “yumağa”. 

Köhnə evsə qüssədən 

Dönüb sanki yumağa. 
Pilləkənlər çürüyüb, 

Çəkinirəm, qorxuram 

Ayağımı qoymağa. 
Pilləkəni qalxmışam 

Mən atamın çiynində. 

Pilləkəni enmişəm 

Anamın kürəyində. 

Ata, ana sevgisi 

Yaşayır ürəyimdə. 
Köhnə evin küncündə, 

Atılmış taxta beşik, 
Taxtası deşik-deşik. 
Beşikdə yatır pişik. 
Asılmışdır tavandan  

Qaranquşun yuvası. 
Pəncərədən süzülür. 

İlıq payış havası. 
Odu sönüb ocağın, 
Ana, səndən yadigar 

Dordayağın, saçağın 

Aslı qalıb divardan. 
Otaqlar kif bağlayıb. 
Tənhalıqdan, qubardan. 
Kərpic evin suvağı, 
Uçub yerindən qopub. 

 Ana, isti nəfəsin 

Evə, divara hopub. 

Otaqlardan getməyib  

Əllərinin xoş ətri. 

Marketlərdən həvəslə 

Alırıq köhnə fətri. 

Toz basmış çarpayıya, 
Uzanıram yatmağa. 
Köhnə, nimdaş yorğanı 
Mən üstümə atıram 

Uşaqlıq xatirəmi 

Qucaqlayıb yatıram.  

ƏYİLDİN BULAĞA Kİ... 
Əyildin bulağa ki, 
Bir  ovuc su içməyə. 

Susuzluq yatsın deyə. 

Su dəyəndə dodağa, 
Susuzluğun  dayandı. 
Dodağının odundan  
Alışıb su da yandı. 

            ... 
 İncə, zərif yerişlim, 

Şirin, şəkər gülüşlüm. 
 Dərib gülü iylədin, 

 Gül yuxudan oyandı. 
 Nəfəsinin ətrindən,  

 Qızıl qana boyandı.  

 

DƏNİZ VƏ SƏN 
Əllərimi  daraqlayıb dizimə, 

Baxıram sahilə, mavi dənizə. 

Dalğalar vurulub ayaq izinə, 

Silib sürmə kimi çəkir gözünə. 

 

Atıldın həvəslə dəniz qoynuna, 
Dalğalar sarmaşdı incə boynuna. 

Gözümdən azacıq uzaqlaşırsan, 

Coşqun dalğalarla qucaqlaşırsan. 
 

Dənizdən çıxırsan, saçların dağnıq, 
Damcılar süzülür incə telindən.  

Dənizdən umuram, versin halallıq, 
Səni qarşılayım, tutum əlindən. 

 

Gizlən dalğalarda, gəlmə nəzərə, 

Dəniz də vurulub səntək gözələ, 

Yaraşıq verirsən mavi Xəzərə. 

Getdin, dalğalar da qaçdı ardınca, 
Dəniz həsrət qaldı incə əsərə. 

 

E T İ R A F 
Silginən gözündən dumanı, çəni,  

Səhər yuxusutək xatırla məni. 

Ömürdən keçəcək neçə qış, bahar, 
Şeirim – ürəyim, qalsın yadigar. 

 

Ömründə bir çiçək qırmadın barı, 
Tikanlı gülləri tez-tez üzürsən. 

Əlinin tərsiylə silərək qarı. 
Qəbrimin üstünə çiçək düzürsən. 

 
Bağla qapıları, işıq düşməsin, 

Mənim çiçəklərim yanıb kül oldu. 
Ayrılıq oduna necə dözüm ki, 

Mənim diləklərim bişib gil oldu. 

 

Yanımdan ötürsən səssiz, səmirsiz, 

Sevinclər azalır, istəklər ölür. 

Sənin bu yaşında naz etməyinə, 

Həyətdə dən yeyən quşlar da gülür. 
 

Sıxaraq hicranın əlini, getmə. 

Unut qəzəbini, gözlə səbrini. 

Qocalmış barcınam məni tərk etmə,  

                             Ölsəm, gözləyəcək qəbrim qəbrini.  

 

SƏDULLA ŞİRİNOVA 
ZİYADAR MÜKAFATI 
TƏQDİM OLUNUB 
 
 “ARİSTOTEL POETİKASI” RUBRİKASI 
 
                    Mustafa Müseyiboğlu adına kitabxana__________ 
                                                                             

                                         

https://yazarlar.az/2024/09/29/sedulla-sirinova-ziyadar-mukafati-teqdim-olunub/
https://yazarlar.az/2024/09/29/sedulla-sirinova-ziyadar-mukafati-teqdim-olunub/

“Əlvida!”- demir… 
Bitməyən xəyallar ömür yoludur, 

“Yaxşı yol”, – desəm də, “Əlvida!”- demir. 

Köçündən ayrılan durnaya dönür, 

“Yaxşı yol”, – desəm də, “Əlvida!”- demir. 

Zərif duyğularım tərcümanıdır, 

Bəndlərim eşqimin karivanıdır, 

Şah beytim ruhumun sarivanıdır, 

“Yaxşı yol”, – desəm də, “Əlvida!”- demir. 

Tənhalıq ağ olur bəzən üzümə, 

Gecə pərdə çəkir qara gözümə, 

Arxamca yürüyən körpə izimə 

“Yaxşı yol”, – desəm də, “Əlvida!”- demir. 

Ələnir yoluma sısqa yağışlar, 

Bürüyür alnımı kiçik naxışlar, 

Son həsrətə dönür tənha baxışlar, 

“Yaxşı yol”, – desəm də, “Əlvida!”- demir. 

Uyuyur göylərin yeddi qatında, 

Məhəbbət nuru var əsil – zatında, 

Naibə, dünya öz çataçatında, 

“Yaxşı yol”, – desəm də, “Əlvida!”- demir. 

Dünya 
Ruhum üsyan edir, görəsən, nədən 

Hicran gəmisini saxlamır, dünya? 

Tər-təzə çiçəkmi günəşdən küsüb? 

Ya Günəş çiçəyi qoxlamır, dünya? 

Yenə duyğularım lal daşa dönüb, 

Həyat kor ocaqmı, şöləsi sönüb, 

Niyə haqq nidası göylərdən enib 

Hesab dəftərini yoxlamır, dünya? 

Yenə haqlılara hesab qapalı, 
Dolaşır haqsızlar başı havalı, 
Şəhid anasının qapqara şalı 
Niyə eyş əhlini haqlamır, dünya? 

Almaza bərabər pasaxlı kirəc, 

Olmuşuq illərdir, naşıya döyəc, 

Yerini dəyişib surətlə məxrəc, 

Niyə məhvərindən laxlamır dünya? 

Ömür 
Ömür ağır karvan yükü, 

Yorulmuşam çəkə-çəkə. 

Hər yoxuşda düşən yüküm 

Parçalanıb tikə-tikə. 

Enişlərdə kirimişəm, 

Damla-damla ərimişəm, 

Boş karvanı sürümüşəm, 

Ovsarını tikə-tikə. 

Sarvanımın düzümü yox, 
Ötənlərin, çözümü yox, 

Qalanların dözümü yox, 

İnlər belin bükə-bükə. 

Durna köçüb, yuvası boş, 

Qartal susub, obası boş, 

Bulaqların nəvası xoş, 

Ağlar yaşın tökə-tökə. 

Dünya, sən də ada gəldin, 

Nədən bəla, qada gəldin? 

Naibədən dada gəldin 

Ömrə zillət çökə-çökə? 

Qayıt, gəl. 
Günlər ötdü, ay dolandı, 
İl üstünə il qalandı, 
Sənsiz həyatım talandı, 
Qayıt, gəl. 

Xoş günlərim yalan olub, 

Sənsizliyim ilan olub, 

Həyat ömür çalan olub, 

Qayıt, gəl. 

Gündüzlərim qara zülmət, 

Hücum çəkir yenə möhnət, 

Od-ocağım mənə qürbət, 

Qayıt, gəl. 

Hey soruram, arayıram, 
Xəyalları darayıram, 

Sənsiz nəyə yarayıram? 

Qayıt, gəl. 

Naibəyəm, kəsik neyəm, 

Dünya dolu bir gileyəm, 

İstəmirəm, dərd-qəm yeyəm 

Qayıt, gəl. 

Müəllif: Naibə YUSİF 
 
YNAİBƏ YUSİFİN YAZILARI 
 

 

https://yazarlar.az/tag/naib%c9%99-yusif/

HÜZUR 
Varmı görən bir dünya ki, 

Yoxuşları bağ-bağatlı 
Enişi də bir  həyatdır!? 

Orda bulaq axsın sakit 

Her yetənə şəfa olsun. 

İçib ondan bir damlanı 
Biz deyək ki, -Artıq doydum, 
Yetər mənə, keç qardaşım-. 

Görən varmı belə  həyat? 

Orda yemək, içmək axıb 

Dəryalara qarışmışdır 
Hər bir kəsin qarşısında 

Doyurmağa dayanmışdır. 
Kimsə yesə bir tikə də 

Qarnı o an tox olmuşdur 
Çəkilərək yuvasına hər ailə 

Hüzuruna qovuşmuşdur. 
Kimsə etmir şikayətin, 

Kimsə çəkmir acı, fəryad. 

Döyüş yoxdur heç bir yerdə 

Çünki vardır tək bir ölkə. 

Rəhbəri da yoxdur, çünki 

Hər kəs burda  

Öz evinin ağasıdır. 
Bir işləyib, bir qazanıb, 
Bölüşürlər bərabərcə 

Dərdi yoxdur insanların 

Dərdsiz, qəmsız bir həyata 

Göz açmışdır. 
Görən varmı belə həyat? 

Huzur versin bu sakinlik 

Qəlbimizə. 

Vursun ürək yavaş-yavaş, 

Adəm oğlu, Adəm qızı 
Bir yumruqtək bu ölkədə 

İrq ayrılmır, 
Rəng ayrılmır, 
Din ayrılmır. 
Tək tanrıdır, hər kəs yalnız 

İman etsin ona yalnız. 
Hər kəs hüzur içindədir 

Dünya təkdir,tək ürəkdir. 

 

Vətən 
Qürbət cənnət olsa belə. 

Yenə səndən yoxdur, Vətən! 

Başqa yurdda qalsam belə, 

Yaşayıram sənlə, Vətən! 

 

Azərbaycan, səni xalqın 

Zirvələrdəə ucaldaraq 

 Keçmişini gələcəkdə 

Nəsillərə çatdıracaq. 
 

Xalqın hər an səninlədir. 

Səninlə də ucalacaq. 

Uzaqda da, yaxında da, 

Səni hər an yaşadacaq. 
 

Qürbət eldə olsam da mən 

Qəlbim hər an səninlədir. 

Qürbətdə xan olam belə, 

Ölüm səndə çox gözəldir. 

 

Sən mənim əlçatmaz məhəbbətimsən 
Sən mənim içimdə vuran ürəyim, 

Sən mənim könlümdə arzum, diləyim. 

Sən mənim həyatım, mənim diləyim. 

Sən mənim əlçatmaz məhəbbətimsən. 

 

Fikrimdə hər zaman dolaşan sənsən. 

Ömürlük qəlbimdə yaşayan sənsən. 

ən gözəl xatirəm həyatda sənsən 

Sən mənim əlçatmaz məhəbbətimsən. 

 

Könlümdə bir anda doğan günəşim 

Qəlbimdə qəflətən vuran atəşim 

Adını qəlbimdə yazan mələksən. 

Sən mənim əlçatmaz məhəbbətimsən 

 

Cavabsız məhəbbət 
İlk dəfə mən səni gördüyüm zaman 

Bilmədim sevgimi necə gizlədim? 

Gözümü yumaraq xəyallarımda 

Sənə öz sevgimi açmaq istədim. 

Mən baxmaq istədim o gül üzünə, 

Sarılmaq istədim boynuna sənin. 

Sənə öz sevgimi açıqlayarkən 

Qarşımda dayandı sevgilin sənin. 

 

Niyə sən gizlədin sevgini məndən? 

Utancdan üzünə baxa bilmirəm. 

Çevrilib mən geri getmək istərkən, 

Qarşımda dayanır saf məhəbbətim. 

 

Səninlə gördüyüm o xoş günlərim, 

Qəlbimdə qalacaq mənlə hər zaman. 

Məcnuntək sevgini qəlbimə sarıb 

Yaşarkən qəlbimdə yaşadacağam. 
 

Çinar 
Başı uca duran çinar, 
Çox yüksəkdə dolanırsan. 
Zirvələrə ucalırsan. 
Kölgən qalın... 
Ətrafına toplayırsan. 
Sərinləmək üçün gələn, 

Mədət uman insanları. 
Toplayırsan ağuşuna 

Fərq qoymadan; 

Özgələri, 

Doğmaları... 
Başın uca, qəlbin geniş 

Sevgin yetir hər bir kəsə 

Pənah edən varlıq üçün.  
Gözəlliyin hər tərəfdən 

Bəlli olur. 

Səni görən hər bir insan 

Bəxtəvərlik oxuyur. 

Min bir şeir yazan da var 
Uca adın minvalına. 
Dastanlar da qoşanlar var. 
Şux görünən camalına. 
Sən ey çinar, bəs qəlbini 

Görən varmı? 

O ağlayan bar verməyən 

Budağını görən varmı? 

Kimə desən : “Çinarların 

Barı olmur – söyləyirlər. 

-O belə də çox gözəldir, 

Qamətinə, duruşuna heç nə çatmır,- 
Hey deyirlər. 

Bəs bu sözü söyləyənlər 

Sənin axan gövdəndəki 

Qara qandan, söylə,çinar, 

Xəbərləri heç varmıdır? 

-Yoxdur, çinar. 

Heç kəs səni düşünməyir, 

Yalnız kölgən bəs eyləyir. 

Bu şəxslərin həyatına 

Sən kölgəsən, yalnız kölgə 

Qəlbindəki acıları 
Bildirməyən, uca zirvə. 

İstilərdə ürəkləri sərinlətən 

Bir kölgəsən 

Bu belə də qalacaqdır. 
Çünki dünya əzabında 

Alovuna qərq eyləyir. 

Od düşdüyü yeri ancaq. 

 
Müəllif: Ayşən Məmmədrzayeva 
(fillogiya üzrə Fəlsəfə doktoru) 
zeyd.mammadov.11@mail.ru          
Ayşən Məmmədrzayevanın yazıları 

3. Sədulla Şirinov “Zamanın pəncərəsindən baxanda” pdf 
4. Sədulla Şirinov “Heç nə olmazdan çox şey olurmuş” pdf 
 
GÜNNUR AĞAYEVANIN YAZILARI 
>>>SATIŞDA OLAN KİTABLAR 

Aşıq Qurban: -“Pərdəli gəzməyən nəzərə gələr.” 
 

                    Mustafa Müseyiboğlu adına kitabxana_________        

Astrobios nəzəriyyəsinin fərziyyəsi 
III Hissə 
Enerji DNA-sı və fəza vəziyyətləri 

Sahələr (efirlər) fəzasında, müsbət və mənfi sahələrin qapanması 
nəticəsində yaranmış olan zərrəciklərin və zərrəcik çoxluğunun, 

yəni yaranmış olan enerji tezliyinin şifrəsi bütün fəzaya yayılaraq öz 

məxsusi bilgilərini özündən əvvəl var olmuş enerji hallarına 

tanıtdırmaqdadır. Yayılaraq zərrəciyin şifrəsi fəzada olan bütün 

zərrəciklər daxilində eynən DNA kimi öz kodunu kopya etməkdədir. 

Zərrəcik bilgilərini hər bir enerji halına kopya edərək onların 

daxilində “-1” vəziyyət halında var olmaqdadır. 

·       Fəzada zərrəciklərin varolma vəziyyətləri vardır. Zərrəciklər 3 

vəziyyət halında olmaqdadırlar. Onları  “ -1, 0, +1 ” vəziyyət halları 
olaraq təyin edə bilərik. 

–        Zərrəciklərin 0 vəziyyəti olmama halıdır. Bütün fəza 

özlüyündə bu vəziyyət halındadır. Sabitlik halı, neytrallıq halı 0 

vəziyyətidir. Bu vəziyyət halı olmadan yaradılış olmamaqdadır. 

–        -1 vəziyyəti yaranaraq digər zərrəciklərin daxilində yaşama 

halıdır. Bir zərrəciyin bilgiləri bütün fəza zərrəciklərinin daxilində, 

yəni enerji tezliklərinin daxilində bu vəziyyət halında varlığını 
saxlamaqdadır. 

–        +1 vəziyyəti isə istifadə olunan zaman zərrəciyin halıdır. Bu 

vəziyyət halı zərrəciyin enerji tezliyinin real dünyaya yansıyaraq 

maddələşməsidir. Şüurlu varlıq tərəfindən istifadə olunmasıdır. 

Bütün deyilənləri misal çəkərək, onun timsalında aydınlıq gətirim. 

Düşünək ki, masa üzərinə qələm buraxdıqda həmin qələm masa ilə 

bir necə ardıcıl toxunma halı edərək sonda masada sabit 

durmaqdadır. Qələmin masa üzərinə toxunmaları və durma halları 
onun +1 vəziyyətinə gəlməsi ilə mümkün olur. Qələm toxunma və 

durma anlarında həmin həcmdə olan enerji tezlikləri daxilində var 

olduğu -1 vəziyyətindən +1 vəziyyətinə keçməkdədir. Enerjinin DNA 

bilgisi beləcə formalaşmaqdadır. Bir cismi əmələ gətirən enerji 

tezlik ölçüsü bütün fəza enerji hallarına yayılaraq kopyalanır və -1 

vəziyyətində öz varlığını saxlayır. İstifadə olunduqda +1 vəziyyətinə 

keçərək yansımaqdadır. 

·       Bu bilgini dərinləşdirsək və daha real izah etsək, heç bir 

zərrəcik yoxdur. Fəzada bütün zərrəciklər, gördüyümüz, əlaqədə 

olduğumuz hər şey sadəcə olaraq enerji tezlikləri olaraq varlıqlarını 
saxlamaqdadır. Qarşılıqlı təsirlər zamanı tezliklərin qarışaraq yeni 

tezlik bilgisi ortaya çıxdıqda, artıq yeni zərrəcik yaranması baş 

verməkdədir. Lakin, realda eynilə müasir texnologiyada olduğu kimi 

necə ki, bütün bilgilər səmada yer alır və internet vasitəsilə 

ötürülür, eynilə fəza zərrəcikləri də fəza səmasında varlıqlarını 
saxlamaqdadırlar. İstifadə olunduqda yansımaqda və daha sonra 

yenidən -1 vəziyyətinə keçərək öz varlığını saxlamaqdadır. 

Reallıqda məkan anlayışı olmadığı üçün müxtəlif məkan və həcmlər 

sadəcə olaraq enerji tezliklərinin müxtəlif hallarından başqa bir şey 

deyildir. Enerjinin DNA-sının nə olmasını bildikdən sonra həmin 

DNA-da toplanan bilgilərin necə formalaşmasına da aydınlıq 

gətirmək lazımdır. İlk olaraq onu nəzərə almaq lazımdır ki, enerjinin 

məlumat deposu tezliklər fərqinə görə formalaşır və enerjinin öz 

varlığı isə müsbət və mənfi sahələrin qarşılıqlı 
təsirlərinə  borcludur. Deyilənləri nəzərə alaraq DNA kodları üçün 

aşağıdakı kimi düstur yaza bilərik: 

x,y=m ∑n-∞ x%Mf(o) x y%Mf(l)        
– enerji DNA düsturu 

       10 

Yuxarıdakı düsturdakı M-müsbət və mənfi sahənin sahib olduqları 
sahə enerjisidir. Düsturdakı f(o) və f(l) işarələri isə uyğun olaraq 

müsbət və mənfi sahələri, x və y faizləri isə istifadə olunma faizini 

bildirir. Formuldakı x,y=m faizlərin m-ə bərabər olmasını və m-in isə 

sıfırla bir arasında olması qeyd olunur. Kiçik n hərfi isə sayı göstərir. 

Düstur ümumi olaraq ifadə edir: 

·       Müsbət və mənfi sahələrin hər birinin aralarında gedən 

qarşılıqlı təsirlərə qatılma faizləri onlar arasında yaranmış olan 

enerji kanalından axacaq enerjinin tezlik məlumatı, yəni enerjinin 

DNA-sı formalaşır. Tezliyin xüsusiyyəti onu yaratmaqda olan 

sahələrin faiz nisbətindən düz asılılığı vardır. 

·       Sahələrin qarşılıqlı təsirə qatılma faizləri sıfırdan böyük 

olmalıdır, çünki tək sahənin iştirakı ilə kanal enerjisi yarana bilməz. 

Mütləq iki sahədən də istirak etməlidir, lakin bu rəqəm birdən kiçik 

olmalıdır. Çünki bütün fəza sistemi sıfırla bir arasında dövran 

etməkdədir. Bütün faiz nisbətləri bu iki ədəd arasında yer 

almaqdadır. Əgər bir sahənin faiz nisbəti bir olarsa, bu o deməkdir 

ki, digər faiz nisbəti sıfır olmuşdur. Bu isə mümkün deyil. Faiz 

nisbətinin birdən çox olması isə mümkünsüz haldır. 

Enerjinin DNA-sının olmasını və ilkin düsturun da qeydiyyatını 
apardıq. Əgər enerji DNA düsturu (EDD) inkişaf etdirilərək DNA 

bilgiləri aşkarlanar və həmin bilgiləri rəqəmsal sistemə köçürmək 

və rəqəmsaldan analoqa yansıtmaq olarsa, olmadığı halda maddə 

yaradılışını əldə etmiş olacayıq. Bu texnologiya ilə oksigen və digər 

qazları, həmcinin digər maddələri də yaratmaq mümkünləşər. 

Vacib qeyd: Astrobios nəzəriyyəsinin fərziyyə və fəlsəfəsinin 

“Neytrallıq nəzəriyyəsi” adı altında 25.06.2021-ci il qeydiyyat 

tarixinə mənsub olan 04/C-11859-21 qeydiyyat nömrəsi ilə 

Məhəmməd Kərimov adına alınmış müəllif hüququ da vardır. 

  
ASTROBİOS NƏZƏRİYYƏSİNİN FƏRZİYYƏ VƏ FƏLSƏFƏSİ 

Müəllif: Məhəmməd KƏRİMOV 
MƏHƏMMƏD KƏRİMOVUN YAZILARI 

 

https://yazarlar.az/tag/astrobios-n%c9%99z%c9%99riyy%c9%99sinin-f%c9%99rziyy%c9%99-v%c9%99-f%c9%99ls%c9%99f%c9%99si/
https://yazarlar.az/tag/m%c9%99h%c9%99mm%c9%99d-k%c9%99rimov/
https://yazarlar.az/tag/m%c9%99h%c9%99mm%c9%99d-k%c9%99rimov/

                         “ARİSTOTEL POETİKASI” RUBRİKASI 

VİLL KIMLIKANIN “MULTİKULTURAL VƏTƏNDAŞLIQ” 
ƏSƏRİ 
Getdikcə qloballaşan dünyada multikulturalizm anlayışı siyasi və 

sosial diskursun mərkəzinə çevrilmiş, müxtəlifliyin və 

qloballaşmanın müəyyən etdiyi bir dövrdə multikulturalizm anlayışı 
bütün dünya cəmiyyətlərində əsas prinsip kimi meydana çıxmışdır. 

Bu sahədə ən nüfuzlu müasir filosoflardan biri multikultural 

vətəndaşlıq mövzusundakı işi liberal demokratiyalar daxilində azlıq 

qruplarının hüquqları və inteqrasiyası haqqında dərin fikirlər təklif 

edən Vill Kimlikadır. Görkəmli Kanada siyasi filosofu Vill Kimlika 

multikulturalizmin dərk edilməsinə, multikultural vətəndaşlıq 

nəzəriyyəsi vasitəsilə mühüm töhfələr vermişdir. Kimlikanın 

“Multikultural vətəndaşlıq” əsəri müxtəlif cəmiyyətlərin birlik və 

sosial birlik hissini qoruyarkən mədəni plüralizmin 

https://yazarlar.az/tag/z%c9%99hra-h%c9%99simova/

mürəkkəbliklərində necə hərəkət edə biləcəyinə, müxtəlif mədəni 

cəmiyyətlər daxilində fərdlərin hüquqlarına, statuslarına və 

şəxsiyyətlərinə dair dəyərli fikirlər təqdim edir. Mədəni 

müxtəliflikləri homogenləşdirən assimilyasiyaçı yanaşmanın əksinə 

olaraq, Kimlika ictimai sahədə müxtəlif mədəni təcrübələrə, dillərə 

və kimliklərə hörmət edən və onlara uyğunlaşan multikultural 

vətəndaşlıq formasını müdafiə edir. Onun fəlsəfəsinin mərkəzində 

mədəni üzvlüyün fərdi şəxsiyyətin və rifahın mühüm mənbəyi 

olması fikri dayanır. Kimlika iddia edir ki, fərdlər dominant 

mədəniyyətə uyğunlaşmaq üçün ayrı-seçkilik və ya məcburiyyətlə 

üzləşmədən öz mədəni irsini qorumaq, ifadə etmək və ötürmək 

hüququna malik olmalıdırlar. Ənənəvi liberal nəzəriyyələr çox vaxt 

fərdi şəxsiyyətlərin formalaşmasında mədəniyyətin əhəmiyyətini 

laqeyd edir. O, qrup hüquqlarının müdafiəsi olmadan fərdlərin öz 

şəxsiyyətlərini ifadə etmək və həyata keçirmək qabiliyyətinə ciddi 

şəkildə mane ola biləcəyini iddia etməklə qrup hüquqlarının klassik 

liberal tənqidinə qarşı çıxır. Məsələn, dilin qorunması və dini 

təcrübələr hüquqi tanınma və dəstək tələb edən mədəni kimliyin 

vacib komponentləridir. Liberalizmin bu şəkildə yenidən nəzərdən 

keçirilməsi vətəndaşlıq haqqında daha geniş bir anlayışa gətirib 

çıxarır. Onun fikrincə, dövlət multikultural vətəndaşlığın 

asanlaşdırılmasında həlledici rol oynayır. Kimlika ictimai sferanın 

inteqrasiyasının, onların görmə qabiliyyətinin və iştirakının 

artırılmasının tərəfdarıdır. Bu, dil hüquqları, müxtəlif tarixləri və 

perspektivləri əks etdirən təhsil kurikulumları və mədəni ifadələrin 

hüquqi müdafiəsi şəklində ola bilər. 

Kimlika azlıq qruplarına dil, təhsil və özünüidarə ilə bağlı 
məsələlərdə müəyyən dərəcədə muxtariyyətə malik olmağa imkan 

verən “polietnik hüquqlar” üçün iddia qaldırır. Bu hüquqlar liberal 

demokratik çərçivədə azlıq icmalarının mədəni fərqliliyini və 

kollektiv çiçəklənməsini qorumaq üçün vacib hesab olunur. 

Əsərdəki əsas arqumentlərin mühüm aspekti inteqrasiya və 

assimilyasiya arasındakı fərqdir. Assimilyasiya azlıq qruplarının 
dominant mədəniyyətə uyğun olmasını tələb etdiyi halda, 

inteqrasiya birgə yaşayışı və qarşılıqlı hörməti təşviq edir. 

Kimlikanın fikrincə, sağlam multikultural demokratiya azlıq 

qruplarının öz mədəni kimliklərini qoruyub saxladıqları və eyni 

zamanda millətin vətəndaş həyatında tam şəkildə iştirak etdikləri 

bir tarazlıq tələb edir. Bu baxış sosial harmoniyaya kömək edir və 

müxtəlifliyi milli sərvət kimi qeyd edir. Kimlikanın fəlsəfəsi fərdi 

hüquq və azadlıqları vurğulayan liberal prinsiplərə əsaslanır. O, iddia 

edir ki, multikulturalizmə təkcə ictimai çağırış kimi deyil, demokratik 

həyatı zənginləşdirmək üçün bir fürsət kimi baxmaq lazımdır. 

Kimlika azlıq qruplarının iki kateqoriyasını fərqləndirir: milli azlıqlar 

(məsələn, yerli xalqlar) və etnik qruplar (immiqrantlar və onların 

törəmələri). Onun təhlili müxtəlif mədəni qrupların vətəndaşlıq və 

onlara təqdim edilməli olan müvafiq hüquqları necə təcrübədən 

keçirməsi ilə bağlı incəlikli anlayışı əks etdirir. 

 

Kimlika fəlsəfəsinin əsasını multikultural cəmiyyətlərdə fərdlərin 

ayrı-seçkilik və ya marginallaşma ilə üzləşmədən öz mədəni 

kimliklərini qoruyub ifadə edə bilməsi ideyası təşkil edir. Mədəni 

müxtəlifliyin bölünmə və ya münaqişə mənbəyi kimi deyil, 

cəmiyyəti zənginləşdirən dəyərli sərvət kimi tanınmalı olduğu 

fikrində olan Kimlika, eyni zamanda azlıqların eyni zamanda öz 

mədəni irsini qoruyarkən millətin sosial, siyasi və iqtisadi həyatında 

tam iştirak etməsinə imkan verən bir çərçivə yaratmağın vacibliyini 

vurğulayır. Onun fikrincə, liberal demokratik dövlətlər həqiqi ədalət 

və bərabərliyə nail olmaq üçün azlıq qruplarının fərqli mədəni 

kimliklərini tanımalı və onlara uyğun gəlməlidir.”Multikultural 

vətəndaşlıq” nəzəriyyəsinin əsasını azlıqların hüquqları anlayışı 
təşkil edir. O, fərdi hüquqlar və qrup hüquqları arasında fərq qoyur 

və bildirir ki, azlıqların üzvləri daha böyük cəmiyyət daxilində öz 

mədəni təcrübələrini, institutlarını saxlamaq hüququna malik 

olmalıdırlar. Qrup hüquqlarının qorunması mədəni mənşəyindən 

asılı olmayaraq bütün şəxslərin bərabər iştirakını və tam 

vətəndaşlığını təmin etmək üçün vacibdir. Kimlikanın nəzəriyyəsinin 

əsas aspektlərindən biri dil hüquqlarına vurğu və azlıqların dillərinin 

multikultural cəmiyyətin ayrılmaz hissəsi kimi tanınmasıdır. O, təklif 

edir ki, azlıq qruplarına dil hüquqlarının verilməsi təkcə mədəni 

müxtəlifliyi deyil, həm də sosial inteqrasiya və birliyi təşviq edir. 

Bundan əlavə, Kimlika yerli xalqlar üçün özünüidarə konsepsiyasını 
müdafiə edərək, onların öz işlərini idarə etmək və daha geniş siyasi 

çərçivədə mədəni ənənələrini qorumaq hüququna malik olmalarını 
vurğulayır. Əsərin əsas töhfələrindən biri onun multikultural 

vətəndaşlıq kontekstində fərdi hüquqlar və qrup hüquqları arasında 

fərq qoymasıdır. Liberal demokratiyalar ənənəvi olaraq fərdi 

hüquqların qorunmasını vurğulasa da, Kimlika azlıqların 

mədəniyyətlərinin cəmiyyət daxilində tam iştirakını və bərabərliyini 

təmin etmək üçün müəyyən qrup əsaslı hüquqların zəruri olduğunu 

müdafiə edir. 

Əsər fərdi muxtariyyətin liberal prinsipinə əsaslanır. O, fərdlərin 

həyatları ilə bağlı mənalı seçimlər etmək üçün öz mədəni irsinə 

çıxışa ehtiyacı olduğunu iddia edir. Ona görə, mədəni hüquqların 

qorunması təkcə mədəni müxtəlifliyin qorunması deyil, həm də 

fərdlərin muxtar və mənalı həyat sürməsinə imkan yaratmaqdır. 

Bu, onun azlıq hüquqlarını iki kateqoriyaya təsnif etməsinə gətirib 

çıxarır: daxili (qrupa xas hüquqlar) və xarici (özünüidarəetmə 

hüquqları). Daxili hüquqlar qruplara öz mədəniyyətlərini sərbəst 

şəkildə həyata keçirməyə imkan verir, xarici hüquqlar isə onlara 

müəyyən dərəcədə siyasi muxtariyyətə malik olmağa imkan verir. 

Kimlika multikulturalizmin asanlaşdırılmasında dövlətin rolunu 

vurğulayır. O, iddia edir ki, dövlətlər təkcə azlıq qruplarının 

hüquqlarını qoruyan deyil, həm də mədəni müxtəlifliyi fəal şəkildə 

təşviq edən siyasət həyata keçirməlidir. Buraya dil hüquqları, siyasi 

institutlarda təmsilçilik və mədəni fəaliyyətlərin dövlət tərəfindən 

maliyyələşdirilməsi daxildir. Bununla dövlət müxtəlif 

mədəniyyətlərin sosial quruluşa verdiyi töhfələri etiraf edir və 

sosial birliyi gücləndirir. Bundan əlavə, Kimlika multikulturalizmin 

sosial birliyi pozduğu anlayışına qarşı çıxır. Onun fikrincə, həqiqi 

multikultural cəmiyyət müxtəlif şəxsiyyətlərin harmonik şəkildə 

birlikdə mövcud olduğu daha zəngin mənsubiyyət və icma hissini 

inkişaf etdirə bilər. Kimlikanın sosial ədaləti müdafiə edərkən fərdi 

azadlıqlara üstünlük verən daha geniş liberal çərçivəsi ilə üst-üstə 

düşür. Əsərin ictimai strukturlar və siyasətlər üçün dərin təsiri var. 

Bu, immiqrasiya siyasətlərinin, təhsil kurikulumlarının və sosial 

inteqrasiya təcrübələrinin yenidən qiymətləndirilməsinə təkan 

verir. Onun nəzəriyyəsi cəmiyyətləri azlıqların mədəniyyətlərinə 

hörmət edildiyi və dəstəkləndiyi inklüziv mühit yaratmağa təşviq 

edir. Məsələn, təhsil sistemləri müxtəlif mədəniyyət tarixlərini və 

perspektivlərini əks etdirən, müxtəlif qruplar arasında qarşılıqlı 
hörmət və anlaşmanı gücləndirməyə kömək edən kurrikulumdan 

faydalana bilər. Bundan əlavə, Kimlikanın fəlsəfəsi vətəndaş 

dialoqunun və demokratik iştirakın vacibliyini vurğulayır. O hesab 

edir ki, azlıq qruplarının qərar qəbul etmə proseslərinə cəlb 

edilməsi onlara nəinki güc verir, həm də siyasi diskursu 

zənginləşdirir. 

Əsərdəki əsas anlayışlardan biri, bir çox müasir cəmiyyətlərin 

çoxsaylı milli, etnik və mədəni qruplardan ibarət olduğunu qəbul 

edən “çoxmillətli vətəndaşlıq” ideyasıdır. Kimlika iddia edir ki, bu 

qruplar daha böyük siyasi icma daxilində öz müqəddəratını təyin 

etmək hüququna, o cümlədən mədəni və təhsil məsələlərində 

muxtariyyət hüququna malikdir. Bu yanaşma mədəni müxtəlifliyin 

və mədəni hüquqların əhəmiyyətinin tanınması ilə sosial birlik və 

siyasi sabitlik ehtiyacını balanslaşdırmağa çalışır. Kimlikanın 

əsərindəki əsas müzakirələrdən biri multikultural cəmiyyətlərdə 

fərdi hüquqlar və qrup hüquqları arasında tarazlıq ətrafında fırlanır. 

Kimlika liberal demokratiyaların təməl daşı kimi fərdi hüquqların 

vacibliyini qəbul etsə də, o, mədəni kimlikləri qorumaq və təcrid 

olunmuş icmalar üçün sosial ədaləti təmin etmək üçün kollektiv dil 

hüquqları və ya yerli xalqlar üçün özünüidarəetmə kimi müəyyən 

qrup hüquqlarının zəruri ola biləcəyini müdafiə edir. Hüquqlara bu 

nüanslı yanaşma müxtəlif cəmiyyətlərdə fərdi muxtariyyət və qrup 

maraqları arasında mürəkkəb qarşılıqlı əlaqəni tanıyır. Kimlika 

fəlsəfəsinin təməl daşı qruplar tərəfindən diferensiallaşdırılmış 

hüquqlar konsepsiyasıdır. Əsərdə iki növ azlıqları fərqləndirilir: milli 

azlıqlar və immiqrant qrupları. Yerli xalqlar və ya fərqli 

mədəniyyətlərə malik tarixi icmalar (məsələn, Kanadada Kvebeka) 

kimi milli azlıqlar öz unikal mədəni kimliklərini qorumaq üçün 

özünüidarəetmə hüquqlarını tələb edirlər. Bu hüquqlara ərazi 

muxtariyyəti və onların mədəniyyətinə təsir edən məsələlərlə bağlı 
qərar qəbul etmək səlahiyyəti daxil ola bilər. Digər tərəfdən, 

immiqrant qrupları, bir qayda olaraq, mədəni irslərinin aspektlərini 

qoruyaraq daha geniş cəmiyyətə inteqrasiya etməyə çalışırlar. Bu 

qruplar üçün Kimlika polietnik hüquqları,o cümlədən dil hüquqları, 
dini yerləşdirmə və mədəni təşkilatlara dəstəyi müdafiə edir. Bu 

tədbirlər immiqrantların mədəni kimliklərini tərk etmədən 

cəmiyyətdə tam iştirak etmələrini təmin etməyə kömək məqsədi 

daşıyır. Kimlika mədəni hüquqlarla bağlı işindən əlavə, multikultural 

cəmiyyətlərdə sosial ədalət və bərabərliyin vacibliyini də vurğulayır 

və iddia edir ki, azlıq qruplarının cəmiyyətdə tam şəkildə iştirakını, 
bərabər imkanlardan istifadə etməsini təmin etmək üçün mədəni 

tanınma, maddi resurslar və siyasi güclə müşayiət olunmalıdır. 

Kimlikanın yanaşması yalnız hüquqi statusa əsaslanan ənənəvi 

vətəndaşlıq anlayışlarına meydan oxuyur və bunun əvəzinə mədəni 

müxtəlifliyi özündə cəmləşdirən inklüziv və iştirakçı vətəndaşlıq 

formalarına ehtiyacı da müdafiə edir. 

Kimlikanın multikultural vətəndaşlıq nəzəriyyəsi mədəni üzvlük və 

milli kimliyin dinamikasını da araşdırır. Onun fikrincə, fərdlər öz 

mədəni mənsubiyyətlərini seçmək və bərabər vətəndaşlar 

statusuna xələl gətirmədən çoxsaylı mədəni icmalarda iştirak 

etmək hüququna malik olmalıdırlar. Müxtəlif mədəni fonları özündə 

cəmləşdirən vətəndaşlıq vizyonunu təşviq etməklə, o fərdlərin 

ümumi vətəndaş dəyərlərini qoruyarkən öz şəxsiyyətlərini sərbəst 

ifadə edə bildiyi daha inklüziv və vahid cəmiyyəti inkişaf etdirməyə 

çalışır. Kimlikanın yanaşması mədəni müxtəlifliyə hörmətin liberal 

demokratik prinsiplərə uyğun olduğunu vurğulayaraq liberalizmi 

mədəni plüralizmlə uzlaşdırır. O, mədəni hüquqların fərdi 

hüquqlara xələl gətirmədiyini, əksinə fərdi muxtariyyət üçün lazımi 

kontekst təmin etməklə onları dəstəklədiyini müdafiə edir. Bununla 

belə, Kimlika mədəni hüquqlara da məhdudiyyətlər qoyur və təkid 

edir ki, onlar fərdlərin əsas hüquqlarını və ya dövlətin demokratik 

çərçivəsini pozmamalıdır. 

Nəzəri cəlbediciliyinə baxmayaraq, əsər xeyli müzakirələrə və 

tənqidlərə səbəb olmuşdur. Bəzi tənqidçilər iddia edirlər ki, qruplar 

tərəfindən differensiallaşdırılmış hüquqlar ayrılıqları gücləndirə, 

fərdi hüquqların pozulması praktikasını bəhanə edə biləcək bir 

mədəni relativizm formasını davam etdirə, mədəni qrupların 

hüquqlarına vurğu etmək istər-istəməz mədəniyyətin əsasçı 
anlayışlarını davam etdirə və fərdi muxtariyyətə xələl gətirə bilər. 

Digərləri onun milli azlıqlar və immiqrant qrupları arasındakı 
fərqinin həddən artıq bəsit olduğunu və müasir multikultural 

cəmiyyətlərin mürəkkəbliklərini nəzərə almadığını iddia edir, 

mədəniyyətlərin potensial mahiyyətcələşdirilməsi və fərdi 

hüquqlar üzərində müəyyən qrup hüquqlarına üstünlük verilməsi 

ilə bağlı narahatlıqlarını ifadə ediblər. ideyalarının praktikada, 

xüsusən də çox müxtəlif və bölünmüş cəmiyyətlərdə həyata 

keçirilməsinin mümkünlüyünü şübhə altına alırlar. Bundan əlavə, 

multikultural siyasətlərin praktiki həyata keçirilməsi tez-tez müxtəlif 

mədəni qruplar arasında siyasi müqavimət və sosial-iqtisadi 

bərabərsizliklər də daxil olmaqla maneələrlə qarşılaşır. Kimlika bu 

çağırışları qəbul edir və davamlı dialoq və danışıqlara ehtiyac 

olduğunu vurğulayaraq multikultural siyasətlərin dəyişən sosial 

dinamikaya uyğunlaşmasını tələb edir. 

Bu tənqidlərə baxmayaraq, əsər mədəniyyət, şəxsiyyət və 

vətəndaşlığın mürəkkəb kəsişmələri haqqında mühüm 

müzakirələrə səbəb olmuşdur və indi də multikulturalizm, azlıqların 

hüquqları və vətəndaşlıq mövzusunda müzakirələri 

formalaşdırmağa davam edir. Onun mədəni müxtəlifliyin və liberal 

demokratiyanın uyğunluğuna dair təkidləri 21-ci əsrdə multikultural 

vətəndaşlığın problemlərinin həlli üçün möhkəm çərçivə təklif edir. 

Kimlikanın ideyaları şəxsiyyət, inklüzivlik və təmsil məsələlərinin 

daim mövcud olduğu müasir multikultural cəmiyyətlərdə 

əhəmiyyətli dərəcədə aktualdır.  

“Multikultural vətəndaşlıq” əsəri müxtəlif mədəni cəmiyyətlərdə 

vətəndaşlığı yenidən təsəvvür etmək üçün cəlbedici çərçivə təklif 

edərək liberal demokratiyalar daxilində mədəni müxtəlifliyin 

yerləşdirilməsi üçün cəlbedici bir baxış vurğulayır. Qruplar 

tərəfindən diferensiallaşdırılmış hüquqları müdafiə edərək və fərdi 

muxtariyyət üçün mədəni üzvlüyün vacibliyini vurğulayaraq, Kimlika 

mədəni plüralizmin tələblərini liberal demokratiya prinsipləri ilə 

balanslaşdırmağa çalışan azlıqların hüquqlarına nüanslı bir yanaşma 

təklif edir. Onun işi daha inklüziv və ədalətli cəmiyyətlər üçün səy 

göstərən siyasətçiləri, alimləri və fəalları ruhlandırmağa və onlara 

meydan oxumağa davam edir. Cəmiyyətlər multikulturalizmin 

mürəkkəbliyi ilə mübarizə aparmağa davam etdikcə, onun fikirləri 

müxtəlif icmalarda yaşamağın çətinliklərini və imkanlarını idarə 

etmək üçün dəyərli bələdçilik edir. Dialoq, empatiya və inklüzivliyə 

sadiqlik vasitəsilə bütün vətəndaşlar üçün aidiyyət hissini aşılayaraq 

çoxşaxəli kimliklərini qeyd edən cəmiyyətlər yaratmaq mümkündür. 

Müəllif: Zəhra HƏŞİMOVA 

https://yazarlar.az/tag/z%c9%99hra-h%c9%99simova/

HƏSƏN MÜƏLLİMİN SƏHİFƏSİ 

QƏDİM OĞUZLARIN “UZ” SÖZÜNDƏN YARANMA 
DERİVATİVLƏRİ 
(DİLÇİLİKDƏN ETÜDLƏR ) 
Bəşər tarixinin yaranması haqqında polemik fikirlər biri-birini təkzib 

edərək nəticəsiz sonluq almışdır.Sonda onun insanlar tərəfindən 

dərkolunmayan, Tanrı qüvvəsi tərəfindən yarandığı qəbul 

edilmişdir. 

Nitqin yaranması haqqında olan düşüncələr də mübahisəli və 

nəticəsiz olaraq qalmışdır.Yenə də Tanrı sirri… 

Həqiqətən sözlərin Tanrı ilə əlaqəsi mütləqdir.Əgər biz bu fikirlərə 

idealizmdən fərqli olaraq metafizik nəzərlə baxsaq, sözlərin Tanrı 
tərəfindən yaranmasını deyil, məhz Tanrı adlarından sözlərin 

yaranması faktının təkzibolunmazlığını qəbul edərik. 

Bütün dünya xalqlarının dillərində olan ilkin sözlərin hamısı eyniyyət 

təşkil edir.(FB səhifəmdə çoxsayda məqalələrimdə paralel 

müqayisəli şəkildə izahlar verilib) 

Mövzuya keçək.Mənsub olduğumuz Qədim Oğuz xalqlarının adları 
da Ulu “Qa” Tanrısının adından yaranmadır.Qədim Oğuzlar (türklər) 

Tanrını göydə təsvir edirdilər.Əslində Tənqri sözü avropa alimlərinin 

tədqiqatlarından gələn termindir.Qğuz dil qrupunun dil sxemində 

https://yazarlar.az/tag/hesen-muellimin-sehifesi/
https://yazarlar.az/tag/dilcilikden-etudler/

C+C (samit+samit) yoxdur.Əslində bu “Tənqiri”dir.Yəni qədim 

tayfalar birləşən vaxt milli tolerantlıq xislətindən hər iki tayfanın 

tanrılarının adlarını yaşadırdılar.”Tən” (tan), Qiri (Qor) də “”qor”dan 

yaranmadır.Tanrının iki səsli “qa” adından yaranan “quz” sözündəki 

“z” cəmliyi bildirən səsdir.Sözün “ğ” samiti ilə başlanması dildə 

çətinlik yaratdığından dialektdə bir çox hallarda “o” protezası 
artırılaraq “quz” sözü “oğuz” formasını almışdır.Bəzi hallarda isə 

“quz” sözündən “ğ” samiti düşərək sait keçidi ilə “az, öz, uz, üz…” 

yeni sözdüzəldici söz komponentləri yaranmışdır. 

Məqalədəki “uz” sözündən yəni tanrı adından yaranan sözlərə 

diqqət verək. 

”Uzay” əsasən türklər “fəza, səma” mənasında işlədir.Yəni tanrının 

fəzada olması semantikasından yaranmadır.”Uzaq” sözü yəni göyün 

uzaqda olması məntiqindən yaranmşdır. 

Bu gün türklər “uzaq” sözünə “uz” deyirlər.Qədim nağıllarımızda 

olan “Az getdi, uz getdi, dərə, təpə, düz getdi” deyimində bizlər “uz 

getdi” sözünü “üz getdi” işlətdiyimiz üçün bu sözün qədim mənasını 
tapa bilmirik. 

”Uzun” sözü də məntiqi olaraq məsafəni bildirir.”Uzanmaq” sözü də 

“uzununa” sözündəndir.”Uzatmaq”da “uzun danışmaq” 

mənasındadır.”Azmaq” sözü də uzaqlaşmaq mənasındandır.”Azğın” 

yəni yolunu azmış.”Özgə” sözü də “uzaq” sözündən törəmədir. 

”Üz” sözündən “üst, üstün” sözü yaranıb.”Uzlaşmaq”- yəni “üst-üstə 

düşmək”. 

Hətta “üzmək” sözü də suyun üzündə qalmaq mənasındandır. 

Qədim Oğuzların tanrı təsəvvürünə görə göy üzünü “uca” 

adlandırırdılar Türklərin işələtdiyi “yücə” sözü “uca” sözünün qədim 

formasıdır.”Yücə Tanrı” sözündəki “yücə-uca “ da “uz” sözünün 

derivatividir.Əslində dilimizdə olan “yüksək” ( dialektdə “yühsəh”) 

sözü də “üst” sözündəndir. 

“Uc” sözü də predmetin ən uzaq nöqtəsini nəzərdə tutur.”Ucqar” 

sözü də buradandır. 

”Uçmaq” sözü də məntiqi cəhətdən “uz” sözündəndir.Ölümdən 

sonra ruhun uçmasına nəzərən.”Uçmaq” sözünün oğuzlarda 

“cənnət” mənasında işlənməsi Tanrının məkanının “uz” da 

(səmada) olması təsəvvüründəndir. 

Ən qədim insanların göy üzünü dairəvi, yumru şəkildə təsəvvür 

etməsi dildə yeni sözlərin yaranmasına təkan vermişdir. “Üz-yüz”-

sifətin yumru formasından, “göz”ün də fizonomiyasının yumru 

olmasından adlanmadır. 

“Üzük-yüzük”ün forması da məntiqidir.Maraqlıdır ki, “yüz” –“100” 

rəqəmindəki “0” işarəsi də “yumru” təsəvvüründən özünə 

nominasiya almışdır.Türklər ofislərdə ayaqyolunun qapısına “00”-“ 

yüznumara” yazırlar. 

P.S. Həqiqətən də bu sözlərin yaşını necə bilmək olar? 

Bir şey maraqlıdır ki, Tanrı insana bu yolu açıq qoyub.Sözün ilkin 

formasının tapılması çətin olsa da, dərkolunandır.Bu sözlərin də 

yaşını tapmaq çətindir.Ancaq nəticə məntiqi cəhətdən dərk 

olunandır və qəbulediləndir. 

Görəsən professional (“professor” sözü də buradandır) dilçilər bu 

sözlərin açılışını akademik şəkildə nə vaxt mənbələşdirəcəklər? 

DİLÇİLİKDƏN ETÜDLƏR 
 
Müəllif: Həsən ƏLİYEV 
 
                    Mustafa Müseyiboğlu adına kitabxana__________ 
                                                                             

                                         
 

https://yazarlar.az/tag/dilcilikden-etudler/
https://yazarlar.az/tag/h%c9%99s%c9%99n-%c9%99liyev/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

“TƏRCÜMAN” RUBRİKASI 
Təqdim edir: Cihangir NOMOZOV – “Yazarlar” jurnalının 

redaksiya heyəti üzvü, Özbəkistan təmsilçisi. 
Bahar Halbekova: 21 Ekim 1954’te Özbekistan Cumhuriyeti, 
Sirderya eyaleti, Mirzaobod ilçesinde doğdu. 1983 yılında Taşkent 
Devlet Üniversitesi Gazetecilik Fakültesinden mezun oldu. “Sırlı 

https://yazarlar.az/tag/tercuman-rubrikasi/
https://yazarlar.az/tag/cihangir-nomozov/
https://yazarlar.az/tag/bahar-halbekova/

Ahenkler”, “Ganimet Dunya”, “Sirderya Kadını” birinci ve ikinci 
nüshaları (2011-2013), “Bir Deste Gül” (2014), “Pir-i Kamil 
Yaşlılar” (2015), “Kendin Kendime Gerek”, “Çimen içinde bir 
çiçek” ve bir kaç öyküleri yayımlandı. Özbekistan Yazarlar Birliği 
üyesidir. 
Aşağıda şiirlerini Hüsniddin Hayit tercümesinden okuyacaksınız. 
“ESKİ DEFTERİ” SERİSİNDEN 
ÇİÇEK 
(ŞARKI) 
Bahar gezer naz ile, 

Söyleyip güzel masallar. 

Kızlar elde saz ile, 
Çiçek sayirine başlar. 

Kendisi güzel, kızlar çiçek, 

Yine neden arıyor çiçek? 

Lale baharın timsalı, 
Kızıl laleler açıldı. 
Kızlar lale misalı, 
Yamaç üstüne saçıldı. 
Kendisi güzel, kızlar çiçek, 
Yine neden arıyor çiçek? 

Acaba bu çiçekleri 

Çiçekler esir etti mi? 

Ve oldu mu arkadaş, 

Sır söylemeye gitti mi? 

Kendisi güzel, kızlar çiçek, 

Yine neden arıyor çiçek? 

İSTEK 
Göl olmak isterim 

Bağrında ay batan, 

Çöl olmak isterim 

Mecnun iziyle uzanan, 

Çiçek olmak isterim 

Erkeğin elinde kıza uzatılan 

Yol olmak isterim 

Yüreklerden geçen, 

İntizarım olursa 

O an beklenilen bekleyen… 

ANNEMİN SEVGİSİ 
Yüreğinde dolu muhebbet, 

Aşkle derdi ki annem: 

Sallallahu ala Muhammet 

Sallallahu alayhi vesselam. 

Sabah doğar, olur akşam, 

Dinlenmez, işle meşgul. 

Kalbindeki o güzel söz, 

Saz sesle söylenir. 

Çocukluğunun bahçesinde yürüyüp, 

Büyük muhabbetini gördüm. 

Bir defa görmeden gaybdan durup, 

Sevmeyi annemden öğrendim. 

KENDİN KENDİME GEREK 
Ayın lekesi leke değil, 

Aşk dolu gönül sağ değil, 

Sensiz kalbim mutlu değil, 

Kendin kendime gerek. 

Ben ağacım, sen kökümsün, 

Işığımsın, gündüzümsün, 

Bir taneyim, yalnızım, 

Kendin kendime gerek. 

Sen yağmursun, ben toprağım, 

Temizleyicisin, ben kirliyim, 

Toprak olup tekrar derim, 

Kendin kendime gerek. 

Yeni şeyler sözüme gerek, 

Buluşmak gözüme gerek, 

Sensiz Bahar’ın ismi yok, 

Kendin kendime gerek. 

KOMŞULARIM 
Biliyorsunuz kimliğimi, 

Temiz mi veya kirli mi, 

Kimler ile birlikte olduğumu, 

Komşularim. 

Sırrımı hiç saçmadınız, 
Hatalarım açmadınız, 
Doğru sözden kaçmadınız, 

Komşularım. 

Bizde duvar kulaksızdır, 
Söylentiden uzaksındır, 
Gönlü temiz beyazsındır, 
Komşularım. 

Siz övdünüz özümüzü, 

Gelinimizi, kızımızı, 
Aydınlattınız yüzümüzü, 
Komşularım. 

Her biriniz bir tek alem, 

Aranızda muhabbet var, 
Böyle güzel mahallem, 

Komşularım. 

Hiçbiriniz kötü değilsiniz, 

Hepiniz salim olunuz, 

Siz her zaman geliniz, 

Komşularım. 

Ceviri: Hüsniddin HAYIT 
Bahar Halbekovanın yazıları 
Mustafa Müseyiboğlu adına kitabxana 
 
 
**** 

 

SƏDULLA ŞİRİNOVUN KİTABLARI: 
1. Sədulla Şirinov “Sönməyən qisas” pdf 
2. Sədulla Şirinov “Gecikmiş etiraf” pdf 
3. Sədulla Şirinov “Zamanın pəncərəsindən baxanda” pdf 
4. Sədulla Şirinov “Heç nə olmazdan çox şey olurmuş” pdf 
 

Sədulla Şirinovun yazıları 
Məlumatı hazırladı: Günnur Ağayeva 

 

https://yazarlar.az/tag/husniddin-hayit/
https://yazarlar.az/tag/bahar-halbekova/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://yazarlar.az/tag/sedulla-sirinovun-kitablari/
https://yazarlar.az/tag/sedulla-sirinovun-kitablari/
https://ustacaz.wordpress.com/wp-content/uploads/2024/09/sonmc999yc999n-qisas-a5.pdf
https://ustacaz.wordpress.com/wp-content/uploads/2024/09/sc999dulla-sirinov-gecikmis-etiraf.pdf
https://ustacaz.wordpress.com/wp-content/uploads/2024/09/sc999dulla-sirinov-zamanin-pc999ncc999rc999sindc999n-baxanda-16.03.23.pdf
https://ustacaz.wordpress.com/wp-content/uploads/2024/09/sc999dulla-sirinov-hec-nc999-olmazdan-cox-sey-olurmus.pdf
https://yazarlar.az/tag/s%c9%99dulla-sirinov/
https://yazarlar.az/tag/gunnur-agayeva/

SƏDULLA ŞİRİNOVA ZİYADAR 
MÜKAFATI TƏQDİM OLUNUB 

 

https://yazarlar.az/2024/09/29/sedulla-sirinova-ziyadar-mukafati-teqdim-olunub/
https://yazarlar.az/2024/09/29/sedulla-sirinova-ziyadar-mukafati-teqdim-olunub/

Tanınmış yazıçı Sədulla Şirinov yeni işıq üzü görmüş “Sönməyən 

qisas” adlı kitabına görə “Ziyadar” mükafatı ilə təltif olunub. 

Mükafatı ən yaxın dostların çevrəsində “Yazarlar” jurnalının baş 

redaktoru Zaur Ustac şəxsən özü təqdim edib. “Yazarlar” heyəti 

olaraq, Sədulla Şirinovu bu münasibətlə təbrik edir, yeni-yeni 

nailiyyətlər arzulayırıq! 

 

Sədulla Şirinovun yazıları 
 
Məlumatı hazırladı: Günnur Ağayeva 

https://yazarlar.az/tag/s%c9%99dulla-sirinov/
https://ustacaz.wordpress.com/wp-content/uploads/2024/09/sonmc999yc999n-qisas-a5.pdf
https://ustacaz.wordpress.com/wp-content/uploads/2024/09/sonmc999yc999n-qisas-a5.pdf
https://yazarlar.az/tag/zaurustac/
https://yazarlar.az/tag/zaurustac/
https://yazarlar.az/tag/s%c9%99dulla-sirinov/
https://yazarlar.az/tag/s%c9%99dulla-sirinov/

SƏDULLA ŞİRİNOVUN KİTABLARI: 
 

 
 

1. Sədulla Şirinov “Sönməyən qisas” pdf 
 

 

https://yazarlar.az/tag/sedulla-sirinovun-kitablari/
https://yazarlar.az/tag/sedulla-sirinovun-kitablari/
https://ustacaz.wordpress.com/wp-content/uploads/2024/09/sonmc999yc999n-qisas-a5.pdf

2. Sədulla Şirinov “Gecikmiş etiraf” pdf 
 
 
 

https://ustacaz.wordpress.com/wp-content/uploads/2024/09/sc999dulla-sirinov-gecikmis-etiraf.pdf

3. Sədulla Şirinov “Zamanın pəncərəsindən baxanda” pdf 
 
 
 

https://ustacaz.wordpress.com/wp-content/uploads/2024/09/sc999dulla-sirinov-zamanin-pc999ncc999rc999sindc999n-baxanda-16.03.23.pdf

4. Sədulla Şirinov “Heç nə olmazdan çox şey olurmuş” pdf 
 
Məlumatı hazırladı: Tuncay ŞƏHRİLİ 

 

https://ustacaz.wordpress.com/wp-content/uploads/2024/09/sc999dulla-sirinov-hec-nc999-olmazdan-cox-sey-olurmus.pdf
https://yazarlar.az/tag/tuncay-s%c9%99hrili/


Yazarlar                                            Oktyabr   2024 

 

 132  

 

 
Esmira Fuadın yeni kitabı 
Bu günlərdə Filoogiya elmləri doktoru Esmira Fuadın ərsəyə 

gətirdiyi “Güney Azərbaycan etnokulturoloji dəyərlər diskursunda” 

adlı kitabı Azərbaycan Respublikasının Qeyri-Hökumət Təşkilatlarına 

Dövlət Dəstəyi Agentliyinin maddi vəsaiti ilə çap olunub. Kitabda ilk 

olaraq qədim Oğuz-türk yurdunun bölünməsinə gətirib çıxaran tarixi 

gerçəklikləri özündə əks etdirən – Azərbaycanın Rusiya qarşısında 

ilk yenilgisinin təsdiqi olan rəsmi sənəd – Kürəkçay müqaviləsi – 

Andlı öhdəlik, Qarabağ mülkündə, Zeyvə çayı yaxınlığındakı 
Gülüstan kəndində imzalanmış Gülüstan müqaviləsi və bədnam 

Türkmənçay “Sülh” müqaviləsi yer alıb. Və bu adında “sülh” yazılan-

içəriyində isə əsrlərcə bir-vahid olan Azərbaycanın bölünməsi əks 

olunan müqavilələrin bir yurdun, bir elin iki yerə parçalanmasındakı 
rolu təhlil olunur. Daha sonra İranda buxovlanan Azərbaycan 

türkcəsinin real durumu, Türkkökənli adların bütün İranda və Güney 

Azərbaycan ərazisində planlı şəkildə mərhələlərlə farslaşdırılması 
və bu gün də prosesin davam etdirilməsi gerçək faktlar əsasında 

gündəmə gətirilir, hətta bu son dərəcə ağrılı məsələnin ədəbiyyata 

yansımasına da toxunulur, Güney Azərbaycanın tarixi abidələri: 

Təbrizdə yaşayan daş yaddaşımız vərəqlənir, Güney Azərbaycanda 

adət-ənənələr: Çillə gecəsi – Çillə bayramı, Novruz, Xıdır Əlləz-Xıdır 

Nəbi və Qurban bayramlarının tarixi, bu günü, xalq həyatına nüfuz 

etməsi məsələləri ədəbi müstəviyə gətirilir. Dad və zənginliklə 

milliliyin vəhdətini özündə yansıdan Güney Azərbaycan mətbəxinin 

özəllikləri açıqlanır. Güney Azərbaycan türklərinin ana dili 

problemindən sonra ikinci ən böyük problemi olan Urmu gölünün 

qurudulması məsələsi tarixi faktlara əsaslanaraq incələnir, xalq 

həyatının və milli kimliyin əks-sədası olan Güney Azərbaycan 

folklorunun, şifahi xalq ədəbiyyatının bir çox janrları örnəklərə 

söykənərək təhlil olunur, Təbriz folklor nümunələrinə Sürəyya xan 

Şapşalın baxış bucağından nəzər salınır. Asif Atanın (Əfəndiyev) 

Güney Azərbaycanla bağlı düşüncələri açıqlanır. Güneydə nəsr, 

“Fləş Fikşn”: Kibriti hekayələr, Güney ədəbiyyatında feminizm 

hərəkatı, qarşı tərəfin qələm adamlarının Qadına poetik 

münasibəti, tərcümə ədəbiyyatı və yayın məsələləri çözülür, real 

durum və çapa təqdim olunmuş əsərlərdən qısaca söz açılır, o taylı-
bu taylı – Bütöv Azərbaycan ədəbiyyatında zəfər diskursu təhlil 

edilir. Bu dəyərli kitabın təqdimatı 10 sentyabr 2024-cü ildə AMEA-

nın Mərkəzi Elmi Kitabxanasının dairəvi zalında keçirildi… Yazıçı 
Aysel Əlizadənin aparıcılığı ilə keçən təqdimatda bilim adamları,şair 

və yazıçılar, oxucular iştirak edirdi. Çıxışçıların hər biri kitabın 

ədəbiyyatımıza, tariximizə, bütöv Azərbaycanımıza olan layiqli bir 

töhvə olduğunu vurğuladı. “Güney Azərbaycan etnokulturoloji 

dəyərlər diskursunda” hər bir vətəndaşın masaüstü kitabı olması 
fikri önə çəkildi. 

Esmira Fuadın yazıları 
 
Məlumatı hazırladı: Tuncay ŞƏHRİLİ 

   Azərbaycan Respublikasının Prezidenti İlham Əliyev və 
oğlu Heydər Əliyev sentyabrın 30-da Bakıda Azərbaycan 

aşıq yaradıcılığının görkəmli nümayəndəsi, böyük el 

sənətkarı Aşıq Ələsgərin abidəsinin açılışında iştirak ediblər.  

  Heykəlin müəllifi Xalq rəssamı Natiq Əliyev, memarı isə 

Azərbaycan Rəssamlıq Akademiyasının baş müəllimi Malik 
Babayevdir. 
Məlumatı hazırladı: Tuncay ŞƏHRİLİ 
 
 

https://yazarlar.az/tag/tuncay-s%c9%99hrili/


Yazarlar                                            Oktyabr   2024 

 

 135  

 

 
                                                 QEYDLƏR 

 
 

AYSU TÜRKELİN YAZILARI 
 
GÜLNARƏ İSRAFİLİN YAZILARI 
 
GÜNNUR AĞAYEVANIN YAZILARI 
 
>>>SATIŞDA OLAN KİTABLAR 
 

Aşıq Qurban: -“Pərdəli gəzməyən nəzərə gələr.” 
 

                    Mustafa Müseyiboğlu adına kitabxana_________        

                                   

https://yazarlar.az/tag/aysu-turkel/
https://yazarlar.az/tag/gulnar%c9%99-israfil/
https://yazarlar.az/tag/gunnur-agayeva/
https://yazarlar.az/2024/02/12/satisda-olan-kitablar/
https://yazarlar.az/2024/02/12/satisda-olan-kitablar/
https://yazarlar.az/2024/01/22/asiq-qurban-p%c9%99rd%c9%99li-g%c9%99zm%c9%99y%c9%99n-n%c9%99z%c9%99r%c9%99-g%c9%99l%c9%99r/
https://yazarlar.az/2024/01/22/asiq-qurban-p%c9%99rd%c9%99li-g%c9%99zm%c9%99y%c9%99n-n%c9%99z%c9%99r%c9%99-g%c9%99l%c9%99r/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

            “TƏRƏFSİZ ƏDƏBİYYAT TARİXDİR!” 

Jurnal bu layihə çərçivəsində ödənişsiz əsaslarla nəşr olunur. 
 

Redaksiyanın ünvanı: Az-1012, Bakı, M.Xiyabani-14a 
Dövlət qeydiyyatı: № 2319, 16.08.2007-ci il.  
Əvvəlki illərdə 15 xüsusi buraxılışı olub. 
Dövri olaraq 2021-ci ildən çıxır.  
 
E-mail: zauryazar@mail.ru 

Sifariş: №:79 
Format: A 5 

